
I. ИШЧИ ДАСТУР
Кириш

“Дунё динлари тарихини қиёсий ўрганиш” модули ҳозирги кунда жаҳон

динлари тарихини қиёсий ўқитилишининг мазмун моҳияти, унинг зарурати,

жаҳоннинг илғор олий таълим масканларида динлар тарихини ўрганиш ва

ўқитиш тажрибалари тўғрисида замонавий қарашлар ва талқинларни,

шунингдек, Ўзбекистонда дунё динлари тарихини қиёсий ўрганиш

муаммолари, ечимлари ва назарий хулосаларни беради ва амалиётга кенг

қўллаш бўйича, ҳамда уларнинг келажакдаги ўрни масалаларини қамрайди.

Модулнинг мақсади ва вазифалари

«Дунё динлари тарихини қиёсий ўрганиш» модулининг мақсади:педагог

кадрларни қайта тайёрлаш ва малака ошириш курс тингловчиларининг бу

борада мамлакатимизда ва хорижий давлатларда тўпланган Дунё динлари

тарихини қиёсий ўрганиш ва диншунослик фанларини информацион

технологиялар асосида ўқитишнинг замонавий усулларини ўрганиш, амалда

қўллаш, кўникма ва малакаларини шакллантириш.

« Дунё динлари тарихини қиёсий ўрганиш » модулнинг вазифалари:

Дунё динлари тарихини қиёсий ўрганиш фанини ўқитиш жараёнига

замонавий ахборот-коммуникaция технологиялари ва хорижий тилларни

самарали тадбиқ этилишини таъминлаш;

 Дунё динлари тарихини қиёсий ўрганиш соҳасидаги ўқитишнинг

инновaцион технологиялар ва ўқитишнинг энг сўнгги замонавий

усулларидан фойдаланишни ўргатиш;

 тингловчиларга «Дунё динлари тарихини қиёсий ўрганиш» масалалари

бўйича концептуал асослар, мазмуни, таркиби ва асосий муаммолари бўйича

маълумотлар бериш ҳамда уларни мазкур йўналишда малакасини оширишга

кўмаклашиш;

 таълим-тарбия жараёнида фаннинг мазмуни, функциялари, таркибий

қисмларини ёритиш ва тингловчиларда улардан фойдаланиш маҳоратини

ошириш ва амалиётга тадбиқ этишга ўргатиш.

Модуль бўйича тингловчиларнинг билими, кўникма, малака ва

компетентлигига қўйиладиган талаблар

“Дунё динлари тарихини қиёсий ўрганиш” модулини ўзлаштириш

жараёнида амалга ошириладиган масалалар доирасида:

тингловчи:

- Ўзбекистонда «Дунё динлари тарихини қиёсий ўрганиш» модулининг

янги тараққиёти, мустақилликдан кейин Ўзбекистонда динларни ўрганишга

муносабатнинг ўзгариши ва фаннинг таълим жараёнига жалб этилиши

муаммоларини ва унинг ривожланиш истиқболларини;

- жаҳонда динларни ўрганиш тажрибаси,глобаллашув даврида динларни

ўрганишнинг долзарблиги,динларни ўрганишдаги замонавий қарашлар

вадиншунослик фанининг жорий ҳолати ва истиқболдаги вазифаларини;

- динларни ўрганишнинг шарқона услуби, бугунги кунда мусулмон

мамлакатларида диншунослик фанининг ўқитилиш йўллари бўйича

салоҳиятни ошириб бориш борасида мунтазам ишлашни;

- «Дунё динлари тарихини қиёсий ўрганиш» модули йўналишида

Марказий Осиё олиму уламоаларининг ислом илмларига қўшган ҳиссасини

ва ижтимоий ҳаёт ҳамда диний жараёнлар моҳиятини;

«Дунё динлари тарихини қиёсий ўрганиш» модулида фойдаланиладиган

замонавий амалий дастурлар мажмуаларини билиши керак.

Тингловчи:

- «Дунё динлари тарихини қиёсий ўрганиш» модулининг ўқитиш

бўйича янги технологияларни амалиётда қўллаш;

- ахборот технологияларининг замонавий воситаларидан фойдаланиб

диний манбаларни бағрикенглик жиҳатидан ўрганиш,диний манбалар:

муқаддас ёзувлар, моддий манбалар, шарҳлар тадқиқи усуллари бўйича

илмий-тадқиқотларни ўтказиш;

- Қуръони карим ва ҳадисларда келтирилган турли динлар, динларни

ўрганишнинг шарқона услуби, мусулмон мамлакатларида диншунослик

фанининг ўқитилишини таҳлил қилиш ва акс эттириш, хулосалар чиқариш,

илмий мақолалар тайёрлаш, тавсияларини ишлаб чиқиш;

- Абу Райҳон Беруний асарларининг «Дунё динлари тарихини қиёсий

ўрганиш» модулини ўрганишдаги ўрни, диний манбаларни бағрикенглик

жиҳатидан ўрганиш, муқаддас ёзувлар, моддий манбалар, шарҳлар, тадқиқ

усуллари бўйичаилғор тажрибалардан фойдаланиш;

- ўз устида ишлаб, фаннинг янги тадқиқотларини ўқитиш тизимига

қўллаш;

- «Дунё динлари тарихини қиёсий ўрганиш» модули бўйича маъруза,

амалий машғулот ва назорат ишларини ташкил этиш;

- педагогик жараёнда мулоқот услубларини тўғри қўллай олиш

кўникмаларига эга бўлиши лозим.

Тингловчи:

- «Дунё динлари тарихини қиёсий ўрганиш» модулида ахборот-

коммуникацион технологияларини илмий-назарий ва амалий жиҳатдан

қўллаш;

- динларни ўрганишдаги замонавий қарашлар, Шарқ алломаларининг

асарларидаги диншунослик масалалари бўйича замонавий йўналишларни

ишлаб чиқиш ва оммалаштириш;

- «Дунё динлари тарихини қиёсий ўрганиш» модули фанини ижтимоий-

маънавий соҳаларга татбиқ қилиш;

- «Дунё динлари тарихини қиёсий ўрганиш» модули фанларида

дастурлар пакети ёрдамида муаммоларни ўрганишнинг замонавий

усулларини қўллаш малакаларига эга бўлиши зарур.

Тингловчи:

- «Дунё динлари тарихини қиёсий ўрганиш» модулиининг дастурлар

пакетини ўқув жараёнига татбиқ этиш;

- «Дунё динлари тарихини қиёсий ўрганиш» модули фанлари

дастурлари пакети ёрдамида ечишнинг замонавий масалаларини таҳлил қила

олиш;

- «Дунё динлари тарихини қиёсий ўрганиш» модули бўйича касбий

фаолият юритиш учун зарур бўлган билим, кўникма, малака ва шахсий

сифатларга эга бўлиш;

- «Дунё динлари тарихини қиёсий ўрганиш» модуливидеодарсларни

тайёрлаш;

- эгалланган тажрибани танқидий кўриб чиқиш қобилияти, зарур

бўлганда ўз касбий фаолиятининг тури ва характерини ўзгартира олиш;

- «Дунё динлари тарихини қиёсий ўрганиш» модулида тизимли таҳлил

усулидан фойдаланиш йўлларини ишлаб чиқиш.

- «Дунё динлари тарихини қиёсий ўрганиш» модулининг долзарб

масалаларига оид замонавий манбалардан фойдалана олиш

компетенцияларига эга бўлиши лозим.

Модулнинг ўқув режадаги бошқа модуллар билан боғлиқлиги ва

узвийлиги

«Дунё динлари тарихини қиёсий ўрганиш»модули ўқув режадаги

бошқа модуллар ва мутахассислик фанларининг барча соҳалари билан узвий

боғланган ҳолда педагогларнинг бу соҳа бўйича касбий педагогик

тайёргарлик даражасини орттиришга хизмат қилади.

Модулнинг олий таълимдаги ўрни

Модулни ўзлаштириш орқали тингловчилар Дунё динлари тарихини

қиёсий ўрганиш фанини ўқитишда замонавий усуллар ёрдамида таълим

жараёнини ташкил этишда педагогик ёндашув асослари ва бу борадаги

илғор тажрибаларни ўрганадилар, уларни таҳлил этиш, амалда қўллаш ва

баҳолашга доир касбий лаёқатга эга бўлиш, илмий-тадқиқотда инновацион

фаолият ва ишлаб чиқариш фаолияти олиб бориш каби касбий

компетентликка эга бўладилар.

Модуль бўйича соатлар тақсимоти

№ Модул мавзулари

Тингловчининг ўқув

юкламаси, соат

Ҳам
м

ас
и

Аудитория ўқув

юкламаси

Ж
ам

и

жумладан

Н
аз

ар
ий

м
аш

ғул
от А

м
ал

ий

м
аш

ғул
от

1

1

Дунё динлар тарихини қиёсий

ўқитилишининг мазмун моҳияти,

зарурати.

4 4 2 2

2

2

Жаҳоннинг илғор олий таълим

масканларида динлар тарихини

ўрганиш ва ўқитиш тажрибалари.

4 4 2 2

3

3

Динлар тарихи Шарқ илмларининг

узвий бўлаги сифатида.
4 4 2 2

4

4

Ғарб диншунослигининг ўзига хос

жиҳатлари.
4 4 2 2

5

5

Буддавийлик, Христианлик,

Яҳудийлик динлари тарихини

ўрганишда муқаддас манбалардан

фойдаланиш масалалари

4 4 2 2

Жами 20 20 10 10

НАЗАРИЙ МАШҒУЛОТЛАР МАЗМУНИ

1–Мавзу: Дунё динлар тарихини қиёсий ўқитилишининг мазмун

моҳияти, зарурати.

Режа:

1. Дунё динлари. Уларнинг жаҳон маданий ҳаётида тутган ўрни.

2. Жаҳондаги диний ранг-барангликнинг ўзига хос жиҳатлари.

3. Дунё динлари тарихини қиёсий ўрганишнинг аҳамияти.

2–Мавзу: Жаҳоннинг илғор олий таълим масканларида динлар

тарихини ўрганиш ва ўқитиш тажрибалари

Режа:

1. Жаҳоннинг илғор олий таълим муассасаларида диний фанларнинг

ўқитилиши.

2. Жаҳоннинг илғор олий таълим муассасаларининг диний фанларни

ўқитишда қиёсий таҳлилнинг устувор жиҳатлари.

3. Динларни таққослаш ва солиштиришнинг замонавий методлари.

3–Мавзу: Динлар тарихи Шарқ илмларининг узвий бўлаги сифатида.

Режа:

1. Шарқ халқларининг этноконфессионал таркиби.

2. Шарқ динлари ва уларнинг жаҳон маънавий ҳаётига таъсири.

3. Шарқ алломалари ижодида дин омилининг таъсири.

4–Мавзу: Ғарб диншунослигининг ўзига хос жиҳатлари.

Режа:

1. Ғарб диншунослигининг илмий-назарий асослари.

2. Ғарб олимларининг диний-фалсафий қарашларида динларни таснифлаш.

3. Ғарбдиний тасаввурида динларга муносабат ва уларнинг қиёсий таҳлили.

5–Мавзу: Буддавийлик, Христианлик, Яҳудийлик динлари тарихини

ўрганишда муқаддас манбалардан фойдаланиш масалалари.

Режа:

1. Буддавийлик динининг муқаддас китоблари.

2. Христианликнинг вужудга келиши ва тарқалиши.

3. Яҳудийлик миллий дин сифатида.



Дунё динлари тарихини қиёсий ўрганиш 11

АМАЛИЙ МАШҒУЛОТЛАР МАЗМУНИ

1–Мавзу: Дунё динлар тарихини қиёсий ўқитилишининг мазмун

моҳияти, зарурати.

1. Дунё динлари. Уларнинг жаҳон маданий ҳаётида тутган ўрни.

2. Жаҳондаги диний ранг-барангликнинг ўзига хос жиҳатлари.

3. Дунё динлари тарихини қиёсий ўрганишнинг аҳамияти.

2–Мавзу: Жаҳоннинг илғор олий таълим масканларида динлар

тарихини ўрганиш ва ўқитиш тажрибалари

1. Жаҳоннинг илғор олий таълим муассасаларида диний фанларнинг

ўқитилиши.

2. Жаҳоннинг илғор олий таълим муассасаларининг диний фанларни

ўқитишда қиёсий таҳлилнинг устувор жиҳатлари.

3. Динларни таққослаш ва солиштиришнинг замонавий методлари.

3–Мавзу: Динлар тарихи Шарқ илмларининг узвий бўлаги сифатида.

1. Шарқ халқларининг этноконфессионал таркиби.

2. Шарқ динлари ва уларнинг жаҳон маънавий ҳаётига таъсири.

3. Шарқ алломалари ижодида дин омилининг таъсири.

4–Мавзу: Ғарб диншунослигининг  ўзига хос жиҳатлари.

1. Ғарб диншунослигининг илмий-назарий асослари.

2. Ғарб олимларининг диний-фалсафий қарашларида динларни таснифлаш.

3. Ғарбдиний тасаввурида динларга муносабат ва уларнинг қиёсий таҳлили.

5–Мавзу: Буддавийлик, Христианлик, Яҳудийлик динлари тарихини

ўрганишда муқаддас манбалардан фойдаланиш масалалари.

1. Буддавийлик динининг муқаддас китоблари.

2. Христианликнинг вужудга келиши ва тарқалиши.

3. Яҳудийлик миллий дин сифатида.

II. МОДУЛНИ ЎҚИТИШДА ФОЙДАЛАНИЛАДИГАН ИНТЕРФАОЛ

ТАЪЛИМ МЕТОДЛАРИ

АҚЛИЙ ХУЖУМ МЕТОДИ

Ақлий хужум - ғояларни генерация (ишлаб чиқиш) қилиш

методидир. «Ақлий хужум» методи бирор муаммони эчишда талабалар

томонидан билди - рилган эркин фикр ва мулоҳазаларни тўплаб, улар орқали

маълум бир эчимга келинадиган энг самарали методдир. Ақлий хужум

методининг ёзма ва оғзаки шакллари мавжуд. Оғзаки шаклида ўқитувчи

томонидан берилган саволга та -лабаларнинг ҳар бири ўз фикрини оғзаки

билдиради. Талабалар ўз жавобларини аниқ ва қисқа тарзда баён этадилар.

Ёзма шаклида эса берилган саволга талаба - лар ўз жавобларини қоғоз

карточкаларга қисқа ва барчага кўринарли тарзда ёзадилар. Жавоблар

доскага (магнитлар ёрдамида) ёки «пинборд» доскасига (игналар ёрдамида)

маҳкамланади. «Ақлий хужум» методининг ёзма шаклида жавобларни

маълум белгилар бўйича гуруҳлаб чиқиш имконияти мавжуддир. Ушбу

метод тўғри ва ижобий қўлланилганда шахсни эркин, ижодий ва но -

стандарт фикрлашга ўргатади.

Ақлий хужум методидан фойдаланилганда талабаларнинг барчасини жалб

этиш имконияти бўлади, шу жумладан талабаларда мулоқот қилиш ва

мунозара олиб бориш маданияти шаклланади. Талабалар ўз фикрини фақат

оғзаки эмас, балки ёзма равишда баён этиш маҳорати, мантиқий ва тизимли

фикр юритиш кўникмаси ривожланади. Билдирилган фикрлар

баҳоланмаслиги талабаларда турли ғоялар шаклланишига олиб келади. Бу

метод талабаларда ижодий тафаккурни ривожлантириш учун хизмат қилади.

Вазифаси. “Ақлий хужум” қийин вазиятлардан қутулиш чораларини

топишга, муаммони кўриш чегарасини кенгайтиришга, фикрлаш бир хилли -

лигини йўқотишга ва кенг доирада тафаккурлашга имкон беради. Энг

асосийси, муаммони эчиш жараёнида курашиш муҳитидан ижодий

ҳамкорлик кайфиятига ўтилади ва гуруҳ янада жипслашади.

Объекти. Қўлланиш мақсадига кўра бу метод универсал ҳисобланиб

тадқиқотчиликда (янги муаммони эчишга имкон яратади), ўқитиш жараёнида

(ўқув материалларини тезкор ўзлаштиришга қаратилади), ривожлантиришда

(ўз-ўзини бир мунча самарали бошқариш асосида фаол фикрлашни

шаклланти - ради) асқотади.

Қўлланиш усули. “Ақлий хужум” иштирокчилари олдига қўйилган муаммо

бўйича хар қандай мулохаза ва таклифларни билдиришлари мумкин.

Айтилган фикрлар ёзиб борилди ва уларнинг муаллифлари ўз фикрларини

қай - тадан хотирасида тиклаш имкониятига эга бўлди. Метод самараси

фикрлар хилма-хиллиги билан тавсифланди ва хужум давомида улар танқид

қилин - майди, қайтадан ифодаланмайди. Ақлий хужум тугагач, муҳимлик

жихатига кўра энг яхши таклифлар генерацияланади ва муаммони эчиш учун

зарурлари танланади.

«Ақлий хужум» методи ўқитувчи томонидан қўйилган мақсадга қараб амалга

оширилади:

1. Талабаларнинг бошланғич билимларини аниқлаш мақсад қилиб

қўйилганда, бу метод дарснинг мавзуга кириш қисмида амалга оширилади.

2. Мавзуни такрорлаш ёки бир мавзуни кейинги мавзу билан боғлаш

мақсад қилиб қўйилганда - янги мавзуга ўтиш қисмида амалга оширилади.

3. Ўтилган мавзуни мустаҳкамлаш мақсад қилиб қўйилганда - мавзудан

сўнг, дарснинг мустаҳкамлаш қисмида амалга оширилади.

«Ақлий хужум» методининг афзаллик томонлари:

1. натижалар баҳоланмаслиги талабаларни турли фикр-ғояларнинг шакл

- ланишига олиб келади;

2. талабаларнинг барчаси иштирок этади;

3. фикр-ғоялар визуаллаштирилиб борилади;

4. талабаларнинг бошланғич билимларини текшириб кўриш имконияти

мавжуд;

5. талабаларда мавзуга қизиқиш уйғотиш мумкин.

«Ақлий хужум» методининг камчилик томонлари:

 ўқитувчи томонидан саволни тўғри қўя олмаслик;

 ўқитувчидан юқори даражада эшитиш қобилиятининг талаб этилиши.

«Ақлий хужум» методининг таркибий тузилмаси

«Ақлий хужум» методининг босқичлари:

1. Талабаларга савол ташланади ва уларга шу савол бўйича ўз жавобларини

(фикр, мулоҳаза) билдиришларини сўралади;

2. Талабалар савол бўйича ўз фикр-мулоҳазаларини билдиришади;

3. Талабаларнинг фикр-ғоялари (магнитафонга, видеотасмага, рангли

қоғозларга ёки доскага) тўпланади;

4. Фикр-ғоялар маълум белгилар бўйича гуруҳланади;

5. Юқорида қўйилган саволга аниқ ва тўғри жавоб танлаб олинади.

«Ақлий хужум» методини қўллашдаги асосий қоидалар:

а) Билдирилган фикр-ғоялар муҳокама қилинмайди ва баҳоланмайди.

б) Билдирилган ҳар қандай фикр-ғоялар, улар ҳатто тўғри бўлмаса ҳам

инобатга олинади.

в) Билдирилган фикр-ғояларни тўлдириш ва янада кенгайтириш мумкин.

Муаммоли савол берилади

Фикр ва ғоялар билдирилади

Фикр ва ғоялар тўпланади

Фикр ва ғоялар гуруҳланади

Аниқ ва тўғри жавоб танлаб олинади

Мавзу бўйича асосий тушунча ва иборалар

Гурухларда иш олиб бориш қоидалари

Замонавий таълим воситаси тушунчаси , таълим воситаси турлари,
таълим воситасини қўллаш усуллари

 Ўзаро ҳурмат ва илтифот кўрсатган холда ҳар ким ўз дўстларини

тинглай олиши керак;

 Берилган топшириқга нисбатан ҳар ким актив, ўзаро ҳамкорликда

ва маъсулиятли ёндашиши керак;

 Зарур пайтда ғар ким ёрдам сўраши керак;

 Сўралган пайтда ҳар ким ёрдам кўрсатиши керак;

 Гурух иш натижалари баҳоланаётганда ҳамма қатнашиши керак;

 Ҳар ким аниқ тушуниши керакки:

 Ўзгаларга ёрдам бериб, ўзимиз ўрганамиз!

 Биз бир қайиқда сузаяпмиз: ё бирга кўзлаган манзилга етамиз, ёки

бирга чўкамиз!

 «Кластерни тузиш коидалари» билан танишадилар.
Катта когознинг марказига калит сўзи ёзилади.

Мулохаза килиш учун кластерлар билан алмашишади.

Калит сўзи билан бирлашиши учун унинг ён томонларига
кичик айланалар ичига «йўлдошлар» ёзилади ва «Катта»

айланага чизикчалар билан бирлаштирилади. Бу
«йўлдошлар» нинг «кичик йўлдошлари» бўлиши мумкин

ва х.о. Мазкур мавзу билан боглик бўлган сўзлар ва
иборалар ёзилади.

 Кластер
Кластер - (ўрам, боглам).
Билимларни актуаллашишини
рагбатлантиради, мавзу бўйича
фикрлаш жараёнига янги
бирлашган тассавурларни очик
ва эркин кириб боришига ёрдам
беради.

Мустақил ўрганиш учун саволлар

1. Замонавий таълим воситалари деганда нимани тушунасиз ?

2. Замонавий таълим воситаларини турларини тушунтиринг ?

3. Замонавий таълим воситаларини қўллаш усулларини тушунтиринг ?

4. Ахборотларни кодлаштириш нима учун хизмат қилади ?

“Давра суҳбати” мунозарасини ўтказиш бўйича йўриқнома

1. Сўзга чиққанларни диққат билан, бўлмасдан тингланг.

2. Маърузачининг фикрига қўшилмасанг, ўз фикрингни билдиришга рухсат

сўра.

3. Маърузачининг фикрига қўшилсанг, кўриб чиқилаётган масала бўйича

қўшимча фикрлар билдир.

Таянч сўзлар ва иборалар:

 Алгоритм

 Объект

 Сўз

 Аниқлик

 Дискретлик

 Оммавийлик

 Тушунарлилик

 Натижавийлик

 Блок-схема

III. НАЗАРИЙ МАТЕРИАЛЛАР
Мавзу: Дунё динлар тарихини қиёсий ўқитилишининг мазмун

моҳияти, зарурати.

Режа:

1. Дунё динлари. Уларнинг жаҳон маданий ҳаётида тутган ўрни.

2. Жаҳондаги диний ранг-барангликнинг ўзига хос жиҳатлари.

3. Дунё динларини қиёсий ўрганишнинг аҳамияти..

Таянч сўз ва атамалар

1. Дин

2. Макс Мюллер

3. Муҳаммад Абу Заҳра

4. Қиёс

5. Аналогия

6. Океания

7. Таносух

8. Иброҳимий динлар

1. “Қиёсий диншунослик” фани предмети, вазифалари, вужудга

келиши. XIX асрнинг охири ва XX аср бошларида қиёсий диншунослик

мустақил фан сифатида юзага келгач, бора-бора алоҳида диншунослик

мактаблари вужудга келди. Ҳар бир мактаб вакиллари ўзига хос йўналишда

тадқиқот олиб бордилар.

Тадқиқотчилар, динларни қиёсий ўрганиш маълумотларни тўплаш ва

жамлаш билан амалга ошмайди, деган фикрни билдирадилар. Жумладан,

диншунос Г.Ванн дер Леув (1890-1950) бу борада: “Маълумотларни бирор

бир гипотезани исботлаш ёки уни рад қилиш учун тўплаш лозим, лекин

уларни маълумот учунгина йиғманг, унинг ўрнига почта маркасини

жамлаганингиз афзал!”1 дейди.

Қиёсий диншунослик – динларнинг умумий шакллари, турлари,

ҳодисаларнинг тузилиши, ўзаро алоқадорлар жиҳатлари, қонун-қоидаларини

аниқлаш мақсадида “қиёс” методидан фойдаланадиган соҳа ҳисобланади.

Ғарб диншунослигида қиёсий услубининг қўлланиши унинг XIX асрда

фан сифатида шаклланишида мантиқий бир қадам бўлди. Ўша йилларда

“қиёсий тилшунослик”, “қиёсий мифология”, “қиёсий анатомия” каби бир

қатор фанлар ҳам шаклланди. Бу фанларнинг тадқиқот объекти аввалдаги

каби функция эмас, балки шакл эди.

XX асрнинг биринчи чорагида қиёсий диншунослик илми интенсив

равишда тараққий этиб, нафақат олимлар, балки кенг жамоатчиликка ҳам

машҳур Р. Отто, Г. ван дер Леув, И. Вах, В. К. Смит, Р. Петтациони, М.

Элиаде, Н. Смарт, Г. Виденгрен, У. Джеймс, Н. Д. Фюстель де Куланж, Т.

Флурнуа, С. А. Токарев, Б. А. Рыбаков каби олимлар бу борада илмий

изланишлар олиб борадилар.

Динларни қиёсий ўрганиш Ғарбий Европа ва Америка

университетларида катта қизиқиш билан ўрганила бошлаганидан сўнг,

кўпгина машҳур тадқиқотчилар, шогирдлар етишиб чиқди, бу эса

диншунослик сохасида алоҳида мактаб йўналишларини юзага келтирди.

Мисол тариқасида тарихшунос олим Иоахим Вах томонидан ХХ асрнинг

биринчи чорагида юзага келган, диншунос доираларда анчагина шуҳрат

қозонган “Чикаго” мактабини келтириб ўтиш мумкин.

Шу аснода, бир қанча илмий изланиш йўналишлари пайдо бўлиб, улар

бир метод асосида тадқиқот олиб бораётган ёки бир ҳилдаги илмий муаммо

доирасида изланишда бўлган олимларни бирлаштирди. Бундай йўналишлар

қаторига “Диний маросимлар”ни келтириш мумкин. Бу борада умумий

ҳолатда изоҳланган Самуэл Хукнинг 1933 йилда чоп этилган “Миф и ритуал”

асари мисол бўла олади. Диншунос олимларни ўзаро ҳамкорликларини янада

ошириш мақсадида 1950 йили “Халқаро динлар тарихи” ассоцацияси ташкил
1Leeuw G. van der Einfuhrung in die Phanomenologie der Religion. – Munchen: Verlag von Ernst Reinhardt, 1925.
S. 3.

этилиб, унда турли давлатлардан диншунос олимлар жалб қилинган. Бу

ассоцация томонидан мунтазам равишда конгресслар ўтказилиб, 1950 йилдан

бўён “Нумен” номли журнал чоп этиб келинмоқда.

“Динларни қиёсий ўзрганиш” илмини юзага келиши борасида Шарқ

олимлари бироз ўзгача ёндошадилар. Улар бу илмга мусулмонлар асос

солишган, деган фикрни билдириб, сўзларининг исботи сифатида бир қанча

далилларни келтириб ўтишади. Жумладан, Қуръони карим “Анкабут”

сурасининг “Эй мўъминлар, сизлар аҳли китоб билан фақат энг чиройли

йўсинда мужодала – мунозара қилинглар”, деган оятидаги “чиройли

йўсиндаги мужодала” ушбу илмдан далолат қилади – деган фикрни

билдирадилар.

Мисрлик диншунос Аҳмад Шалабий “Қиёсий диншунослик” илмининг

асоси Қуръони каримга бориб тақалади, деб таъкидлайди. Унга кўра

Қуръондаги баъзи оятларнинг ўзида қиёсийлик мавжуд. Масалан, “Анбиё”

сурасининг 22-оятида: “Агар иккиси (Ер ва осмонда) Аллоҳдан ўзга илоҳлар

бўлганида ҳар иккиси бўлиниб кетган бўлур эди”,дейилган.

Бу оятда якка ҳудолик билан кўп ҳудолик қиёсланиб, кўп ҳудолик уруш

жанжаллар келтириб чиқариши баён қилинмоқда.

“Наҳл” сурасининг 17- оятида эса шунда дейилади: “(Эй мушриклар)

ахир (барча мавжудотни) яратувчи зот – Аллоҳ билан (ҳеч нарса) ярата

олмайдиган бутларингиз баробарми” .

Бу оятда ҳам қиёслашни кўришимиз мумкин. Бунда буюк яратувчи

билан ҳатто битта пашшани ҳам ярата олмайдиган илоҳларни тенглаштириб

бўлмаслиги айтиб ўтилмоқда.

Мусулмон тадқиқотчиларнинг фикрига кўра “Қиёсий диншунослик”

илми бир дин бошқасини эътироф этмагани сабабли ислом дини келишидан

олдин пайдо бўлиши мумкин эмас эди. Чунки “қиёсий диншунослик” илми

динлар ўртасида ўзаро бағрикенглик бўлишини талаб қилади. Ислом дини

пайдо бўлишидан олдин эса бу нарса кузатилмаган. Ҳар бир дин ўзини тенги

йўқ деб ҳисоблаган. Масалан, Яҳудийликнинг Христианлик ва Исога

муносабати, шунингдек христианлик динининг яҳудийлик ва яҳудийларга

муносабатини кўришимиз мумкин. Яҳудийлик на Христианликни ва на

Исони тан олади. Христианлар эса ўзларини яҳудийларнинг давомчиси деб

ҳисоблайдилар.

Ислом дини эса бошқа динларга муносабати икки: назарий ва амалий

кўриниш касб этди. Жумладан, “Шуро” сурасининг: “(Эй иймон

келтирганлар) Аллоҳ сизлар учун дин бўйича Нуҳга буюрган нарсани ва биз

сизга (Муҳаммадга) ваҳий қилган нарсани, (шунингдек) Биз Иброҳим, Мусо ва

Исога буюрган нарсани шариат қилди” ояти билан ўзидан олдинги динларни

назарий жиҳатдан эътироф этган бўлса, амалий жиҳатдан эса мусулмон

мамлакатларида истиқомат қилувчи аҳли китоб ва зиммийларнинг ҳақ-

ҳуқуқлари ва вазифаларини бир изга солиб турди. Шу тариқа “қиёсий

диншунослик” илми вужудга келишига имкон яратилди.

Ибн Хазмнинг динлар борасидаги тадқиқот йўлларини ўрганган Маҳмуд

Али ҳам, қиёсий диншунослик илми Қуръони карим ва ҳадиси шариф

асосида юзага келган, деган фикрни билдиради.

Ҳижрий II асрнинг ўрталаридан тадвин асри бошланиши билан

мусулмонлар фиқҳ, ҳадис, тафсирлар борасида кўплаб рисолалар ёза

бошлашди. Шу билан бир қаторда, динларни қиёсий ўрганиш илмига ҳам

катта эътибор берилди. Тадқиқотчиларнинг фикрига кўра бу борада ёзилган

дастлабки манба, Ан-Ноубахтий (вафоти - ҳижрий 202 й.)нинг “Ал-ороъ ва

ад-дийонот” (диний қарашлар ва эътиқодлар) асаридир. Ундан сўнг

Масъудий (вафоти - ҳижрий 346 й.)нинг  динлар ҳақида “Ал - адйан”

(Динлар) номли асарлар ёзишган.

Адам Мец (1869-1917) ушбу илм Исломга оид илм эканлигини

таъкидлаб ўтган.  Лекин, у бу илмни Қуръон ёки ҳадисга асосланмаслигини,

аксинча, унинг юзага келишини тадвин даври билан боғлайди.

Булардан ташқари Абу Райхон  Берунийнинг “Ҳиндистон” китоби ҳам,

айнан, “қиёсий диншунослик” борасида ёзилган асарларнинг дурдонаси

ҳисобланади. У Ҳиндистон динлари ҳақида бўлгани учун, унда юқоридаги

китоблар каби бошқа дин ва ақидаларга кенг ўрин ажратилмаган.

Айни вақтда, бир тоифа мусулмонлар “Ислом динининг тенги йўқ, уни

бошқа динлар билан қиёслаб ўрганиш мумкин эмас”, деган ғоя асосида

“қиёсий диншунослик” илмига қарши чиқадилар. Бундан ташқари, ўша

вақтда подшоҳларнинг бу илмга нисбатан эътибори, олимларни қўллаб -

қувватлаши суст бўлгани ва бошқа шу каби сабабларга кўра “қиёсий

диншунослик” исломий сохаларга оид илмлардан четда қолади.

ХХ асрнинг ўрталарига келибгина, “қиёсий диншунослик” илми Шарқда

қайтадан ўз ривожини топа бошлади. Бу борада ўтган асрда яшаб ижод

қилган Муҳаммад Абдуллоҳ Дирознинг фаолиятини алоҳида таъкидлаб ўтиш

лозим. У 1949 – йилда илк маротаба бу фанни Қоҳира университети одоб

куллияси фалсафий тадқиқотлар бўлимига “تاریخ الأدیان” (Динлар тарихи) номи

остида киритган. Шу даврнинг ўзидаёқ, “қиёсий диншунослик” борасида

қатор изланишлар олиб борилди. Жумладан, Муҳаммад Абду “Ал-ислом ван-

насронийя маъал илм вал маданийя” (Ислом ва христианлик: илм ва

замонавийлик), Муҳаммад Абу Заҳро “Муходарот фи ан-насронийя”

(Христианликка оид маърузалар), Муҳаммад Халифа Ҳасан “Тарих ал-адйан”

(Динлар тарихи), Рафқий Зоҳир “Қиссат ал-адйан диросатан тарихийятан

муқоранатан” (Динлар ҳақида қиссалар: тарихий-қиёсий тадқиқот),  Аҳмад

Шалабий “Муқаранат ал-адйан” (Қиёсий диншунослик) асарларини келтириб

ўтиш мумкин.

Юқоридагилардан хулоса қилиб айтиш мумкинки, “Динларни қиёсий

ўрганиш” илми борасида VIII-ХI асрларда Шарқда Ан-Ноубахтий, Абу

Райхон Беруний ва бошқа бир қатор олимлар тадқиқотлар олиб борганлар.

Лекин, университетларда кафедралар ташкил қилиниб, дарслик ва ўқув

қўлланмалар ёзилиб бу илмни мустақил фан сифатида шаклланиши ХIX аср

ўрталарида Ғарбда пайдо бўла бошлади. Шарқда эса бу жараён 1949

йилдагина Дирознинг саъй-ҳаракатлари натижаси ўлароқ юзага келди.

Бугунги кунда, динларни тарихий, психологик ва шаръий нуқтаи

назардан қиёсий ўрганиш борасида қатор изланишлар олиб борилмоқда.

Жумладан, “Берунийнинг қиёсий диншунослик фанига қўшган ҳиссаси”,

“Макс Мюллернинг Ғарб қиёсий диншунослигида тутган ўрни” борасидаги

тадқиқотлар мисол бўла олади.

“Қиёсий диншунослик” истилоҳ ва моҳият жиҳатидан немис олими

Макс Мюллер томонидан 1870 йил 19 февралда илмий жамоатчиликка

таклиф сифатида берилди. Ўшанда Унинг томонидан Лондоннинг Қироллик

институтида асосий жаҳон динларини қиёсий ўрганишга бағишланган

биринчи маъруза ўқилган эди.  У диннинг тараққиётини тил ва тафаккур

ривожланишига мутаносиб ҳолда тадқиқ қилди. Макс Мюллер бу

соҳаларнинг келиб чиқишида яқин алоқалар борлигини таъкидлади ва ўз

хулосаларини муҳим тарихий маълумотлар билан исботлади. Олимнинг

фикрига кўра, кишилардаги диний онг (қуйидан юқорига ҳаракатланиб)

эволюцион йўл билан билан шаклланган. Яъни, кўриниб турган табиат

культидан кейинчалик ақлнинг такомиллашувига мутаносиб равишда  худога

руҳ сифатида сиғинишга қадар. Макс Мюллер ўзининг тадқиқотларида учта

тил ва динга оид ривожланиш марказини алоҳида ажратиб кўрсатди: орий,

сомий, турон. Турли динларнинг муқаддас матнларини қиёслаш диннинг

ижтимоий-маданий феномен сифатидаги ўзига хос хусусиятини ўрганиш

имкониятини берди. Қиёсий диншуносликнинг муҳимлигини ифодайдиган

қуйидаги афоризм унинг тадқиқотининг ўзига хос натижаси бўлди: “Бир

динни билган киши, аслида ҳеч нарсани билмабди”.

Умумий маълумот. Қиёсий диншунослик фанининг мақсади –

динлардаги мавжуд ўхшаш ва фарқли жиҳатларни кўрсатиб беришдан иборат

бўлиб, буларни ёритишда маълум принцип ва тамойилларга асосланилади.

Қиёсий диншуносликнинг предмети – дунё динлари таълимоти ва

амалиётини тизимли солиштириш асосида ўрганиш ҳисобланади. Динларни

қиёсий ўрганиш эса одатда уларни географик таснифлаш орқали амалга

оширилган. Масалан, Шарқ динлари (зардуштийлик, маздакийлик,

монийлик, иброҳимий), ҳинд динлари, Африка маҳаллий динлари, Америка

маҳаллий динлари, юнон-рим динлари, Шарқий Осиё ва Океания динлари.

Ушбу динлар таълимотларидаги асосий ўхшаш ҳодисаларни аниқлаш

натижасида тарихий динлардаги маълумот ва воқеалар мазмунан бир-бирини

такрорлаши ҳақида хулосага борилди.

Табиатшунослик фанлари методологияси нуқтаи назаридан қараганда,

“қиёс” методи тажриба вазифасини бажаради. Унинг асосида муайян илмий

фараз синалиб, аниқлаштирилиб “бунёд” этилади. Албатта, қиёслаш

ўхшашликларга асосланганлиги сабабли даставвал мутлақ аниқ бўлмаслиги

мумкин. Шунинг учун, қиёслаш доимо контексуал тарихий-маданий

тафсилотларни ҳам талаб қилади.

Қиёсий диншунослик соҳасидаги тадқиқотлар инсоннинг “муқаддас”,

“ғайритабиий”, “руҳий”, “илоҳий” характерга эга диний тушунчаларга

нисбатан муносабатининг умумий хусусиятларини ўрганиш учун бой

маълумотлар тақдим этади.

Диншунослик мажмуавий фан бўлиб, унда бир қанча турли тадқиқот

усулларидан фойдаланилади. Бошқа ҳар қандай фан каби унда ҳам фалсафий,

умумий-илмий ва хусусий илмий, назарий ва амалий (эмпирик) усуллар

қўлланилади. Жумладан, тизимли усул, диалектика, таҳлил, синтез

(уйғунлаштириш), мавҳумлаштириш, умумлаштириш, экстраполяция,

русумлаштириш, аналогия, гипотеза (илмий таҳмин), индукция, дедукция,

кузатув, эксперимент, интервью, анкета, гуруҳлаштириш статистик

жадваллар тизими ва ҳоказо. Мазкур усуллардан ташқари тегишли

бўлимларда ўзига хос усуллар ҳам қўлланилади.

Диншуносликка оид тадқиқотларда “қиёс” методидан

фойдаланишнинг баъзи хусусиятлари. Ҳар қандай таққослаш усулидан

фойдаланишнинг муваффақияти тўпланган маълумот ва натижаларни

стандартлаштиришни ўз ичига олувчи кузатув жараёнини (усул) унификация

қилишга боғлиқ. Шунга биноан, диншуносликда қуйидагича қоидалар

мажмуаси ишлаб чиқилди:

- Турли динлар бир бутун ҳолатда таққосланиши керак эмас. Масалан,

буддавийлик ва христианлик каби. Бу ёндашув юзаки эканлигини Удо

Творушка ўзининг “дунё динларига услубий ёндашувлар” асарида келтириб

ўтган.

- Таққослаш давомида диний турфа хиллик ҳисобга олиниши керак.

Масалан, бирор тушунча қиёсланаётганда умумий христианлик ёндашуви

деб эмас, балки ушбу масалага нисбатан христианликнинг йўналишлари

(католик, православ, протестантлик) муносабатини ҳам эътибордан четда

қолдирмаслик лозим.

- Таққослаш бир хил диний мавзу доирасида амалга оширилиши керак.

Н.Смарт бу борада ҳар бир дин олти бўлимни қамраб олишини таъкидлайди:

эътиқодий, мифологик, ахлоқий, маросимчилик, ижтимоий институтлар ва

диний тажриба. Масалан, ислом, буддавийлик, христианликнинг “илоҳ” ёки

“нажот” тушунчаси ҳақидаги қарашлари таққосланса-да, бундай солиштириш

эътиқодий жабҳада амалга оширилган бўлади.

- Таққослашда динлардаги баъзи ҳодисалар фақат умумий кўринишда

ўхшаш бўлишини назарда тутиш лозим. Бу эса олинган маълумотларни баён

қилишга етарли бўлмайди. Шунинг учун бирор диний тушунча тўғрисида

солиштирилаётган динларнинг асл мақсадини тушуниш даркор. Масалан,

христианлик ва буддавийликда роҳиблик масаласи солиштирилса-да, ўхшаш

элементлар (таркидунёчилик, никоҳ қурмаслик, ижтимоий ҳаёт қоидалари,

ўйчанлик, меҳнат каби хусусиятларни қамраб олиши билан) яққол кўзга

ташланади. Бироқ, мазкур масалада икки дин ўртасида муҳим фарқ бўлиб, бу

христиан роҳиблиги “нажот топиш”нинг зарурий шарти сифатида эмас,

балки “маънавий завқланиш” сифатида вужудга келганлигида кўринади.

Шу ўринда алоҳида таъкидлаб ўтиш лозимки, таққослаш жараёнида

аналогия ва гомология ўртасидаги чалкашликларни бартараф этиш зарур

саналади. Бошқача қилиб, айтганда, қиёслашда сиртдан, номланишдан

ўхшаш кўринган, аммо мазмунан бошқа маънони англатувчи ҳодисаларни

фарқлай олиш зарур ҳисобланади. Бу масалага илк маротаба Генрих Фрик

ўзининг “Қиёсий диншунослик” асарида эътибор қаратган.

Умуман олганда, изланишлар натижасида, тадқиқотчилар билиши ва ўз

тадқиқотларини олиб боришда фойдаланишлари учун маълум бир қоидалар

ишлаб чиқилган. Шу жиҳатдан динларни қиёсий ўрганиш икки хил ёндашув

асосида олиб борилади:

1) Мавзулар асосида. Бунда олиб борилаётган тадқиқот динлардаги

бирор бир мавзуга тегишли бўлади. Масалан, тадқиқот объекти қилиб

“динларда Худо” мавзуси олинса, у ҳолда илоҳ тўғрисидаги турли ҳил

қарашларни ўрганиш, уларни ўзаро қиёслаш, ўхшаш ва фарқли жиҳатларни

кўрсатиб бериш керак бўлади. Пайғамбарлар, шариат, урф-одат, ибодат ва

шу каби бошқа мавзуларда ҳам айнан шундай йўл тутилади. Мисол учун,

эътиқодий масалада Аҳмад Ҳажозий ас-Сақонинг “Аллоҳ ва сифотуҳу фил

яҳудийя вал масиҳийя вал ислом” (Яҳудийлик, Христианлик ва Ислом

динларида Худо тушунчаси ва унинг сифатлари) китоби сўзимизга далил

бўла олади. Ҳажозий, аввал “Худо” тушунчаси ва унинг сифатларини

яҳудийликнинг асл манбаси “Таврот”га асосланиб батафсил ёритиб, сўнгра

христианлик ва ислом динларининг бу борадаги қарашларини келтириб

ўтади. Китоб сўнггида эса учала диндаги ўхшаш ва фарқли жиҳатларни ўзаро

қиёсий таҳлил қилади.

Шунингдек, шариат масаласида Ҳинд Маъдлалининг “Аз-зивож фи аш-

шароиъ ас-самавийя вал вадъийя” (Илоҳий ва ғайри илоҳий динларда никоҳ)

асарини келтириб ўтиш мумкин. Олим ўз тадқиқотида энг аввал Одам Ато ва

Момо Ҳаво ўртасида тузилган никоҳ, ундан сўнг ҳинд, хитой, юнон ва шу

каби халқлар, шунингдек яҳудийлик, христианлик, исломгача бўлган араб

халқларидаги ва ислом динида никоҳ масаласини батафсил ёритган.

Шу ўринда, тадқиқотчилар эътибор қаратиши лозим бўлган баъзи

масалаларга урғу беришади. Унга кўра тадқиқот объекти бўлган масаланинг

бошқа динда ўхшаши мавжуд бўлиши шарт. Масалан, Буддавийликда Будда

илоҳ тўғрисида сўз юритмаган, лекин Исломда пайғамбар Муҳаммад илоҳ

тўғрисида сўз юритган ва унга тарғиб қилган. Ҳиндистон динларида эса

“нирвана”, “таносух” каби бошқа динларда учрамайдиган ҳодисалар мавжуд

бўлиб, Иброҳимий динларда эса бу нарсалар кузатилмайди. Шу сабабли,

тадқиқот объекти бўлган масала ўрганилаётган динларда мавжуд бўлиши

шарт қилинади.

Юқорида таъкидланган “нирвана” ҳодисаси каби фақат битта динга

тегишли мавзу доирасидаги тадқиқотда бошқа динлар билан қиёслаш имкони

бўлмайди.

Мутахассислар фикрига кўра мақсад бир мавзуни турли динлардаги

талқинини очиб беришга қаратилгани сабабли, бу йўналишда олиб

борилаётган изланиш ҳар бир дин ҳақида батафсил маълумот бермайди.

2) Динлар бўйича қиёсий ўрганиш. Бунда изланиш олиб борилганда,

аввал динларни хар томонлама ўрганиш лозим бўлади. Биринчи йўналишда

фиқҳ бўйича изланиш олиб бормоқчи бўлсак, ҳар бир динда шариат масаласи

ўрганилиб, кейин уларни бир-бири билан қиёслаш талаб қилинса, ушбу

йўналишда нафақат шариатлар балки, диннинг тарихи, эволюцияси,

пайғамбарлари, ибодати, шариат аҳкомлари, охират ҳақидаги тасаввурлар ва

шу каби жиҳатлар батафсил тадқиқ қилиниб, динлар ҳақида мукаммал

маълумот берилади. Мисрлик диншунос олим Аҳмад Шалабийнинг

“Муқоранат ал-адйан” (қиёсий диншунослик) китоби мазкур йўналишда

амалга оширилган нодир асар ҳисобланади. “Муқоранат ал-адйан” -

“Яҳудийлик”, “Христианлик”, “Ислом” ва “Ҳиндистон динлари”

китобларидан иборат бўлиб, олим ҳар бир дин ҳақида батафсил маълумот

бериб, сўнг ўхшаш ва фарқли жиҳатларини ўзаро қиёсий таҳлил қилган.

Жумладан, пайғамбарлар, ибодат, охират, савоб-гуноҳ, Иброҳимийдинларда

Худо тушунчаси ва шу каби масалаларни келтириб ўтиш мумкин. Мазкур

йўналишда, айнан, араб-мусулмон олимлари кўпроқ фаолият олиб боришган.

Мисол учун, бу борада қиёсий диншунос Муҳаммад Абу Заҳронинг

“Муҳадарот фин насронийя” (христианликка оид маърузалар) асарини

келтириб ўтиш мумкин. Олим асарда христианлик дини, келиб чиқиш

тарихи, пайғамбари, муқаддас китоби, ақидаси ва шу каби масалаларда

қиёсий-таҳлилий баҳс олиб борган.

Бирор-бир дин борасида изланиш олиб борилаётганда ўша диннинг асл

манбаларига таяниб иш олиб бориш лозим. Масалан, Аҳмад Шалабий

“Муқоранат ал-адйан” асарида, динларни қиёсий ўрганишда манбаларга

тегишли бўлган асл фикрларга суянган, асосан бош манбаларга таяниб, улар

асосида динларнинг ақидаларини ва таълимотларини  ўрганган ва бу усулдан

ҳар бир китобини ёзишда фойдаланган. Бу хусусда у: “Ҳиндистон динлари

борасидаги тадқиқотимда ҳиндларнинг муқаддас китоблари бош манба бўлиб

хизмат қилди. Христианлик ҳақида китоб ёзганимда, уларнинг янги аҳдига

суяндим. Қуръони карим, пайғамбар ҳадислари ҳамда мусулмонларнинг

китобларида ислом дини қандай тасвирлаган бўлса шундай ёритдим.

Яҳудийликни ёритишда эса Эски Аҳд, Талмуд, сионист раҳбарларининг

протоколлари энг муҳим манбалар бўлиб хизмат қилди”, дейди.

Динларни қиёсий ўрганишда яна бир муҳим омиллардан бири бу

бетарафлик, яъни холисликдир. Афсуски, кўплаб тадқиқотчилар айнан мана

шу принципга эътибор бермайдилар. Аксар араб-мусулмон қиёсий

диншунослари ижодига эътибор берсак, улар асарларида холисона

ёндошганларини таъкидлашса-да, амалда бошқа динларга нисбатан

ўзларининг эътиқодларидан келиб чиқиб фикр билдирадилар. Масалан,

Аҳмад Шалабий “Яҳудийлик” китобининг кириш қисмида, динларни

ёритишда холисона ёндашганини қайд этсада, мазкур китобнинг 18-20 –

бетларида исломдан бошқа динлар ботил экани, ақида ва таълимотлари

нотўғри эканини таъкидлаб, динларни қиёсий ўрганиш соҳасининг асосий

тамойили бўлган холисликка мутлақо зид фикрларни билдиради. Бу эса ўз

навбатида масаланинг яъни динларни қиёсий ўрганиш қанчалар жиддий ва

тадқиқот объекти бўлишга арзигулик эканидан далолатдир.

Бу йўналишда араб-мусулмон, шунингдек Ғарб қиёсий диншунос

олимларининг ижодларидан кенг фойдаланиш мумкин. Уларда мазкур

фаннинг тарихи, бугунги кундаги ҳолати, Ғарб ва Шарқ қиёсий

диншунослиги ўртасидаги фарқли  ва ўхшаш жиҳатлар атрофлича ёритилган.

Шу билан бир қаторда, қиёсий диншунослик соҳасидаги янгиликлардан

узлуксиз бохабар бўлиш, дунё миқёсида ташкил этилаётган халқаро

конференцияларда иштирок этиб, чет эл тадқиқотчилари билан тажриба

алмашиш ва улар билан ҳамкорликни йўлга қўйиш мутахассислар учун кенг

имкониятлар беради.

Динларни қиёсий ўрганиш борасида изланиш олиб бориш учун

тадқиқотчи эътибор бериши ва билиши зарур бўлган муҳим тамойиллар

мавжуд бўлиб, уларни ўрганиб юртимиз диншуносларига етказиб бериш эса

энг долзарб масалалардан ҳисобланади.

Қиёсий диншунослик борасида кўплаб олимлар изланиш олиб

борганлар. Бу тадқиқотларда, асосан, динларни ўзаро ўхшаш ва фарқли

жиҳатларига кўпроқ урғу берилган. Масалан, Муҳаммад Абдуллоҳ Дироз,

Аҳмад Шалабий, Абу Заҳра каби олимларнинг асарларини келтириб ўтиш

мумкин.

Шунингдек, монотеистик динларда эсхатология масаласини

Фаражуллоҳ Абдулборий ўзининг “Ислом, христианлик ва яҳудийликда

қиёмат куни” (“Явмул қиёма байнал ислом вал масиҳийя вал яҳудийя”)

асарида тадқиқ қилган. Бундан ташқари Муҳаммад Саид Яҳудийлик,

Христинлик ва Ислом динлари, шунингдек, қадимги Миср, Ҳиндистон,

Хитой, Эрон динларида охират ҳақидаги таълимотларни ўрганган. Бу

тадқиқотларга назар ташланса, олим динларни ўрганишда ўз эътиқодидан

таъсирланганини кўриш қийин эмас. Масалан, биргина китобнинг

номланишидаги динларнинг қай тарзда тартибланганинг ўзиёқ шундай

хулоса чиқариш имконини беради. Ғарбда ҳам бу борада кўплаб тадқиқотлар

олиб борилган.

Диншунослик тадқиқотларида кўпгина усулларни умумлаштирувчи

шундай ёндашувлар ҳам ишлаб чиқилганки, улардан ўнлаб йиллар давомида

унумли фойдаланилган ва ҳозирда ҳам самарали натижалар бермоқда.

Теологик талқинлар динни диний амалиётга мос равишда

диннинг ичидан туриб тушунтиради, динни инсоннинг мутлақ қудрат

соҳиби бўлган Худо билан муносабати, улар ўртасидаги муштараклик

деб тасаввур қилади. Уларда “дин” атамаси ғайритабиий кучлар

мавжудлигига ва улар билан алоқа ўрнатиш мумкинлигига ишонишга

асосланган тафаккурни ифодалаш учун қўлланилади. Теологик

талқинларга қуйидагиларнинг фикрлари мисол бўла олади:

Э.Трёльч (1865-1923)–протестантилоҳиётчи, дин тарихи ва

социологияси бўйича мутахассис;

Р.Отто (1869-1937)–православ илоҳиётчи ва файласуф;

П.А.Флоренский (1882-1937)–православилоҳиётчи вафайласуф;

Т.Лукман (1927 -) – немис  тадқиқотчиси;

П.Л.Бергер (1929 -)–америкалик социолог ва илоҳиётчи.

Фалсафий ва социологик талқинлар диннинг фалсафий моҳияти

ва ижтимоий вазифаларини тадқиқ этиш орқали эришилган

натижаларга асосланади. Бу борадаги фалсафий ва социологик

ёндашувлар турлича бўлиб, илк услуб ва тамойилларга боғлиқ ҳолда

ривожланади. Фалсафа ўзининг кўп асрлик тарихи жараёнида

тафаккур ва динни фанга айлантирди. Социология фан соҳаси

сифатида ажралиб чиқиб, мазкур фанга худди шундай эътибор

қаратади.

Немис файласуфи И.Кант (1724-1804) ўзининг “Дин фақат ақл

доирасидадир” номли асарида динга қуйидагича таъриф берган:

“Дин – бу барча мажбуриятларимизни илоҳий таълимот сифатида

англашдир. Ҳар қандай дин шундан иборатки, биз худога бизга

мажбуриятлар юклаган ва барча иззат-эътиборларга лойиқ зот

сифатида қараймиз”. Шунингдек, бу борада қуйидагилар фикр

билдирган:

Г.В.Ф.Гегель (1770-1831) – немис файласуфи;

Л.Фейербах (1804-1875) – немис файласуфи;

М.Вебер (1864-1920) – немис файласуфи, социолог, дин

социологияси асосчиларидан бири;

Э.Дюркгейм (1858-1917) – француз социологи, файласуф.

БИОЛОГИК ВА ПСИХОЛОГИК КОНЦЕПЦИЯЛАР. Биологик

концепциялар диннинг асосини инсоннинг биологик ёки биопсихик

жараёнларидан излайди. Шу нуқтаи назардан диннинг асосини

қуйидагилар ташкил қилади:

диний инстинкт;

шахс ёки гуруҳни сақлаш инстинктига кириб, ҳаёт учун

курашда қурол сифатида майдонга келувчи диний ҳиссиёт;

диндорликнинг асл моҳияти.

Бунда дин организмнинг психофизологик вазифаси; дин организм

асосий йўналишларининг юқори чўққисини, унинг ҳаётдаги у ёки бу

ҳолатга ўзига хос тарзда таъсир этишни ифодалайди.

Психологик талқин динни шахс ёки гуруҳ руҳиятидан келтириб

чиқаради. Дин асосларини эмоционал ҳолатлардан излаш анча кенг

тарқалган. Бунда ҳис-ҳаяжоннинг асоси сифатида турлича туйғулар

олинган – қармлик ва қўрқув, улуғлаш, муҳаббат, бепоёнликни ҳис

этиш, ор-номус. Яна шундай назариялар ҳам бўлганки, улар динни ақл

ва ирода доирасидан чиқариб юборган.

Соф биологик талқин диншуносликда унчалик кенг миқёсда

қўлланилмайди. Кўпинча руҳият табиатини англаш билан

ҳамоҳанг бўлган биологик омиллар асосида орттирилган

билимларга психологик таҳлиллар жараёнида эришилади.

Бундай концепциялар намояндалари қуйидагилар:

У.Жеймс (1842-1910) – дин психологияси асосчиларидан бири,

америкалик файласуф-прагматист.

Л.Леви-Брюль (1857-1939) – француз файласуф-позитивисти,

социолог ва психолог;

З.Фрейд (1856-1939) – австриялик психолог, невропатолог ва

психиатр;

К.Г.Юнг (1875-1961) – швейцариялик психолог ва культуролог;

Э.Фромм (1900-1980) – америкалик немис файласуфи, психолог

ва социолог.

ЭТНОЛОГИК ЁНДАШУВ. Этнологик назариялар этнографик

маълумотлардан фойдаланиш асосида шаклланади. Динни

тушунтиришда эса кўпинча маданий (ижтимоий) антропология

ғояларидан фойдаланилади. Дин манбаи моддий ва маънавий

эҳтиёжлар алмашинувида ёки маълум маданий антропология

мажмуида акс этувчи «инсон табиати»да деб қаралади. Бундай

ёндашувнинг ёрқин намояндаси инглиз этнографи Б.Млиновский

бўлиб, у динга этнология нуқтаи назаридан ривожланган назарий

ёндашувларни тизимлаштирган.

САБАБИЯТ ТАҲЛИЛИ.  Бунда диннинг вужудга келиш ва

ривожланиш сабаблари ўрганилади. Бу таҳлилда «нима учун» деган

савол асосий савол бўлиб, унинг тамойилларига кўра дин ўз-ўзининг

сабаби эмас ва ўз ҳолича вужудга келиши мумкин эмас. Сабабларни

таҳлил этиш, аввало, инсонлар ҳаёт фаолиятидаги турли хил диний ва

диний бўлмаган муносабатлар шаклларини тушунишга ёрдам беради.

ТАРИХИЙЛИК УСУЛИ. Тарих ва мантиқ муштараклигидан

келиб чиқиб, англаш воситаси сифатида тарих мантиғини қўллайди. У

бирор нарсанинг ҳозирги ҳолатини англаш имконини беради, воқеа-

ҳодисалар ҳамда тарихий ҳужжатларни тўғри тушунишга муайян

даражада йўналиш беради. Тарихийлик бир неча кўринишларда

намоён бўлиши мумкин:

1. Генетик ёндашув дин босиб ўтган тарихий даврларнинг илк

босқичларини таҳлил этади. Бу жараёнда тараққиёт босқичлари

ўртасида оралиқ масофаларни аниқлаб олиш муҳим аҳамиятга эга.

Бошқа жиҳатдан, тадқиқотчи ўз изланишини қанчалик узоқ даврларга

йўналтиргани сари у шунчалик кам маълумотларга эга бўлади. Бундай

ҳолатда тарихийлик актуализм шаклида намоён бўлади.

2. Актуализм. Ҳар қандай ҳодисанинг замонавий ҳолати тараққиёт

пироварди бўлиб, бу ҳолатни ўрганиш ана шу ҳодисанинг босиб

ўтган ва илк босқичларини тавсифлашга замин ҳозирлайдиган назарий

моделни яратиш имконини беради.

3. Қиёсий-тарихий кузатувларда  бир диннинг турли даврлардаги

турли тараққиёт босқичларини ҳамда  бир даврдаги ҳар хил

ривожланиш босқичларида бўлган динлар қиёсланади. Қиёсланаётган

турли диний сиймоларни тенглаштириш, солиштириш катта

аҳамиятга эга (масалан, Будда ва Исо). Қиёсий таҳлил базасида

тадқиқотнинг махсус соҳаси – қиёсий диншунослик шаклланди. Қиёс

усули Ж.Фрэзер турли эътиқодлар ва маросимларнинг келиб чиқиши

ва ривожланиши ҳақидаги ўз илмий таҳминлрини исботлаш учун қиёс

усулидан фойдаланган ҳолда қадимги афсоналардан, Библиядан ва ўз

замонасидаги этнографлардан кўплаб иллюстрациялар келтирган.

Социолог Э.Дюркгейм бир ёки турли хил ривожланиш босқичларида

бўлган жамиятларнинг ҳуқуқий тизимларини солиштиришда қиёс

усулини самарали қўллаган. М.Вебер (1864-1920) бу усулдан

фойдаланиб, ўзининг «Протестантлик этикаси ва капитализм

руҳияти» номли асарида Протестантлик ва капитализм ривожи

ўртасидаги алоқаларни ёрқин очиб берган. П.Берер ўзининг

«Священная завеса» асарида Маркс, Дюркгейм ва Вебер қарашларини

назарий-қиёсий таҳлил қилган.

ТИПОЛОГИК УСУЛда динлар муайян белги-хусусиятларига

кўра гуруҳларга ажратиб таснифланади. Натижада динлар

хусусиятларининг статистик манзараси юзага келади. Динларнинг

хусусиятлари уларни маълум гуруҳга мансуб қилади. Бу гуруҳдаги

динларнинг хусусиятларидаги фарқлар тасодифий бўлиб, турли

гуруҳлардаги хусусиятлардаги фарқлар нисбатан унчалик аҳамиятли

эмас. Бу усул ёрдамида динларнинг ва ҳурфикрликларнинг тарихий

турлари ҳақидаги тавсиф олинади.

ФЕНОМЕНОЛОГИК УСУЛда инсонларнинг ўзаро маънавий

муносабатларидаги тушунчалар моҳиятига таъриф берилади.

«Феноменология» тушунчаси диний ҳаёт ҳодисасини бетараф ҳолда

ёритишга, тадқиқотчини диний ёки атеистик шахсий қарашларидан

ҳоли қилишга интилишни англатади. Бундан ташқари,

феноменологиянинг тамойиллари диний феноменларнинг батафсил

турланишини ишлаб чиқиш талаблари ҳамда диний фаолият, эътиқод

ва институт шаклларини таснифлашдан иборат. Моҳиятлар,

тушунчалар, ғоялар, амалий фаолиятдаги шахсларнинг мақсадлари

мувофиқлаштирилади ва улар орқали шахсларнинг мазмуний

алоқаларини англашга эришилади. Бу муносабатларнинг формал

таркибини ва ижтимоий муносабатларнинг субъектив омилларини

аниқлашга ёрдам беради. Феноменологик таҳлил воситалари

қўлланилиши натижасида диншуносликнинг дин феноменологияси

бўлими юзага келган. Дин феноменологиясини икки жиҳатдан кўриб

чиқиш мумкин:

1. Диний гуруҳларни тизимлаштиришга хизмат қиладиган

таснифий жадвал ишлаб чиқишга уриниш;

2. Диндорларнинг ўз динлари ҳолатини баҳолашга йўналтирилган

усул.

Шу тарзда феноменология динларнинг диндорлар учун бўлган

аҳамиятидан қатъий назар сўнгги тугал яхлитлик, деб ҳисобловчи

динга нисбатан юзаки қарашни бартараф этади.

ГЕРМЕНЕВТИК УСУЛ феноменологик усул билан чамбарчас

боғлиқ бўлиб, экзегетика2 анъаналарнинг тарихий давомидир. Бу усул

диний ҳодисаларни англашга эришиш мақсадида қўлланилади. Унда

муқаддас китоб матнлари талқинларининг илгариги диний уламолар

асарларининг, асл манбаларнинг ҳар бир янги авлод томонидан янгича

тушунилишини таққослашнинг муқаддас матнлар ва ижтимоий

2 Теологиянинг муқаддас китоблар мазмунлари баён этиладиган бўлими.

маданият ўртасидаги алоқаларни баён қилишнинг воситаларидан

фойдаланилади. Тушуниш ва тушунтиришдаги фарқлар ҳамда

усулларни қиёслаш ўзаро боғлиқ: тушунтириш тушунишни тақазо

этади, тушуниш эса тушунтириш манбаларидан биридир.

ТАРКИБИЙ-ФУНКЦИОНАЛ ТАҲЛИЛ тизимларнинг –таркиби

ва вазифаларини очиб беришга қаратилган. Натижада ўзаро ва

бутунлай тизим билан мутаносиб бўлган элементлар ажратиб

кўрсатилади ҳамда бу элемент ва тизимларнинг ўзаро муносабатлари

аниқланади. Бундай амалиёт ўз тизимига эга бўлган ҳар бир

ажратилган элемент устида ўтказилиши мумкин. Бундай нуқтаи

назардан дин муштарак вазифаларни бажарувчи бир қанча

элементларни ўз ичига олган тизим сифатида намоён бўлади.

Дин ҳақидаги таълимотлар ичида диний ва диний бўлмаган

таълимотлар бор. Диний таълимотларга илоҳиётчилар ва диний

дунёқараш мавқеидаги бошқа тадқиқотчилар йўналиши тааллуқли.

Бундай ҳолатда мавзуни ўрганиш бевосита диний манфаат билан

боғлиқ бўлади. Диний бўлмаган йўналиш бошқа илк дунёқарашлар

тамойилларига асосланади. Диний тадқиқотчилар фикрича, динни

тушунишда диний ишонч-иймон асос бўлиши  лозим ва диннинг асл

моҳиятини фақат иймонли қалб эгасигина тўлиқ англай олади.

Англаш самарали бўлиши учун «дин» деб аталмиш руҳий аъзо ва

ҳиссиёт қобилияти зарурдир.

Шубҳасиз тадқиқотчининг шахсий кузатишлари жараёнидаги

шахсий диний тажриба ички англаш объектига айланади. Бундай

англаш жараёнида диншуносликнинг ривожланишида катта аҳамиятга

молик зўр маълумотларга эришиш мумкин. Бироқ шахсий кузатувлар

натижалари назарий талқинларни талаб қилади. Диний бўлмаган

тадқиқотчи замонавий илм-фан усулларидан фойдаланиб, диннинг

турли соҳаларини ва уларнинг моҳиятини самарали англаш

имкониятига эга. Диний ишончнинг ўрни диншуносликдаги

мустаҳкам билимлар илмий масъулият ва лаёқат билан тўлдирилади.

Тўғри, диндорларнинг субъектив диний тажрибани англаш

жараёнида тор шаклий-мантиқий рационаллик содир бўлиши мумкин.

Бироқ рационалликнинг бошқа кўринишлари ҳам бор, англашда

ҳиссиётлар ҳам аҳамиятга эга. Диндор бўлмаган юксак даражадаги

диншунос мутахассис мавзуни ўрганишнинг бундай усулларини ҳам

эгаллаши лозим.

Назорат саволлари:

1. Олий таълимда Дунё динлар тарихини ўқитилиш ҳолати ҳақидаги

фикрингиз.

2. Дунё динларининг жаҳон маданий ҳаётида тутган ўрниҳақидаги

фикрингиз.

3. Бугунги кунда Дунё динлар тарихи фанини ўқитилиш ҳолати ҳақидаги

фикрингиз.

4. Дунё динларини қиёсий ўрганишнинг аҳамияти ҳақида фикрингиз.

5. Дунё динлари тарихи фанининг ўзига хос жиҳатлари нимада.

Мавзу: Жаҳоннинг илғор олий таълим масканларида динлар тарихини

ўрганиш ва ўқитиш тажрибалари.

Режа:

1. Жаҳоннинг илғор олий таълим муассасаларида диний фанларнинг

ўқитилиши.

2. Жаҳоннинг илғор олий таълим муассасаларининг диний  фанларни

ўқитишда қиёсий таҳлилнинг устувор жиҳатлари.

3. Динларни таққослаш ва солиштиришнинг замонавий методлари.

Таянч тушунчалар: "Winslow ecumenical Lecture", Суқрот, Махатма

Ганди, Ислом маданияти, Френсис Гилберт, Кети Маклинн, ўз-ўзини англаш,

эътиқод.

Барча диний урф-одатлар якуний қадриятларни ва уларнинг бизнинг

дунёвий ҳаётимиз билан алоқаларини ўргатади. Диний мутафаккирлар - ва

уларни ўрганаётган олимлар инсон ҳуқуқлари, ҳуқуқ ва гендер

муносабатлари ҳақидаги ояларини бирламчи манбалардан қандай

ривожлантирадилар ва бу вақт ўтиши билан қандай ўзгариб бориши динни

академик ўрганишнинг муҳим қисмидир. Баьзи аньаналар энг қадимги

фикрлаш органлари. Дунё динлари қадриятлар учун қадимий ва тирик

манбадир. Диншунослик курслари манбаларни, тарихни, табиатни ва

диннинг долзарблигини ўрганишга қаратилган.

Кембириж коллежи талабаларида Диний тадқиқотлардаги фарқлар.

Муайян эьтиқод аньаналарига риоя қилмайдиган ёки диний жиҳатдан

аниқланган нуқтаи назардан ўқитмайдиган бўлим. Талабалар турли хил

диний аньаналар ва ифода шаклларини ўрганишга даьват этилади.

Факультет аьзолари ўз йўналишлари бўйича стипендиялар билан фаол

шуғулланадилар, шунингдек бакалавриат талабаларига ўқитиш ва маслаҳат

беришга астойдил киришадилар.

Инсониятнинг диний эьтиқоди ва тажрибасининг баьзи жиҳатларини

турли форматларда ўрганадиган катта лойиҳани ишлаб чиқиш имконияти.

Диний тадқиқотлар йўналиши бўйича ёки диншунослик бўйича икки

томонлама мутахассислик ва психология, инглиз тили, тарих, халқаро

тадқиқотлар, сиёсатшунослик ёки атроф-муҳитни ўрганиш каби соҳаларда

интизомий ўрганиш имкониятлари.

Диний жамоаларнинг тарихи ва моҳиятини, шунингдек маросим ва ёзма

ифода шаклларини тушунишга алоҳида эьтибор берадиган дастур.

Диншунослик ихтисослигининг асосий афзалликлари:

Диний тадқиқотлар инсоният жамияти ва маданиятининг энг асосий

таркибий қисмларини ўрганади. Инсон гуруҳлари хулқ-атворининг асосий

мотивларини тушунишнинг калити диний эьтиқод ва урф-одатларни

билишда ётади.

Ишлар ва дунё маданияти тобора хилма-хил бўлиб бораётганлиги

сабабли, бошқа динлар ва маданиятлар ҳақидаги билимлар талабаларга

стереотиплар эмас, балки билимлар асосида самарали мулоқот қилиш

имкониятини беради. АҚШ ҳукуматининг аксарият позициялари Ислом ва

Ислом маданияти ҳақидаги билимларни жуда қадрлашади.

Бизнинг талабаларимиз курсларда ҳам, индивидуал тадқиқотларни ёки

катта лойиҳани ишлаб чиқишда ҳам профессор-ўқитувчилар билан яқин

маслаҳатлашиб ишлаш имкониятига эга.

Талабалар аспирантурага ўқишга мукаммал тайёргарлик кўришади,

шунингдек, битирувни ҳисобга олган ҳолда дарҳол ишга жойлашиш билан

либерал саньат дастурига катта эьтибор беришади.

Диншуносликнинг бошқа имкониятлари:

"Wинслоw эcумениcал Леcтуре" туркуми кампусга турли хил насроний

аньаналарини ифодаловчи маьрузачиларни жалб қилади.

Шаҳарларнинг оилавий маьрузаси (чап томондаги ёрлиқни кўринг)

маьрузачиларни талабалар шаҳарчасига олиб боради ва талабалар

шаҳарчасида кенг маьрузалар ўқийди ва ибратий аньаналардан бири бўлган

яҳудийлик, насронийлик ёки ислом динидан келиб чиқадиган амалий ахлоқ

муаммоларини муҳокама қилиш учун дарслар билан учрашади.

Кафедра ислом дунёсига оид мавзулар бўйича доимий маьрузалар

туркумини тақдим этади.

Кафедранинг айрим профессор-ўқитувчилари ўқув йили давомида

талабалар учун биргаликдаги тадқиқот имкониятларига эга.

"Мен қуёш ботиши ёки ойнинг гўзаллиги мўьжизаларига ҳайрон

бўлганимда, қалбим яратувчига сиинишда кенгаяди", - деди Ҳиндистондаги

зўравонликсиз қаршилик кўрсатган сиёсий фаол ва фуқаролик

ҳуқуқларининг собиқ раҳбари Махатма Ганди. Дин ва маьнавиятнинг кўп

қирралари мавжуд; тарихлар, маданиятлар, эьтиқодлар ва диний матнлар ва

бошқа кўп нарсалар ўрганиш ва ўрганиш учун ажойиб гобелен яратади.

Диний тадқиқотлар - бу турли хил ва хилма-хил таьлим соҳаси бўлиб, у ҳам

турли хил мартаба йўлларига олиб келиши мумкин. Агар сиз Ганди сингари

қуёш ботиши ёки ойнинг гўзаллигига ҳайрон бўлсангиз ва дин сирларини

чуқурроқ ўрганишни истасангиз, эҳтимол сиз дин бўйича академик

тадқиқотлар олиб боришингиз керак.

Диншунослик, шунингдек динни ўрганиш деб номланувчи, дунёдаги

динларнинг эьтиқодлари, институтлари ва урф-одатларини текширишга

баишланган ўқув соҳаси. Шахсий диннинг тарихий мазмуни ва бой

нуансларини тўлиқроқ англаш учун ҳар бирининг турли хил тамойилларини

таққослаш ва таққослаш, сиз диншунослик талабаси сифатида нима

қилишингизга мисолдир. Диншунослик дастурларини битирганлар

ўзларининг динларига амал қиладиган ёки илмий тадқиқотлар олиб

борадиган, ўрганиш соҳасини ривожлантирадиган ёки ҳатто консалтингдаги

карераларини топишга киришадилар.Диний тадқиқотлар бўйича илмий

даражага эга бўлишингизни ўйлашингиз керак бўлган олтита асосий сабаб.

1. Диншунослик фанлараро йўналишдир

Агар сизнинг қизиқишларингизни фақат битта нарсада қисқартиришда

муаммоларга дуч келсангиз, унда диний тадқиқотлар сиз учун энг яхши,

эҳтимол энг ажабланарли бўлиши мумкин. Френсис Гилберт, маҳаллий

мактаблар тармои учун, диний тадқиқотлар "матнни ўрганиш, фалсафий

фикрлаш, ахлоқ, ижтимоий тушунчалар ва саводхонликнинг асосий

кўникмаларини ривожлантиришни таҳлил қилиш ва фикрлаш

қобилиятларини ўз ичига олган кўп қиррали" эканлигини тушунтиради.

Динлар - уларнинг шаклланиши, эволюцияси ва ҳозирги амалиёти - динамик

ва тарихий ва маданий тадқиқотлар, шунингдек, фалсафа ва ахлоқ билан

чамбарчас болиқдир.

Дунёдаги зиддиятлар ҳақида хабар берадиган ҳар қандай янгиликлар

дастури сизга дунё динларини янада кенгроқ ва чуқурроқ англаб этиш

қанчалик муҳимлигини кўрсатиб беради. “Дин урушдан тортиб тинчлик

ҳаракатларига, этник тозалашдан инсон ҳуқуқларига қадар бўлган бугунги

дунё воқеалари учун замин яратади. Ҳам тинчликни тариб қилиш, ҳам

можарони кучайтириши учун катта имкониятларга эга бўлган ушбу куч

тўрисида билишимиз жуда муҳимдир.Динни муҳокама қилиш ва ўрганиш

билимли, мулоҳазали шахсларни шакллантиради ", деб таькидлайди битта

диншунослик бўлими.

Бундан ташқари, диншунослик профессори Марк Уоллес

таькидламоқда: "Диншунослик одатий ва кундалик чегараларни бузадиган

кўп маданиятли ва халқаро мавжудот учун қатьий ва ўйноқи равишда

очиқдир". Ўзининг фанлараро хусусияти туфайли диншунослик талабаси

сифатида сиз ўзингизнинг қизиқишларингиз йўналишларига риоя

қилишингиз ва дунё динлари ҳақидаги ўз тушунчангизни тўқишингиз

мумкин, шу билан бирга таниқли мутафаккир ва мутахассислар бўлган

таниқли ўқитувчилар раҳбарлик қилишади. майдон.

2. Бу ўз-ўзини билиш ва бошқаларни тушунишга имкон беради

Юнон донишмандларидан келиб чиққан ва кўпинча Суқротга тааллуқли

бўлган "Ўзингни бил" деган машҳур сўз бугунги кунгача ўзини эслатиш учун

муҳим афоризмдир. эьтиқод тизимини ўрганиш орқали "ўзингизни билиш"

учун қандай яхши усул бор? Диний тадқиқотлар коинотнинг яратилиши,

келиб чиқиши ва сирлари ҳақидаги чуқур саволларни кўриб чиқиш учун вақт

ва маконни тақдим этади. Агар сиз нимага ишонганингизни билмасангиз,

унда энг кичик танловни қандай қилиб давом эттирасиз. Қандай қилиб

ўзингизни кучли ҳис қилмасдан ҳаётингизни янада каттароқ танлаш ва қарор

қабул қилишингиз мумкин?

Диний тадқиқотлар нафақат ўзингизнинг билимингизни

чуқурлаштиришга, балки бошқа одамларнинг дунёқараши ва диний

эьтиқодларини тушуниш учун асосий билим ва имкониятларни ҳам беради.

Кети Маклинн эдутопия учун ёзган мақоласида, диний тадқиқотлар "дин

билан болиқликларни, алоқаларни, алоқаларни ва сабабларни топиш тарихда,

сиёсий, илмий, бадиий, адабиётда ва шахсий ҳаётда содир бўлган воқеаларни

тушунишнинг муҳим таркибий қисми" бўлишига ёрдам беради.

муносабатлар ва иқтисодиёт. Тарихий ёки замонавий маданиятни

ўрганаётганда, биз бир гуруҳ одамларнинг эьтиқодларини билмасдан тушуна

олмаймиз.Ва гуруҳнинг энг муҳим масалалар ҳақидаги асосий эьтиқодлари

маданиятдаги бошқа барча эьтиқод ва хатти-ҳаракатлар билан болиқдир. "

3. Ушбу ўқув соҳаси "ижтимоий магнит"

Ижтимоий магнит - бу одамлар гапиришни тўхтата олмайдиган мавзу.

Тасаввур қилинг, сиз коктейл партиясида ёки ишда бўласиз, ва ҳамма қўлида

ичимлик билан тегирмон қиляпти ва улар нима ҳақида гаплашмоқдалар?

Суҳбатнинг мавзуси тўридан-тўри ёки қўшни равишда дин бўлиши мумкин.

Бу ёқимтой туюлиши мумкин, аммо бу ҳақиқат: «Диндан ҳам иссиқ мавзу

нима? Ва концептуал ноаниқлик даврида (барибир "дин" нима дегани), нима

муҳим ва нима аҳамияцизлиги тўрисида хиралашган ва тортишувларга эга

бўлган чегараларда, одамлар гаплашиши янада жозибали ", дейди Гари

Ладерман Ҳуфф Пост-да. Диншунослик талабаси сифатида сиз диний

ишларнинг ҳозирги ҳолати тўрисида билимдонлик билан баҳслаша оласиз.

Сизнинг хабардор фикрингиз бирон бир одамнинг фикрини чалитиши

мумкин, у стереотипик қарашга ёки маьлум бир дунё динига оид асоссиз

тахминларга эга.

Диншунослик талабаси сифатида сиз маьлум бир дунё динини ва унинг

амалиётини ўрганиш учун чет элда бир йил ёки семестрни курсларингизга

киритишингиз мумкин. Дин билан шуулланадиган талабаларнинг кўпчилиги

бевосита тажриба олишни ва ўзлари танлаган динларига амалда гувоҳ

бўлишни хоҳлашади. "Саёҳат диний ўрганишнинг мажбурий йўналиши

эмас", лекин, албатта, умумий даражадаги дастурни яхшилайди, деб тавсия

қилади Оксфорд Рояле академияси. Жиддий, Ҳиндистонга қараганда

насронийлик, ҳиндуизм ва ислом динига амал қилиш нуансларини таққослаш

ва солиштириш учун яхшироқ жой қаерда? Ушбу динлар бошланган манбага

бориш, Ганга дарёси бўйлаб юриш, Қуддусдаги муқаддас қадамжоларни

қабул қилиш ёки масжидга кириб, азонни эшитиш ... буларнинг ҳар бири,

шубҳасиз, кўпроқ ҳаёт бўлиши мумкин. Бу ҳақда китобдан ўқишдан ёки

маьруза тинглашдан кўра ўзгаради. Шахсий равишда дунё динларини

томоша қилиш ва саёҳат қилиш имкониятлари диний тадқиқотлар олиб

бориш учун катта фойда келтиради.

4. Дин - инсон мавжудлигининг ҳаётий жиҳати

Шубҳасиз ҳақиқат шундаки, дин - эьтиқодлар, одатлар ва қоидалар -

инсоният ҳаётининг муҳим қисмидир. Инсоният диннинг мураккабликлари

ва кўпчилик учун ҳаётнинг энг катта саволлари ва сирларига жавоб излаш

учун берадиган тасалли бўлмасдан ишламайди. Шубҳасиз, Оксфорд Рояле

академиясининг таькидлашича, “Диний тадқиқотлар бизни атрофимиздаги

дунёни англашда жуда муҳим аҳамиятга эга. Бу ёки бошқа турдаги диний

амаллар амалда эрдаги ҳар бир жамиятда учрайди ва уларни тушуниш

инсоният ҳаётининг ҳаётий жиҳатлари тўрисида тушунча беради ”. Агар сиз

қизиқувчан одам бўлсангиз ёки чуқур фикрлайдиган бўлсангиз ёки дунёни

англаш билан курашаётган бўлсангиз ёки бошқаларнинг эьтиқодларини

тушунишга қизиқсангиз, унда диний тадқиқотлар сиз учун энг яхши

мутахассис бўлиши мумкин.

5. Диншунослик йўналишлари бўйича турли хил иш имкониятлари

мавжуд

Диний тадқиқотлар инсон ҳаётининг ҳаётий моҳиятини чуқурроқ

ўрганишдан ташқари, диний ва диний бўлмаган соҳаларда ҳам турли хил

касблар учун мукаммал билимларни беради. Гуардианнинг таькидлашича,

диншунослик йўналишлари бўйича битирувчилар учун кўплаб иш

имкониятлари мавжуд: "Диншунослик битирувчиси сифатида сиз иш

берувчини таклиф қилиш учун жуда кўп қимматли кўникмаларга эга бўласиз

ва таьлим, ҳуқуқ ёки журналистика каби касбларга киришга тайёр бўласиз.

ёки маслаҳат, воситачилик ва музокара ёки ижтимоий иш каби кўпроқ

чўпонлик ишлари учун. Битирувчилар хайрия ишлари, ўқитувчилар ва

ходимларда ҳам мавжуд. Бироз кўпроқ ўқитгандан сўнг, илоҳиётшунослар

битирувчилар эр юзидаги турли мазҳабдаги минбарларда ёки жамоат

вазирлари ёки ёшлар билан ишлаш каби бошқа ролларда черковда

ишлашлари мумкин ». Агар сиз ушбу соҳага иштиёқманд бўлсангиз ва

диплом олиш дастури орқали яхши билим пойдеворига эга бўлсангиз, унда

сиз ўзингизнинг истеьдод ва маҳоратингизни диний ўрганишда ишлатадиган

касбни топа оласиз.

“Мен сизнинг масжидингизда сажда қилганингизда, маьбадингизда тиз

чўкканингизда, черковингизда ибодат қилганингизда сизни яхши кўраман.

Сиз ва мен бир диннинг ўиллари (қизлари) ва бу руҳдир », - деди Халил

Гибран, америкалик ливанлик шоир ва файласуф. Диншунослик талабаси

сифатида сиз шубҳасиз ўзингизнинг онгингиз, юрагингиз ва руҳингизни

очасиз, билимингизни чуқурлаштирасиз ва ушбу қизиқарли соҳанинг

фанлараро моҳиятини таққослаш, солиштириш ва тушунишга тўлиқ

тайёрланасиз. ўрганиш.Диний тадқиқотлар орқали сиз нафақат дунёдаги

мураккабликларни кўпроқ нуанслар билан тушунасиз, балки ўзингизнинг

эьтиқодларингизни янада чуқурроқ англаб оласиз, бу сизга келажакдаги

карерангизда ҳам яхши хизмат қилади.

Одамлар ишонишни давом эттиришади. Ёзилган тарих давомида ва

деярли ҳар қандай ёзувлар мавжуд бўлгунга қадар одамлар ўзларидан

каттароқ нарсаларга ишонишган, агар "даҳшатли ва жозибали сир" деб

номланган нарсадан аниқроқ нарса бўлмаса. 20-аср давомида арбий эвропада

бўлгани каби, популяциялар орасида диний эьтиқоднинг кескин кўтарилиши

ва эьтиқод пасайиб кетган пайтлар бўлган. Аммо паст-баландликларга

қарамай, муқаддас жойлар ва авлиё сиймоларнинг жозибаси сақланиб қолди

ва ҳатто имоним йўқ деганлар ҳам қийинчилик ёки хавф остида бўлган

пайтда ибодат қилишади. Диний эьтиқод ҳаётнинг ҳақиқатидир ва бу

тушунишни талаб қилади.

Дунёнинг барча асосий динларида тўғри эьтиқод ва амал нима эканлиги

тўғрисида таьлимотлар мавжуд. Бу ибронийча Муқаддас Китобда шанба

куни ишлашни тақиқлаш ёки Қурьоннинг беш вақт намозни ўқиш бўйича

кўрсатмасида бўлгани каби, бу тўридан-тўри кўриниши мумкин. Аммо бу

эрда ҳам муаммолар мавжуд: биринчиси яҳудийларнинг иш нима эканлигини

сўрашига сабаб бўлади (чироқни ёқишни иш деб аташ мумкинми?),

Иккинчиси эса мусулмонлар намозни қандай тўри ўқишни сўрашларига

сабаб бўлади (қўлларингизни қандай тутишингиз керак сиз Каьбага қараб

турасизми?). Улар, шунингдек, Инжилнинг Исо ҳам инсоний, ҳам илоҳий

эканлиги ҳақидаги таклифларида (бу икки табиат қандай қилиб бир одамда

бирлашдилар?) Ёки Буддистларнинг саккиз карра йўлнинг халос бўлишига

олиб келиши мумкинлигига ишонишларида жуда мураккаб бўлиши

мумкин.қайта туилиш цикли (имонлилар бунга қандай аниқ эришиш

мумкин?).

Муқаддас Битиклар ва авлиё сиймолар ҳаёти ҳақида мулоҳаза юритиш

бу каби саволларга жавоб топишга ёрдам беради. Бу ёзилган, айтилган ва

қилинган нарсаларни синчковлик билан текширишни ўз ичига олади.

Шунингдек, диннинг характерини аниқлаш, вақт ўтиши билан ушбу

белгининг изчиллигини сақлаб қолиш, унинг таьлимотлари бир-бирига

мантиқий ва мос келишини исботлаш ва уларни имонлиларга тушунтириш ва

асослаш ҳамда уни мухолифлардан ҳимоя қилиш билан болиқ. Бу илоҳиёт

амалиётидир. Ушбу ички акс эттириш жараёнининг натижаси шундан

иборатки, биз диннинг шакли деб аташимиз мумкин бўлган нарса, унинг

таьлимоти нимани англатади ва имонлилар томонидан бажариладиган

нарсаларни тушуниб олишимиз мумкин. Динни англашнинг яна бир усули -

бу таьлимот ва қадриятларни мўмин сифатида қабул қилиш талабисиз

холисона текшириш, унга ташқаридан қараш.

Шу тарзда қарашда дин, лабораториядаги жасад сингари, текшириш

учун очилган нарсага айланади. Илоҳий келиб чиқиши ёки алоқаси ҳақидаги

даьволар ҳисобга олинмайди, чунки бу муҳим бўлган нарса, динни ташкил

этувчи таркибий қисмларнинг қандай ишлашини кузатишдир. Дин, худди гўё

бир тизим сифатида қаралади, бу орқали имонлилар дунёни англаш

йўлларини ва ундаги ўз ўрнини қурадилар. Масалан, яҳудийлик,

насронийлик ва ислом динлари кучли ижтимоий жавобгарликни тариб

қилади. Бунинг сабаби шундаки, ушбу учта динга ишонувчилар дунёни унга

дизайн ва маьно берган ягона Худонинг яратилиши деб қабул қилишади.

Ушбу эьтиқодлар тасвирланган жамиятнинг ўзаро болиқ характери уларнинг

ҳар бирида асосий таьлимот маҳсулидир. Динларга бўлган бу ташқи ёндашув

диний тадқиқотлар деб номланади.

Биринчи эвропа университетлари давридан бошлаб илоҳиётшунослик

асосий илмий фанлар қаторига кирган - бу кўпинча "фанларнинг маликаси"

деб номланган. Сўнгги пайтларда у диний тадқиқотлар билан тўлдирилди ёки

вақти-вақти билан алмаштирилди, бу динлар диндорлар яшайдиган

жамиятлар ичида динларнинг қандай ишлашини тушунишнинг обьектив ва

академик жиҳатдан асосли воситаси сифатида қабул қилинади. Ушбу

ўзгариш дин социологияси, дин психологияси ва шунга ўхшаш кўплаб

фанларга йўл очди. Уларнинг ҳар бири динни ўрганишнинг ўзига хос

усулларини қўллайди, аммо барчаси асосий принципдан келиб чиққан ҳолда

ўрганилаётган дин ёки динлар дунёда мавжуд бўлган ҳодисалар, тизимлар,

организмлар ёки шунга ўхшаш нарсалардир. Ҳар қандай диннинг даьволари

тўрими ёки йўқми, кўриб чиқиш учун масала эмас.

Дунё университетларининг Диншунослик фанларини ўқитиш бўйича

тузилган рейтинги

Диншунослик ва диний тадқиқотлар дунёдаги асосий динларга холис ва

академик нуқтаи назардан эьтибор қаратади. Диншунослик ва диншунослик

бўйича бизнинг университетлар рейтингимизга қиёсий диний тадқиқотлар ва

пасторал тадқиқотлар киради.

Америка Қўшма Штатларидаги энг яхши диний тадқиқотлар

коллежлари талабаларига ҳар йили 5769 диний таьлим дипломлари

топширилди.

Назорат саволлари:

1. Олий таълимда Дунё динлар тарихини ўқитилиш ҳолати ҳақидаги

фикрингиз.

2. Дунё динларининг жаҳон маданий ҳаётида тутган ўрни ҳақидаги

фикрингиз.

3. Бугунги кунда Дунё динлар тарихи фанини ўқитилиш ҳолати ҳақидаги

фикрингиз.

4. Дунё динларини қиёсий ўрганишнинг аҳамияти ҳақида фикрингиз.

5. Дунё динлари тарихи фанининг ўзига хос жиҳатлари нимада.

Мавзу: Динлар тарихи Шарқ илмларининг узвий бўлаги сифатида.

Режа:

1. Шарқ халқларининг этноконфессионал таркиби.

2. Шарқ динлари ва уларнинг жаҳон маънавий ҳаётига таъсири.

3. Шарқ алломалари ижодида дин омилининг таъсири.

Таянч сўз ва атамалар

1. Аҳмад Шалабий

2. Ал-Осор ал-Боқия

3. Мақолот

4. Ал-Асном

5. Инжил

6. Маноқиб

7. Киндий

8. Танқид

Мусулмон Шарқида динларни ўрганиш анъаналари бой

тажрибага ва ўзига хос услубият ҳамда тамойилларига эга бўлиб, бу

соҳанинг кейинги ривожига, унинг кўп тармоқли яхлит фанга

айланишига мустаҳкам асос сифатида хизмат қилган. Афсуски,

замонавий Ғарб диншунослигининг ХIX аср ўрталарига келиб

вужудга келишида ва мустақил фан соҳаси сифатида оммалашувида

мазкур тарихий ҳақиқатнинг аҳамияти кўп ҳолларда эътироф

этилмайди. Натижада кўпгина манба ва адабиётларда диншунослик

фани Европа мамлакатларида пайдо бўлган, деган фикр оммалашиб

кетган. Ҳолбуки, Европада диншунослик XIX асрга келибгина

шакллана бошлаган бир пайтда Мусулмон Шарқи бу борада анчагина

тараққиёт босқичларини босиб ўтиб, бой тажрибага эга эди.

Бундай масалаларни чуқур таҳлил этиб, оммалаштириш ва бу

билан Шарқ диншунослик мактабининг ҳақли меросхўри бўлган

Ўзбекистоннинг ўзига хос диншунослик мактабини шакллантириш

мазкур соҳа мутахассислари ва тадқиқотчилар олдида турган долзарб



Дунё динлари тарихини қиёсий ўрганиш 47

вазифалардандир.

Шунга қарамай, юртимиз довруғини дунёга таратган, аниқ ва

ижтимоий-гуманитар фанлар бўйича бебаҳо асарлар яратган

бобокалонимиз Абу Райҳон Беруний ва бошқа йирик

алломаларимизнинг “Диншунослик” ёки “Динлар тарихи” борасидаги

илмий ишларини давом эттириш бўйича ишлар ҳозирда анча

сусайгани сезилмоқда. Айтиш мумкинки, охирги

йилларда профессор М.Исҳоқовнинг зардуштийликнинг муқаддас

манбаси Авестонинг тили ва тарихи бўйича олиб борган

тадқиқотлари, т.ф.н. Р.Обидовнинг христианлик (Исо пайғамбар)

хусусидаги илмий иши каби бармоқ билан санарли ишлар қилинди,

холос. Олий ва ўрта махсус билим юртлари учун (асосан рус тилидан

таржима қилиниб) яратилган дарслик ва маъруза матнларини

фундаментал иш, деб баҳолаб бўлмайди.

Айни пайтда, мусулмон дунёсининг бошқа ўлкалари, хусусан,

араб мамлакатларидаги диншунослик соҳасига доир ҳолатни

кузатадиган бўлсак, бошқача манзаранинг гувоҳи бўламиз. Жумладан,

Мисрдаги ал-Азҳар университетининг устозларидан доктор Аҳмад

Шалабий ва доктор Рауф Шалабий ҳамда Илмий тадқиқотлар, фатво

ва иршод маркази раиси Муҳаммад Абу Заҳра, Қоҳира университети

доктори Муҳаммад Халифа Ҳасан кабилар “Диншунослик” бўйича

салмоқли ишларни амалга оширишган. Улар бир вақтнинг ўзида

ислом ва бошқа динлар бўйича илмий тадқиқотлар олиб бормоқдалар.

Шу ўринда Муҳаммад Халифа Ҳасаннинг қуйидаги фикрларини

келтириш ўринли: “Динлар тарихи фани ислом илмий меросидаги

асосий илмлардан бири бўлиб, афсуски, унга замонавий мусулмон

тадқиқотчилари томонидан етарлича эътибор қаратилмаяпти.

Ҳолбуки, ислом уламолари илк ҳижрий асрлардан бошлаб динларни

ўрганишга киришганлар ва бу борада муайян услубият яратиб, бебаҳо

асарлар ёзганлар. Ғарбда динлар тарихи фани динларни

феноменологик (зоҳирий) ўрганишдаги муҳим илмлардан бири бўлиб,

уни бехабарлик ёки атайин таассуб туфайли мазмун-моҳияти ва

дастурига кўра Ғарб илмларидан деб ҳисоблайдилар. Ғарб тарихчи

диншунослари динларни қиёсий ўрганиш соҳасида мусулмон олимлари

қилган кўплаб илмий тадқиқотларни била туриб, улардан кўз юмган

ҳолда билмасликка оладилар”.

Дарҳақиқат, мусулмон ўлкаларида бу соҳада кўплаб асарлар

яратилган бўлиб, кейинчалик улар “Диншунослик” фанининг тараққиёти учун

фундаментал манба бўлиб хизмат қилган. Жумладан,

Абу Райҳон Берунийнинг (973-1048) “Ал-осор ал-боқия ан ал-қурун

ал-холия” (“Ўтмиш халқлардан қолган ёдгорликлар”);

Муҳаммад ибн Абдулкарим Шаҳрастонийнинг (1087-1154) “Ал-милал

ван-ниҳал” (“Динлар ва оқимлар”);

Ибн Ҳазм Андалусийнинг (994-1064) “Ал-фасл фил-милал вал-аҳво

ван-ниҳал” (“Динлар, оқим ва мазҳабларни ажратиш”) каби асарлари.

Шунингдек, Ибн Надим (в. 996) ва Абул Ҳасан Омирий (в. 992)

кабиларнинг тадқиқот ишлари кўплаб Европа тилларига таржима

қилинган. Бу эса исломий ва араб илмларини ўрганувчи Ғарбий

Европа мутахассисларининг динлар тарихига оид исломий тадқиқот

ишларидан асосий манба сифатида фойдаланишлари учун қулай

имкон яратди. Динлар, оқим ва мазҳаблар ҳақидаги фан соҳасининг

юзага келишида уларга кўп маротаба мурожаат қилинган.

Демак, “Динлар тарихи” фани исломнинг ғоявий муҳитидан келиб

чиққан исломий фан бўлиб, унинг илдизлари исломнниг илк

даврларига бориб тақалади. Бу фан динларни ўрганиш соҳасидаги

ислом мантиқий йўналишида эришилган натижаларнинг охиргиси

ҳисобланади. Мусулмон олимларининг динлар тарихи соҳасида

қолдирган буюк илмий меросидан маълумки, динлар тарихи фани

арабларда қадимдан мавжуд бўлган илм соҳаларидан биридир.

Бу ҳақида таниқли тарихчи диншунос Шаҳрастоний қуйидагича

ёзади: “Билгинки, жоҳилият даврида арабларда уч турдаги илм

соҳаси мавжуд эди: 1. Насаблар, тарихлар ва динлар илми; 2. Туш

таъбирлари илми; 3. Ўлкашунослик илми”3.

Шунингдек, “Ихвон ас-Сафо” рисоласида келтирилишича, илмлар

икки гуруҳга бўлинади: 1. Инсон аъзолари ҳақидаги илм (Анатомия);

2. Диншунослик илми.4

Ибн Надийм ёзади: “Диншунослик фани ҳижрий IV-V асрларга

келиб мустақил фан сифатида шаклланди”5.

Дарҳақиқат, бу давр милодий X-XI асрларга тўғри келиб, айнан

шу даврда Беруний ўзининг “Ҳиндистон”6 асарини ёзган.

Ғарбда диншунослик фани немис тилидаги “religions wissenschaft”

ёки инглиз тилидаги “history of religions”кабиатамалар билан

юритилади. Бу эса “Ихвон ас-сафо” рисолалари, Беруний ва

Шаҳрастоний асарларида қўлланилган ”علم الادیان“ ёки تاریخ “

,атамаларининг таржимасидир. Демак”الادیان Ғарб мамлакатларида

кейинги даврларда пайдо бўлган динлар ҳақидаги фаннинг бундай

аталиши мусулмон олимларнинг асарларида аввалдан кенг

қўлланилган.

Шунингдек, Ғарбда “comparative religion” (қиёсий диншунослик),

шунингдек, “phenomenology of religions” (дин феноменологияси, арабча

(”علم ظاھرة الادیان“ каби диншунослик соҳалари ҳам кейинчалик пайдо

бўлди. Уларда биринчидан, динларнинг тарихдаги ҳаракати,

уларнинг холис илмий тавсифи хусусидаги тушунчаларнинг фарқлари

атрофида, иккинчидан, диний кўринишнинг барча таркибий

унсурларига ва инсон ҳаётидаги диний фаолиятнинг барча таркибий

омилларига эътибор берган ҳолда динларнинг фақат ташқи

қиёфасинигина қиёслаш асосида изланиш олиб борилади. Аслида,

3М уҳаммад б. Абдулкарим б. Аҳмад Ал-Шаҳрастоний «Ал-Милал ва-Ниҳал», «Ал-Аҳл ал-Мисрия», 1977 й., 580-583-с.
4 «Ихвон ас-Сафо», 4-жилд, Байрут, 1957 й., 16-с.
5 Муҳаммад бЯъқуб ИсҳоқНадим“Ал-Фиҳрист”, Байрут, 1996, 4-с.
6 Асарнинг тўлиқ номи “Китоб таҳқиқ ма лил-ҳинд мин мақула ва мақбула фил-ақл ав мазула”

(“Ҳиндистондаги ақл ила айтилган ва қабул қилинган ёки рад этилган гаплар таҳлили китоби”).

бундай ёндашув бирёқлама бўлиб, унда мазкур фаолиятларнинг

муайян жиҳатларигагина эътибор қаратилади. Масалан, тарихчилар

динларнинг тарихий унсурларини, психологлар руҳий-психологик

жиҳатларини, социологлар ижтимоий жиҳатларини ўрганади. Диний

феномен (кўриниш, ҳодиса)лардан бирининг бундай илмий таассуби

натижасида масаланинг мазмун-моҳияти ва услубий асослари

борасида ноқис ечим юзага келган. Энг муҳими, динларнинг ташқи

қиёфаси ва инсон ҳаётидаги диний фаолият уларнинг орасини

ажратишга ва танқид қилишга қаршилик кўрсатади.

Гарчи, мазкур йўналишлар ўз фаолияти соҳасида муваффақият

қозонган бўлса ҳам, уларнинг ҳеч бири диннинг ташқарисидан туриб

унинг тўлиқ қиёфасини ва асл моҳиятини очиб бера олмайди. Диний

феноменни тушунишга хайрихоҳ бўлганлар бу йўналишларда ўз

тадқиқот соҳасини белгилаб олиши лозим эди.  Шундан келиб чиқиб,

“Динлар тарихи” фанининг мақсади диний феномен билан боғлиқ

фанларни умумлаштириш, турли диншунослик йўналишлари эришган

илмий ютуқлардан фойдаланиш ва ниҳоят, диний феномен илмини

ҳосил қилиш учун бир қанча йўналишларни мувофиқлаштиришга

интилишдан иборат бўлади.

Европалик олимлар динларни феноменологик ўрганиш ва

тарихий, ижтимоий, маданий, психологик, антропологик, адабий ва

фалсафий таҳлил қилишда ҳамда илмий тамойилларни ишлаб чиқиб,

тадбиқ этишда ўзларини биринчилардан деб ҳисоблаб, хато

қиладилар. “Аслида, Ислом илмий мероси асос солган бу диншунослик

фани илк исломий фанлардан бўлиб, ўз услубий дастурига кўра

холислиги, диннинг ташқи қиёфасига мукаммал тавсиф бера олиши,

маъноларини чиқариб олиб, аниқ-тиниқ етказиб бериш билан Европа

йўналишидан анча илғор”.

Баъзи тарихчи диншунослар мусулмон олимларининг

диншуносликка оид тадқиқот ишларини баҳолашда бир оз хатоликка

йўл қўядилар: улар ўз ақидаларини ҳимоя қилувчи, илоҳиётга

асосланган ва илмий холисликдан чекинилган, деб айблайдилар.

Исломий тадқиқотларнинг бир турига берилган бундай хулосани

умумлаштириб, диншуносликка оид барча исломий меросни бу тарзда

баҳолаш тўғри бўлмайди. Бунда исломий тадқиқотларни қуйидаги

икки гуруҳга ажратиш лозим: 1) Ҳимоявий;    2) Холис-илмий.

1. Диний оқимлардан соф ислом таълимотини ҳимоя қилишга

қаратилган тадқиқотлар. Гарчи бу йўналишдаги тадқиқотлар исломни

ёт ғоялардан ҳимоя қилиш ва раддия бериш мақсадида олиб борилган

бўлсада, уларда илмий асосларга эга бўлган муайян тамойилларга

риоя қилинган. Бунда исломни илмий тарзда ҳимоя қилиш учун

бошқа динларни ўрганиш, кўпроқ маълумотларга эга бўлиш ва уларни

муайян тарзда ўқувчиларга етказиб бериш зарур эди. Лекин шуни

эътироф этиш лозимки, бундай тадқиқотларда динлар чуқур

ўрганилмаган ва улардаги мавжуд ҳақиқатларни ўрганиш асосий

мақсад бўлмаган ҳамда асар муқаддимасидаёқ муаллиф мақсади очиқ-

ойдин баён қилинган.

2. Динлар тарихи борасидаги холис-илмий асосда қилинган

исломий тадқиқотлар. Улардаги асосий мақсад ўз эътиқодини ҳимоя

қилиш бўлмай, балки динлар илмий ҳақиқатлар, изланиш объекти –

тадқиқот мавзулари сифатида ўрганилган. Бунда динларни

таснифлаш, тавсифлаш ва хулосалашнинг илмий тамойиллари ҳамда

услубий дастури ишлаб чиқилган. Мазкур усулда кўплаб асарлар

ёзилган.

Биринчи гуруҳга динларни у ёки бу даражада ўрганган барча

мусулмон олимларни, иккинчи гуруҳга эса дин тарихи фанининг

асосларини яратган муайян олимларни киритиш мумкин. Уларнинг

ҳар бири ҳақиқий маънода тарихчи-диншунос деб аталишга

муносибдир. Қуйидагилар шулар жумласидан:

1. “Китоб ал-асном” (“Бут-санамлар ҳақидаги китоб”) асарининг

муаллифи Ҳишом ибн Муҳаммад Калбий;

2. “Ал-фарқ байн ал-фирақ” (“Диний оқимлар ўртасидаги

фарқлар”) асарининг муаллифи Абдулқоҳир ибн Тоҳир Бағдодий7;

3. “Ал-фасл фи ал-милал вал-аҳвоъ ван-ниҳал”(“Динлар, оқим ва

мазҳабларни ажратиш”) асарининг муаллифи Ибн Ҳазм Андалусий;

4. “Ал-милал ван-ниҳал”(“Динлар ва оқимлар”) асарининг муаллифи

Муҳаммад ибн АҳмадШаҳрастоний;

5. “Ҳиндистон”8 асарининг муаллифи Абу Райҳон Беруний;

6. Форс тилида ёзилган “Кэтоб баёнэ адён” (“Динларни баён

қилиш китоби”)асарининг муаллифи Абулмаолий Муҳаммад Алавий.

Мазкур диншунослар асарларининг диншуносликка оид бошқа

асарлардан фарқи шундаки, уларда:

1)динлар ҳамда фалсафий ва фалсафий бўлмаган бошқа дин ва

диний йўналишлар алоҳида тарзда ажратилган;

2)динлар мустақил бир мавзу сифатида ўрганилган;

3)диний тушунчаларни изоҳлаш ва таҳлил этишда бошқа фан

соҳаларига ҳам мурожаат қилинган.

4)улар диншуносликда дин ва диний йўналишларни ўрганишда

тадбиқ этиладиган яхши услубий дастур бўла олади.

Динларни илмий ўрганишда Қуръони карим тамойиллари

Қуръони карим ўзининг бир қатор хусусиятлари билан

диншунослик борасида муҳим манба ҳисобланади. Жумладан, унда

динларни илмий ўрганишнинг муайян меъёрлари баён этилган,

исломдан олдинги динлар ҳақидаги кўплаб маълумотлар келтирилган,

7Абу Мансур Абдулқоҳир ибн Тоҳир, шофеъий мазҳабининг таниқли фақиҳларидан. Нишопурда таҳсил
олган, кейин Исфароинга кўчиб бориб умрининг охиригача ўша ерда яшаган. Чуқур билимли, заковатли
олим бўлган, мадрасаларда фиқҳ, усули фиқҳ, калом, наҳв, ал-жабр, жами ўн етти фандан сабоқ берган.
Хуросонда Имом Қушайрий каби кўплаб шогирдлари бор эди. «Ал-фарқ байнул-фироқ», «Усул уд-дин»,
«Ал-Милал ван-ниҳал» каби асарлари машҳур. Суннийликни қаттиқ туриб ҳимоя қилган. Милодий 1037
йили вафот этган.
8Асарнинг тўлиқ номи «Китоб таҳқиқ ма лил-ҳинд мин мақула ва мақбула фил-ақл ав мазула»

(“Ҳиндистондаги ақл ила айтилган ва қабул қилинган ёки рад этилган гаплар таҳлили китоби”).

динлар ваҳий асосида таснифланган ва қуйидаги уч турли динларни

ажратиш учун “аҳли китоб” атамаси қўлланган: 1) илоҳий китоби бор

динлар; 2) илоҳий китобга ўхшаш китоби бор динлар; 3) илоҳий

китоби бўлмаган динлар.

Диний фаолият инсон ҳаётининг муҳим жабҳаси эканлиги,

борлиқ ҳақида чуқур тафаккур қилиш орқали инсон тавҳид ақидасига

эришиши мумкинлиги таъкидланган ҳамда табиий (табиат ҳодисаларига

сиғиниладиган) ва нотабиий (метафизик – табиат орти ёки тавҳидий)

динлар ўртаси ажратилган.

Илк бор диншуносликдаги услубий асос сифатида турли дин

вакиллари билан мулоқот орқали динларни ўрганиш усули тавсия

этилган. Бундай мулоқот дастлаб ислом динини турли минтақаларга

кенг ёйиш ҳаракати билан боғлиқ эди. Ўз навбатида бу динларни

илмий ўрганишга хизмат қилувчи асосий услубий воситага айланди.

Ўрганилаётган динлар ҳақидаги маълумотларни қай йўсинда

йиғиш диншунослар олдида турган жиддий муаммолардан бири эди.

Динларнинг муқаддас китоблари, шубҳасиз, биринчи манбадир. Аммо

уларда диншунослар тушуниши қийин бўлган шундай маълумотлар

ҳам борки, уларни тушунтириб бера оладиган ўша динлар

вакилларининг ёрдамига доимо эҳтиёж бор. Мусулмон диншунослар

тўғри илмий маълумотларни йиғиш, динларнинг турли хил

манбаларидан олинган бу маълумотларни батафсил ойдинлаштириб

олиш мақсадида мулоқотга киришиб, ҳар хил диний тушунчаларни

шу йўл билан тушуниб олганлар.

Мулоқот нафақат услубий жиҳатдан, балки диний бағрикенглик

борасида ҳам муҳим аҳамиятга эга. Турли дин вакиллари ўртасидаги

ўзаро ҳурмат ва ҳамжиҳатлик динларнинг бир-бирига яқинлашувини

таъминлашга замин яратади. Бундай мулоқот жараёнида қандай йўл

тутиш ва риоя этилиши зурур бўлган тамойиллар Қуръони карим

оятларида қуйидагича баён қилинган:

“(Эй Муҳаммад,) Раббингизнинг йўли (дини)га ҳикмат ва

чиройли насиҳат билан даъват қилинг! Улар билан энг гўзал услубда

мунозара қилинг. Албатта Парвардигорингизнинг ўзи Унинг йўлидан

чалғиган кимсаларни яхши билувчи ва У ҳидоят топганларни ҳам

билувчироқдир” (Наҳл-125)9.

“Айтинг (Эй Муҳаммад,): “Эй китоб аҳли (яҳудийлар ва

насронийлар), биз билан сизнинг ўртамизда (аҳамияти) баробар

бўлган бир сўзга келингиз – ёлғиз Аллоҳгагина ибодат қилайлик!”

Агар (бу таклифдан) юз ўгирсалар (сизлар уларга): “Гувоҳ

бўлингларки, биз мусулмонлармиз”, - деб айтингиз” (Оли Имрон-

64)10.

Мазкур оятлар турли дин вакиллари билан мулоқот жараёнида

уларни қаноатлантирадиган муносиб ақлий далилларга ҳам таяниш

лозимлигини кўрсатади. Мусулмон диншунослари диний мулоқот

услубидан энг қулай восита сифатида фойдаланганлар. Шу аснода

баъзи илмий маълумотларни тўплаганлар, англаш қийин бўлган

тушунчаларни баҳс-мунозара орқали ойдинлаштириб олганлар,

тўпланган маълумотларни асарга киритишдан олдин ўша дин

вакилларидан бевосита ўрганганлар. Бунга имкон бўлмай, самарали

мунозара учун ўша ўрганилаётган динга эътиқод қилувчи шахс

топилмаганда мусулмон диншунослар турли дин вакиллари билан

мулоқотга киришиш, уларнинг турмуш тарзи билан танишиш, урф-

одат ва диний анъаналарини ўрганиш мақсадида мазкур динлар

тарқалган юртларга сафар қилганлар. Ҳозирда замонавий

антропологлар ҳам халқларнинг ҳаёт тарзи ва ҳолатларини уларнинг

ўзларидан тўғридан-тўғри бевосита ўрганиш мақсадида GOING

NATIVE (асл манбага бориш) услубига мурожаат қиладилар.

9 Абдулазиз Мансур «Қуръони Карим маънолар таржимаси», “Тошкент ислом университети”, 2009 й.ил,Б. 19.
10 Ўшаманба, 58-с.

Диншунослик услубияти ривожида ҳадис илмларининг ўрни ва

аҳамияти

Диншунослик фанларининг услубий ривожида ҳадис илмлари ҳам

кейинги муҳим манбалардан бири ҳисобланади. Улар диншунослик

услубияти ривожига, ўзига хос мазмун-моҳият ва услубга эга

мустақил мукаммал фан сифатида шаклланишига ижобий таъсир

кўрсатган. Ҳадис илмларининг диншунослик ривожидаги биринчи

ҳиссаси шундаки, ҳадисларни йиғиш ва етказиш услублари

кейинчалик динлар ҳақидаги яна бошқа кўплаб маълумотларни йиғиш

ва етказиш учун асос бўлиб хизмат қилган. Диншунослар

маълумотларни фақат йиғиш ва етказиш билан чекланиб қолмай,

уларни танқидий таҳлил қилиб, шарҳлаб, танқид ва тарихни

уйғунлаштириб асар ёзганлар.

Диншунослар айни пайтда мухбир ҳам бўлиб, муҳаддислардан

фарқли равишда турли халқларнинг эътиқодлари ва диний ривоятлари

ҳақидаги маълумотларни тўплаб, мазмуни ва пайдо бўлган вазиятига

кўра қуйидаги турларга ажратганлар:

1. Диниймаълумотлар;

2. Тарихий маълумотлар;

3. Адабий маълумотлар.

Чунки, маълумотлар мазкур уч соҳанинг бирига оид бўлиб,

тарихан келиб чиқиш шарт-шароитлари кўра ақидавий ёки ҳуқуқий

ёҳуд ахлоқий меъёрларни ўз ичига олган диний хабарларни ифода

этади. Уларда қуйидаги мавзулар акс этган:

1. Ақидавий масалалар ёки шариат аҳкомлари;

2. Ислом ва бошқа динлар билан боғлиқ воқеа-ҳодисалар;

3. Фатҳ юришлари;

4. Давлат ичидаги ҳолат;

5. Қадимги халқлар тарихи;

6. Тил ва адабиёт.

Мусулмон Шарқида диншунослик фани тарихий тафаккурнинг

ҳамда ислом уламолари томонидан йиғилган тарихий

маълумотларнинг тарихий тараққиёти натижасида вужудга келган.

Ушбу маълумотларни йиғиш жараёни қуйидаги тўрт тараққиёт

босқичидан иборат бўлган:

1. Диний маълумот йиғиш босқичи;

2. Тарихга оид маълумот йиғиш босқичи;

3. Диний ва тарихий маълумот синтези босқичи;

4. Халқлар тарихидан динлар тарихи ажратилиш босқичи.

Тараққиётнинг биринчи босқичида маълумотлар, асосан, диний

ҳарактерда ва ақидавий масалаларга оид бўлиб, уларни йиғиш ва

етказишнинг муайян қоида ва меъёрлари мавжуд бўлган.

Тараққиётнинг иккинчи босқичида мазкур диний маълумотлар

ичидан Исломга оид тарихий маълумотлар ажратиб олинган. Диний

маълумотларда, асосан, исломий-ақидавий масалалар, тарихга оид

маълумотларда эса Муҳаммад (а.с.) ва дастлабки тўрт халифа ҳаёти

ҳамда ғазотлар ёритилган. Бу жараён фатҳ юришлари, мамлакатлар ва

қадимги халқлар ҳақидаги маълумотларнинг ёйилишига замин

яратган.

Тараққиётнинг учинчи босқичида тезлик билан бир диннинг

яхлит тарихини шакллатириш учун диний маълумотлар билан ундан

келиб чиққан тарихга оид маълумотлар ўртасида таркибий таҳлил

амалиёти бўлиб ўтган. Бу тарих охирги босқичда динлар тарихига

айланган ва тарихий ёзишмалар умумлаштирилиб, муайян бир дин

ёки бир қанча динлар тарихи бўлимларга ажратилган. Ушбу

босқичдаги тадқиқотларнинг асосий хусусияти шундаки, уларнинг

муаллифлари бирор дин ҳақидаги маълумотни тарихга оид умумий

маълумотларнинг бир қисми деб ҳисоблаганлар ва кейинчалик улар

ўрганган халқлар ҳақидаги маълумотлар, асосан, уларнинг динлари

ҳақидаги ривоятлардан иборат бўлган.

Тараққиётнинг тўртинчи босқичида динлар тарихи халқлар

тарихидан мустақил бўлиб ажралиб чиқиб, динлар тарихига оид

тадқиқотлар юзага келган.

Демак, ҳақиқатан, мусулмон Шарқида диншунослик фани

тарихий тафаккурнинг ҳамда ислом уламолари томонидан йиғилган

тарихий ёзишмаларнинг тарихий тараққиёти натижасида вужудга

келган.

Мазкур босқичлар алоҳида илмий хусусиятга эга бўлиб, ҳар бир

босқич ривожининг натижасида қуйидаги мустақил фанлар юзага

келган:

1. Исломий-диний фанлар;

2. Исломий-тарихий фанлар;

3. Бошқа халқлар, мамлакатлар вауларнингдинларитарихи;

4. Халқлар тарихидан динлар тарихи ажралди.

Мазкур тараққиёт босқичлари шу қадар бир-бири билан

уйғунлашиб кетганки, уларнинг орасини даврий жиҳатдан ажратиш

мушкул. Масалан, ҳижрий IV-V асрларда Беруний, Ибн Ҳазм,

Шаҳрастоний каби машҳур олимларнинг буюк хизматлари туфайли

дин тарихи диншуносликнинг мустақил бўлими сифатида шаклланиб

ривожланди.

Диншунос тарихчи Ибн Калбий ҳижрий II асрда ёзган “Китоб ал-

асном” (Бут-санамлар ҳақидаги китоб) номли асари диншунослик

соҳасидаги муҳим тадқиқотлардан бири бўлиб, унда ҳар бир

маълумотнинг бошида уларнинг санадлари, яъни ровий (хабар

етказувчи)нинг силсиласи келтирилган. Бунда ҳадис илмларининг

унсурлари кўринади. Лекин бу диншунослик ривожланиши билан

ҳадис илмларининг таъсири батамом сусайганлигини билдирмайди.

Чунки ҳадисшунослар ровий шахсиятига жиддий шартлар

асосида катта эътибор берганлари каби Беруний ҳам ҳижрий IV

асрдаёқ диншунослар риоя қилиши лозим бўлган шарт ва талабларни

ишлаб чиққан. Айтиш мумкинки, динлар тарихи фани ривожланиши

билан баъзи илмларнинг тадрижий суратда алоҳида фан соҳаларига

ажралиши бошланган ҳамда диншуносликнинг бошқа фанларга,

хусусан, ҳадис илмларига бевосита мурожаат қилиши нисбатан

камайган ҳамда исломий илмларнинг бири сифатида унинг ўзига хос

назария ва усуллари ишлаб чиқилган.

Мусулмон Шарқи диншунослигида ҳадис илмларининг таъсири

бўлишининг сабаби шундаки, мусулмон диншунослар динларни

ўрганиш учун маълумотлар йиғишда оғзаки манбага кўпроқ эътибор

қаратганлар. Маълумки, ҳадисшунослар ҳам айнан шундай йўл

тутганлар. Бу қуйидаги икки босқичда амалга оширилган:

1. “Таҳаммул” босқичи. Бунда ровий хабарларни асл манбаидан

эшитиб, ёдлаб, хотирада сақлар ёки ёзиб олар эди.

2. “Адо” босқичи. Бунда ровий асл манбадан эшитган хабарларни

ёддан оғзаки ёки асл ёзилган матндан ўқиб етказар эди.

Тарихчилар мазкур оғзаки манба билан бир қаторда ёзма манбага

ҳам суянганлар ва бу ёзма манбаларнинг эшитиб ёзилган бўлишини

шарт қилганлар. Шундан келиб чиқиб, диний, тарихий ва адабий

хабарлар оғзаки ва ёзма манбаларга асосланган. Оғзаки манба

биринчи асос бўлиб, ёзма манба унга асосланиши шарт қилинган.

Диншунослар ҳам ўз изланишларида мана шундай қонуниятларни

жорий қилиб, динлар ва диний йўналишлар тарихини ўрганишда

оғзаки манбага эътибор бериб, шахсан бевосита эшитишни ривоят

ростлик даражасининг муҳим шарти деб ҳисоблаганлар.

Мусулмон диншуносларнинг динларни ўрганишдаги усуллари

Кишилик жамияти ва фан-техника тараққиётининг самараси ўлароқ

дунё “кичрайиб” бормоқда. Бугунги жадал интеграциялашув жараёнларида

турфа миллат ва элатлар, турли дин вакилларидан иборат дунё аҳолиси бир-

бирлари билан ҳамкорлик ва ҳамжиҳатликда яшашлари зарур. Бунинг учун

эса улар ўртасида ўзаро мулоқотни яхши йўлга қўйиш, уларнинг турмуш

тарзи ва фаолиятида жиддий таъсирга эга бўлган динларни ўрганиш

эҳтиёжи келиб чиқади. Бу борада мусулмон Шарқи диншунослигининг

илмий мероси бой тажрибага эга бўлиб, динларни ўрганишда қўлланилган

турли хил усулларини қуйидаги тўрт гуруҳга ажратиш мумкин:

1. Тарихий-тавсифий усул. Мусулмон олимлар бундан қарийб ўн аср

муқаддам биринчилардан бўлиб инсоният тарихидаги динларни тарихий-

тавсифий усулда тадқиқ этиб, кўплаб қимматли асарлар ёзиб қолдирганлар.

Қуйидагилар шулар жумласидан:

Наубахтийнинг “Ал-оро ва ал-диёнот” (“Қарашлар ва эътиқодлар”)

асари;

Абул Маъолий Алавийнинг “Баён ал-адён” (“Динларнинг баёни”)

асари11;

Абул Аббосийнинг “Дарк ал-бағия фил-адён вал-ибодот” (“Дин ва

ибодатлар борасида ҳаддан ошишни аниқлаш”) асари;

Берунийнинг “Ҳиндистон”асари12;

Шаҳрастоний ва Бағдодий кабиларнинг динлар, оқим ва мазҳаблар

ҳақидагиАбул Ҳасан Ашъарий, Балхий, Абул Қосим, Масъудий кабиларнинг

“Мақолот” жанридаги асарлари.

Бундай асарларда муаллифлар тарихий воқеъликни тўғри ва холис

ёритган. Улар ўзлари мусулмон бўла туриб, бошқа дин ва эътиқодлар

ҳақида маълумот бериш ёки уларни тавсиф қилишда нохолисликка олиб

келиши мумкин бўлган ҳар қандай шахсий ҳиссиётларни суйистеъмол

қилмаганлар. Буни Шаҳрастонийнинг қуйидаги сўзлари тасдиқлайди: “Мен

ҳар бир фирқани (дин ёки диний йўналишларнинг ҳеч бирини) ёқламай,

камситмай, уларнинг китобларида қандай бўлса, шундайлигича, ундаги

хатоларни ажратиб кўрсатмай баён қилишга аҳд қилдим”13.

Мазкур усулнинг ёрқин намояндаси Беруний ўзининг “Ҳиндистон”17

11 Яҳё Хишоб “Одоб ал-Қоҳира” журнали, 1958/май.
12 Асарнинг тўлиқ номи “Китоб таҳқиқ ма лил-ҳинд мин мақула ва мақбула фил-ақл ав мазула”

(“Ҳиндистондаги ақл ила айтилган ва қабул қилинган ёки рад этилган гаплар таҳлили китоби”)
13Шаҳрастоний «Ал-милал ван-ниҳал», Миср, 1977й., 9-с.



60 Дунё динлари тарихини қиёсий ўрганиш

асари ҳақида шундай ёзади: “Бу китоб баҳс-мунозара китоби эмас, тарих

китобидир. Ҳиндларнинг динларини уларнинг ўзларидан ўрганиб,

фикрларини танқид қилмай баён қиламан”14. Бу эса Беруний асарларининг

бутун дунёга машҳур бўлишига сабаб бўлди.

Қози Абдулжаббор15 Христианлик дини тарихининг илк даврларини

ўрганиб, “Тасбит далоил ан-нубувва” (“Пайғамбарликни тасдиқловчи

далиллар”) асарини ёзган ва унда Павлоснинг янгича талқини, император

Константиннинг қўшган ҳиссаси, христианларнинг оқимларга бўлиниши,

римликларнинг Инжилга қилган таъсири, ҳаворийларнинг Исо (а.с.)дан

кейинги ҳолатлари ва мавқеълари ҳамда Исо (а.с.)нинг осмонга кўтарилиши

каби мавзуларни тарихий-тавсифий усулда баён қилиб, “Рим исовий

бўлмади, балки Исо дини римлаштирилди”16, деб хулоса берган.

Давид Флуссер17 Абдулжаббор ҳақида шундай ёзади: “Менимча,

Христианликдан олдинги тарихни ўрганишда Ўлик денгизнинг аҳамияти

нечоғлик катта бўлса, Христианликнинг илк даврларини ўрганишда янги

топилган Абдулжаббор асарининг аҳамияти ҳам  шу қадар буюкдир”18.

2. Қиёс усули. Шарқда динларни ҳар томонлама бир-бирига қиёслаб

ўрганганлар. Бу усулда икки ёки ундан кўп динларнинг бир ёки кўп

жиҳатлари ўрганилиб, бир-бирига таққосланади. Баъзи тадқиқотчилар бир

диннинг айрим ёки барча жиҳатларини чуқур ўрганганлар. Бу эса динларни

қиёсий ўрганувчи кейинги тадқиқотчи учун зина вазифасини ўтаган. Яна

бир қиёс усулига кўра турли дин асосчилари билан пайғамбарларни,

масалан, черков тасаввуридаги Исо Масиҳ (а.с.) билан Будда ёки Кришна

шахсиятини қиёслаш ҳам мумкин.

Абул Ҳасан Омирий (вафоти ҳ.381/ м. 992 й.) ўзининг “Китоб ал-

аълом би маноқиб ал-Ислом” (“Буюк кишиларнинг ислом борасидаги

14 Абу Райхон Беруний «Китоб ал-ҳинд», Ҳайдаробод, 1958йил, 12-саҳифа.
15Абдулжаббор ибн Аҳмад Мўтазилий (935-1025) Қуръон тафсирига оид “Танзиҳ ал-Қуръон”, усул ал-
фиқҳга оид “Китоб ал-умда”, ақоидга оид “Ал-муғни фи абвоб ат-тавҳид” номли асарлар муаллифи.
16Қаранг: Ҳамди Шарқовий «Жуҳду Қози Абдул Жаббор», Айн аш-шамс, 1966й., 189-с.
17Давид Флуссер 1917–2000 йилларда яшаган, Иерусалимда вафот этган, "Мария: образы Матери

Иисусовой в  иудаистском и христианском освещении", "Иисус" номли асарлар муаллифи.
18TimeMagazine, July, 1966y.

китоби”) номли асарида ислом, яҳудийлик, христианлик, собиийлик,

зардуштийлик ва турли бутпарастлар динларини қиёсий таҳлил этиб, баён

қилган. У, аввало, динларнинг асосий рукнлари бўлмиш эътиқод, ибодат,

шахсий муомала ва муносабатлар ҳамда таъқиқларни, кейин эса

динларнинг ижтимоий-иқтисодий тизими ва эришган маданий ютуқларини

қиёсий-таҳлилий баён қилган.

У бундан қарийб минг йил илгари ўз асарининг муқаддимасида қиёс

усулининг хусусият ва тамойиллари ҳақида шундай ёзади:

“Қиёс усули тўғри бўлиши қуйидаги икки шартга боғлиқ:

1) Қиёсланаётган нарсалар бир хил турда бўлиши лозим. Бир диндаги

асосийликни иккинчи диндаги хусусийлик билан қиёслаш тўғри эмас;

2) Динларнинг бирор бир йўналиши ақидаларига қараб ўша динга

умумий равишда баҳо бермаслик, балки барча йўналишларнинг

қарашларини эътиборга олиш лозим”19.

3. Танқидий-таҳлилий усул. Мусулмон олимлари томонидан

Христианликдаги “муқаддас учлик”, хоч, қиёмат, Ҳиндуийликдаги таносух

(руҳнинг кўчиб ўтиши ёки реинкарнация) каби турли хил диний ақидавий

масалалар танқидий усулда ҳам ўрганилган.

Ибн Ҳазм Андалусий “Ал-фасл фил-милал вал-аҳваъ ван-ниҳал”

(“Динлар, оқим ва мазҳабларни ажратиш”) номли асарининг каттагина қисмида

Таврот матнларини танқидий-таҳлилий баён қилган. У Тавротнинг беш

қисмини тарихий, мантиқий ва бошқа жиҳатлардан танқидий-таҳлилий

усулда ўрганиб қуйидагича хулоса беради: “Бу (беш қисм) Мусо (а.с.)дан

бир неча аср кейин ёзилган сохта тарихдир”20.

Ундан юз йил кейин яшаган яҳудий олим Иброҳим ибн Азро ал-

Ғарнотий унинг хулосасини тасдиқлаган. Олти аср ўтгач, яна бир яҳудий

файласуф Барух Эспиноза Ибн Ҳазмнинг мазкур хулосасини сўзма-сўз

такрорлаган.

4. Мулоқот усули.Бу усулнинг бир неча турлари мавжуд:
19 Абул Ҳасан Омирий «Китоб ал-аълом би маноқиб ал-Ислом», Ар-Риёд, санасиз, 82-с.
20Қаранг: Ибн Ҳазм Андалусий «Фасл фил-милал вал-аҳва ван-ниҳал», Қоҳира, санасиз, 132-с.

Баҳс-мунозара усули. Унинг ислом оламида анча илгари вужудга

келишига ислом динининг бағрикенглиги, ўша даврдаги муҳит ва

инсонларнинг илмга чанқоқлиги, турли дин вакилларининг баҳс-мунозара

мажлислари сабаб бўлган. Бундай йиғилишларда томонлар ўз

ақидаларининг ҳаққонийлигини исботлашга ва уларга бир-бирларини

ишонтиришга ҳаракат қилишар эди.21

Ёзма усул. Мусулмон олимлар мактуб ва китоблар орқали бошқа дин

вакиллари билан ўзаро мулоқот ўрнатганлар. Бундай усулга қуйидаги

мактублар мисол бўла олади:

Роҳиб Дир Клунининг мактубига Қози Абдул Валиднинг22 жавоб

мактуби;

Абдул Масиҳ23 ва Ҳошимийнинг24 ўзаро мактуб алмашуви;

Файласуф Киндий25 ва мутакаллим Абу Исо Муҳаммад ибн Ҳорун

ал-Варроқ  ҳамда Абу Закариёнинг раддиялари.

Демак, юқоридагилардан шундай хулоса қилиш мумкинки,

мусулмон олимлар биринчилардан бўлиб турли усуллар асосида

динларни ўрганганлар. Айниқса, Ҳиндуийлик, Яҳудийлик ва

Христианлик динларини чуқур тадқиқ этишга катта эътибор

қаратганлар. Тўғри, улар динларни ҳозиргидек алоҳида соҳаларга

бўлиб таҳлил қилмаган бўлсалар ҳам, бир пайтнинг ўзида бир қанча

илм соҳалари билан шуғулланганлари туфайли бу уларга динларни

бир бутун яхлит шаклда тасаввур қилишга, холис-илмий ва асосли

хулосаларга келишга сабаб бўлган.

Назорат саволлари:

1. Шарқ алломаларидан кимлар ижодида дунё динлари тарихи бўйича

21 «Ислом фалсафаси» 1-халқаро конференцияси, 1996й.
22Абу Валид Муҳаммад ибн Аҳмад ибн Муҳаммад ибн Рушд (520/1128 – 594/1198) муфассир олим

Кордовада қози фақиҳлар оиласида туғилиб, Марокашда дафн этилганда Ибн Арабий ҳам иштирок этган.
23Абдул Масиҳ (1776-1827) Ҳиндистонда ХIХ асрдаги фаол миссионерлардан бири бўлган.
24Ҳофиз Заҳабийнинг "Сияр аълом ал-нубало" китобида келтирилишича Абу Жаъфар Ҳошимий

(в. 470-ҳ.)ҳанбалий шайхларидан бўлиб, вафот этганида имом Аҳмаднинг қабри ёнига дафн
этилган.

25 Ғарбда Alkindus – Абу Ю́суф Яку́б ибн Исха́к ибн Саббах ал-Ки́нди (Ироқ, 801- 873) илк мусулмон
файласуфларидан бири, метафизика, мантиқ, математика, астрология, медицина, метеорология, оптика,
мусиқага оид 250 га яқин рисола муаллифи.

фикрлар берилган.

2. Шарқ динларининг жаҳон маънавий ҳаётига таъсири қандай.

3. Дунё динларини қиёсий ўрганишда Қуръони каримнинг аҳамияти ҳақида

фикрингиз.

4. Дунё динлари тарихи фани ривожида ҳадис илмининг ўзига хос жиҳатлари

нимада.

Мавзу: Ғарб диншунослигининг  ўзига хос жиҳатлари.

Режа:

1. Ғарб диншунослигининг илмий-назарий асослари.

2. Ғарб олимларининг диний-фалсафий қарашларида динларни таснифлаш.

3. Ғарбдиний тасаввурида динларга муносабат ва уларнинг қиёсий таҳлили.

Таянч сўз ва атамалар

1. П. Д. Шантепи де ла Соссей.

2. Атеизм.

3. Скептицизм.

4. Антиклерикализм.

5. Деизм.

6. Пантеизм.

7. Индифферентизм.

8. Ҳурфикрлик.

1. Динларни ўрганишда ғарб мактабининг ўзига хос жиҳатлари ва

йирик намояндалари. “Динларни қиёсий ўрганиш” илми қайси даврда

юзага келгани, баҳсли масалалардан бири эканига ҳам эътибор қаратиш

лозим. Диншунослар ўзларининг қатор изланишларида бу борадаги

фикрларини билдирган. Унга кўра уларни шартли равишда иккига: Ғарб ва

Шарқ назариясига ажратиш мумкин.

Ғарб олимлари нуқтаи назарига кўра бу илмнинг мустақил фан сифатида

шаклланиши   XIX асрнинг ўрталари ва XX асрни ўз ичига қамраб олади.

XIX асрнинг биринчи чорагида хали у, хали бу давлатда “диншунослик

илми”га оид: француз тилида “science des religions” (динлар ҳақида фан),

немис тилида “religion–wissenschaft” (диншунослик) номи остида мақолалар,

журналлар, китоб ва дарсликлар нашр қилина бошланди. Инглиз тилига

“science of religion” (дин илмлари) бу тушунчани ўзининг “Сомийлар

монотеизми” (1860) мақоласи орқали немис-британ филологи, Шарқшунос,

Оксфорд университети профессори Фридрих Макс Мюллер (1823–1900)

киритган26.

Мюллер тарихий-қиёсий методга таянган ҳолда қиёсий

диншуносликнинг асосий услуб ва методларини ишлаб чиқади. Қиёсий

диншуносликни мустақил фан сифатида ўрганиш ҳақидаги ғояни

машҳурлашувига голланд илоҳиётчилари П. Д. Шантепи де ла Соссей (1848–

1920) ва К. П. Тиле (1830–1902)ларнинг изланишлари сабаб бўлди27. Бу эса

даставвал, деярли барча давлатларнинг клерикал доираларида салбий

таассурот ўйғотди. Улар бу борада: “динда шундай тушунчалар борки,

уларни ақл билан англаб бўлмайди, шу боис динни дунёвий фанларда

мавжуд методлар билан ўрганиш мумкин эмас”, деган фикрда эдилар. Шунга

қарамасдан, бу илмга бўлган қизиқиш нафақат дунёвий олимлар, балки дин

соҳасидаги уламолар орасида ҳам кенг тарқала бошлади28.

XIX аср охирларига келиб Европа ва Американинг кўпгина

университетларида динларни қиёсий ўрганиш кафедралари ташкил қилиниб,

динларни тарихий, психологик, социологик ва фалсафий нуқтаи назардан

қиёсий ўрганиш борасида маърузалар ўқила бошланди. Мисол тариқасида,

1873 йил Женева университетининг Илоҳиёт факультетида “Динлар тарихи

ва психологияси” кафедраси, 1876 йил Голландияда илоҳиёт факультетлари

таркибида “Динлар тарихи” бўйича тўртта кафедра ташкил этилганини

26http://www.kosilova.texrdriven.com/narod/studia2/mueller.html
27Шантепи де ла Сосей. Иллюстрированная история религий. Москва: “Директмедиа”, 2008. С. 5.
28Григоренко А. Религиоведение. Учебное пособие для студентов педагогических вузов. СПб,
Питер, 2008. С. 8

келтириб ўтиш мумкин29. Бундан ташқари, Манчестр, Лондон, Гарвард,

Бостон, Лейден, Амстердам, Берлин, Лейпциг каби университетларда ҳам

диншунослик кафедралари ва илмий тадқиқот марказлари ташкил этилди.

Бу жараён Россия Федерациясида бироз ўзгача кечган. 1904 йилдан то

1925 йилгача Петербург университетининг география факультетида

диншунослик бўйича маърузалар ўқилиб, кейинчалик узоқ муддатга барча

курсларда бу фанни ўқитиш таъқиқланган. Фақат, 1946 йилга келиб

Ленинград Давлат университети фалсафа факультети профессори Серебряков

ташаббуси билангина қайта ташкил этилди30. Серебряков факультетга

замонасининг йирик диншунослари, шу жумладан Ленинград диншунослик

мактаби асосчиси, Фалсафа фанлари доктори М. И. Шахнович (1911–1992)ни

жалб қилади.

Европада диншунослик борасида қатор амалий ишлар амалга оширилди.

Масалан, 1897 йилда Стокгольмда диншунослик бўйича илк конгресс, 1900

йилда Парижда динлар тарихи бўйича конференциялар бўлиб ўтди. XIX аср

охирларига келиб динларни қиёсий ўрганиш борасида журналлар,

энциклопедиялар ёзила бошланди. Масалан, П.Гастингснинг “Динлар ва

этика” энциклопедияси шулар жумласидандир31.

Ғарб диншунослигининг шаклланиши асосан XIX асрнинг 70-йилларига

бориб тақалади. Шу йиллардан бошлаб Ғарб мамлакатларидаги файласуфлар,

тарихчилар, тилшунослар, ҳуқуқшунослар, руҳшунослар, социологлар,

антропологлар ўз ихтисослик соҳаларига кўра динларнинг муайян

жиҳатларини ўрганишга киришганлар. Кейинчалик Ғарб диншунослиги фани

таркибида дин фалсафаси, дин тарихи, дин психологияси, дин социологияси,

дин антропологияси, дин феноменологияси каби соҳалар вужудга келди.

Диншунослик ва унинг бўлимлари тадқиқот доираси белгилаб олинди. Ярим

асрдан кўпроқ вақт ичида аста-секин Ғарбда диншунослик расман тан

29http://www.fictionbook.ru/author/kollektiv_avtorov/religiovedenie_uchebnoe_posobie_dlya_stu/read_
online.html?page=1
30http://www.krotov.info/library/bible/comm2/sravnit.html
31Григоренко А. Религиоведение. Учебное пособие для студентов педагогических вузов. СПб,
Питер, 2008. С. 9

олинган мустақил фанга айланди. ХХ асрда европалик диншунослар эришган

ютуқлардан нафақат давлат арбоблари, балки илоҳиётчилар ва диний

уламолар ҳам кенг истифода эта бошладилар.

Шунингдек, Салб юришлари ва мустамлакачилик ҳаракатларида кўплаб

христиан миссионерлари ҳам иштирок этган. Бу эса уларга кейинчалик турли

динлар ҳақида асар ёзишга имкон берган.

Шу тарзда Ғарб диншунослик фани илоҳиёт, фалсафа каби

кўпгина соҳаларнинг қизиқишлари ва тадқиқот мавзуларини ҳам ўз

ичига қамрай борди. Чунки дин доимо ҳаётнинг барча жабҳалари

билан бевосита ёки билвосита боғлиқ бўлиб келган. Бу билан бир

қаторда ҳозирги пайтда ҳеч кимни ранжитмаган ҳолда дин ҳақида

гапириш мушкул.

“Дин муқаддаслаштирилган бир соҳа, мантиқий тафаккур ва

илмий ўрганишга арзимайди”, деб ҳисоблайдиганлар ҳам йўқ эмас.

Аслида ҳар бир дин мустақил дунёқарашга боғлиқ бўлмаган ҳолда

юксак ҳурматга сазовордир.

Дарҳақиқат, диншунослик фани инсоннинг худо ёки худолар ёҳуд

муқаддаслаштирилган бирор нарсага муносабатидаги диний ҳолатини

ўрганувчи алоҳида ижтимоий фан соҳасидир. У айни пайтда динларни

ўрганувчи бошқа фан соҳалари билан ҳам уйғунлашган ҳолда тарих,

фалсафа, феноменология, психология, социология каби бир қанча фанлар

билан ҳам ўзаро узвий мужассам бўлиб, асосан икки тарихий ва назарий

вазифани бажаради.

Яъни, диншунослик динлар тарихини даврий жиҳатдан кўриб чиқади,

шунингдек, диннинг фалсафий, социологик, феноменологик, ва психологик

жиҳатларини ўрганади, динларнинг ривожланишидаги умумий

қонуниятларни очиб беради.

2. Ғарб  диншунослиги  тизимлари. Теология32 ёки илоҳиёт33 – худо

32Юнон: theos – худо, logos – сўз, таълимот.
33Православликда богословия, Исломда калом, ақоид ёки катта фиқҳ деб юритилади, аммо
фалсафадаги дин фалсафасидан фарққилади.

ва унинг сифатлари, белги ва хусусиятлари ҳақидаги диний

таълимотни ҳамда ақиданинг, диний ахлоқ талқинининг, бирор дин

томонидан ўрнатилган диндорлар ҳаёт тарзидаги қонуният ва

меъёрларнинг ҳақлигини исботловчи далилларни ҳимоя қилиб,

асослайдиган тизимдир. Бу тизим диний таълимотнинг турли

жиҳатларини ифода этувчи таълим соҳаларининг мажмуидир.

2. Атеизм34 – худо ва ғайритабиий кучларнинг мавжудлигини

инкор этувчи фалсафий ва илмий қарашлар тизимидир. Бу

тушунчанинг моҳияти тарих жараёнида ўзгача тус олиб, диний

таълимотнинг хусусияти билан ҳам, атеизмнинг ўз ривожи билан ҳам

чамбарчас боғланди. Атеизм диннинг тарихий, фалсафий ва табиий-

илмий танқидидан фарқ қилади. Унга хос хусусиятлар

қуйидагича:воқеликнинг диний аксини ва борлиғини ифода

этади;диний таълимотнинг юзага келиш сабаблари ва манбаларини

моддиюнча тушунтиради;диннинг ижтимоий табиатини, уни жамият

ҳаётидан чиқариб ташлаш йўлидаги шарт-шароит ва усулларни

ўрганади;материалистик дунёқарашнинг муҳим бир жиҳатини ўзида

акс эттиради;материализм таянадиган айни табиий-илмий асосга

таянади.

Атеизм скептизм35, антиклерикализм36, деизм37, пантеизм38,

индифферентизм39 каби диний ҳурфикрлик40 тизимларидан қисман

фарқланади. Маънавий маданиятни назарий ва амалий англаш нуқтаи

назаридан динга қарши ёки унинг тасаввурларидан холи бўлган

қуйидаги икки хил соҳага ажратиш мумкин:

материализм ва унинг турли шакллари (очиқ материализм, ёпиқ-

пантеизм ва деизм);

34Юнон: а – инкор юкламаси, theos – худо.
35 Диний ақидаларга шубҳа билан қараш.
36 Черковга мухолифлик.
37Худонинг дунёга таъсири,мўъжизалар ҳақидаги диний тасаввур ва башоратлар танқиди.
38Худо табиат билан ягона бирлик, унга сингиб кетган, дебқараш.
39Динга бефарқлик.
40 Диний ақида, ибодат ва маросимларни танқид қилувчи плюралистик фалсафий қарашлар мажмуи.

диний скептизм ва фалсафий рационализм.

Бу каби худога қарши ғоялар динга бўлган илк қаршилик

кайфиятининг шакллари бўлиб, жамият тараққиёти тарихида

фольклор (халқ оғзаки ижоди)да, халқларнинг бадиий ва диний

руҳдаги адабиётида ҳам ўз ифодасини топган. Худога қарши чиқиш

ғоялари юзага келишининг сабаблари қуйидагича

ижтимоий адолатсизлик;

турмуш тарзидан норозилик кайфияти;

кутилмаган бахтсиз ҳодиса ва қайғудан келиб чиққан афсус-

надомат.

худога шунчаки эътироз.

Скептицизм41 дин ёки унинг ақидаларига нисбатан шубҳа

билдирган, жамият маданий тараққиётида ва турли тарихий

даврлардаги ҳурфикрлик ривожида ўз ўрнига эга бўлган. Айниқса,

атеизмдан кўра анча ривожланган динни танқид қилиш шакли ҳали

пайдо бўлмаган ёки тугал ривожланмаган ва тарқалмаган пайтда

унинг аҳамияти муҳим бўлган.

Хусусан, ўрта асрларда диншунослик сифатида скептизм

ҳурфикрликнинг нисбатан кенгроқ тарқалган шакли бўлиб, ўзида

шеърият, фольклор, фалсафа ва халқ мафкурасини акс эттирган.

Скептизм нафақат Библиядаги номутаносибликларга, умуман ҳар

қандай диний таълимотга шубҳа билдиради ва черков нуфузига қарши

кайфиятни ифода этади.

Шунга қарамай, ҳозирда турли диний ҳолатларнинг чинлигига

шубҳа билан қараш Шарқ ва Ғарбнинг замонавий маънавий

маданиятига хос жиҳат бўлиб қолмоқда.

4. Антиклерикализм42 черковга ва унинг жамиятни ўз таркибига

киритиб бошқаришга бўлган даъвосига қарши кайфиятдаги ғоявий ва

41 Юнон: skepticos – муҳокама, изланиш. Диний ақидаларга шубҳа билан қараш.

ижтимоий жамоат ташкилоти сифатидаги ҳаракатни ифода этади. Уни

ижтимоий белгиларига кўра икки турга ажратиш мумкин:

мавжуд адолатсиз ижтимоий турғурнликларнинг ҳимоячиси

сифатида черковга қарши қаратилган демократик антикелерикализм43;

черковни сиёсий душман деб қараб, унга қарши курашувчи,

жамиятнинг ҳукмрон қатламларига хос реакцион антиклерикализм44.

5. Деизм45 – худони оламнинг аввалги сабабчиси ва ундан

ташқарида, жамият ва табиат жараёнларига аралашмайди, деб

ҳисоблайдиган диний-фалсафий таълимот. Унинг илдизлари ўрта

асрлар Ғарб фалсафасига бориб тақалади. Черковнинг ғоявий тазйиқи

даврида деизм таълимоти табиатнинг худо иродасидан мустақиллиги,

инсон фаоллиги ва унинг дунёни англашидаги имкониятлари

чексизлиги ҳақидаги ғояларни илгари сурган. Унинг асосчиси инглиз

мутафаккири Эдуард Герберт Чербери (1583-1648) ҳисобланади. У

деизмнинг қуйидаги асосий тамойилларини ишлаб чиққан:  “Инсон

ҳаёти дунёни бошқарувчи худо билан келишув (аҳд) асосида

белгиланади. Худо ҳар доим ҳам бу келишувга биноан неъмат ато

этавермайди. Чунки инсон бу неъматларга лойиқ эмас ва улардан

қатъий назар келишилган аҳдга риоя қилишга интилиши лозим”.

6. Пантеизм46– худо билан табиатни ягона бирлик, деб талқин

қилувчи диний-фалсафий таълимот. Унинг концепцияларида худони

табиатга сингиб кетган, деган натуралистик ёндашувлар ҳам ёпиқ

шаклда учраб туради. Бу ҳукмрон теологик диний дунёқарашга қарши

бўлган таълимотни ифода этувчи материализмга олиб боради. Баъзан

пантеизмга худо ва табиатнинг мужассамлиги ҳақидаги диний асотир

ғоялари ҳам аралашиб кетган. Пантеизм ғоялари айрим ислом

42Юнон: anti – қарши, зид; clericalis – черковга оид.
43 Ж.Бруно, Г.Галелей, Коперник, Л.Давинчеларнинг маърифатпарварлик ҳаракатлари бунга мисол.
44Германияда Бисмаркнинг католик черковига қарши чиқиши бунга мисол.
45Лотин:deus–худо.
46Юнон: раn – барча,  theos – худо.

йўналишларида47, қадимги Ҳиндистонда асосан Браҳманлик,

Ҳиндуийлик ва бошқа Веда динларида, қадимги Хитойда Дао

таълимотида ва қадимги юнон фалсафалари таркибида учрайди.

Янги Платончилик фалсафасидан келиб чиққан бу пантеизм

табиатнинг ўзида яширин мавжуд бўлиб, бирор кўринишга эга

бўлмаган умумжаҳон руҳ ҳақидаги таълимотни ўрта асрларда илгари

сурган. Бу эса худони табиат ва инсон устидан мутлақ ҳукмрон, деб

теологик талқин этувчи Яҳудийлик, Христианлик ва Ислом динларига

зид эди.

Пантеизм Иоанн Скот Эриуген тизимида ёрқин намоён бўлган.

Пантеизмнинг илк материалистик шаклларидан бирини Давид

Динонский тақдим этган бўлиб, у материя, онг ва худо–ягона бирлик,

деб таъкидлаган.48

7. Индифферентизм49 динга нисбатан бетараф муносабатни ифода

этувчи ҳурфикрлик шаклларидан бири бўлиб, бу ҳақида Гегель

қуйидагича ёзган эди: “Динга лоқайд шундай инсонлар ҳам борки,

улар на динни азалдан ато этилган деб, уни танқид

қилмайдиганлардан, ва на динни унга қарши курашиш лозим бўлган

нарса деб ҳисоблайдиганлардан”.

Манбаларда индифферентизм турли маъноларда талқин этилган:

Тарихий атеистик адабиётларда дин борасидаги

ҳурфикрликнинг фаол тарихий шакли сифатида намоён бўлади.

Диний арбоблар эса эътиқодий масалалардаги бепарволикни

жиддий қоралайди. Масалан:

1. Қадимги Римда худоларга бағишланган маросимларда иштирок

этмаслик жиноят ҳисобланган.

47 Ибн Арабий (Ваҳдат ал-вужуд),  Мансур Ҳаллож (Ан ал-Ҳақ), Мўътазила, антропоморфик қарашларда.
48 П.И.Костюкович «Религияведение» учебное пособия, Минск, 2001г., 4–8-с.
49Лотин:indifferens–бефарқ.

2. Протестантлик ўзининг моҳиятига кўра диний масалаларга

бўлган бепарволикка муросасизлиги сабабли католиклардан бўлган

ҳурфикрлик тарафдорларини айбладилар.

3. Православ илоҳиётчилари ва дунёвий диндорлар

индифферентизмни итоатсизлик ва бетартиблик, у «жамият душмани»

деб атадилар.

Ҳозирда диний уламолар индифферентизмни материялизм ва

атеизмга айланиб кетиш эҳтимоли бор, деб ҳисоблаб, уни кенг

оммалашувини тўхтатишга интилмоқдалар.

3. Ғарб диншунослиги бўлимлари.

Диншунослик фани ижтимоий-гуманитар фанлар билан узвий

боғлиқ ҳолда шаклланган, ривожланган ва бу жараён ҳозир ҳам давом

этмоқда. Шунга кўра диншунослик фани мазкур фанлар билан

ҳамкорлик қилиб туташган жойида унинг турли соҳалари вужудга

келган. Улардаги услубиятлар турлича ва жуда кўп. Масалан, дин

таърифига оид 300 га яқин қарашлар мавжудлиги маълум бўлди. Ҳар

бир адабиёт муаллифи бундай таърифлар, диншунослик тизимлари,

вазифалари, бўлимлари, усуллари, динлар таснифи борасида ўзгача

услуб қўллаган бўлиб, биз уларнинг умумий манзарасини беришга

ҳаракат қилдик.

Шунингдек, динларни ўрганишдаги ёндашувларни боб ва

бўлимларга ажратиб, Шарқ ва Ғарбдаги диннинг ижтимоий ҳаётдаги

ўрнини ўрганишда мавжуд кўплаб соф диний ва илмий ёндашувларни

хорижий ва маҳаллий манба ҳамда адабиётлардан фойдаланган ҳолда

қиёсий таҳлил этишга ҳаракат қилдик. Булар динлар тарихи,

жамиятдаги ўрни ва аҳамиятини янада батафсилроқ ўрганишга ёрдам

беради. Шу ўринда кишилик жамияти учун улар натижасида

тўпланган илмий, амалий, тарихий, фалсафий маълумотлар катта

аҳамиятга эга.

Дин тарихи диннинг умумий ва алоҳида деноменацияларида

унинг юзага келиш ва ривожланиш тарихини тадқиқ этади. У

мафкура, догматика, маросимлар, диний ташкилотлар каби дин билан

боғлиқ бўлган барча ижтимоий ҳодисалар мажмуини қамрайди.

Айрим диний мафкура намоёндалари динларнинг тадрижий тараққиёт

тарихини инкор қиладилар, дин инсониятга худо томонидан мукаммал

шаклда берилган илоҳий иноят бўлиб, ривожланишга муҳтож эмас,

деб ҳисоблайдилар.

Дин фалсафаси. Қадим замонлардан бошлаб фалсафий тафаккурда

дин масаласи кўпчиликнинг диққатини ўзига жалб этиб келган. Динга

турлича таъриф ва тавсифлар берилган. Фалсафий дунёқарашда динни

ғоялар тизими сифатида таҳлил этувчи диншуносликнинг дин

фалсафаси бўлими шаклланган. У динни фалсафий йўналиш ва

оқимлар намояндаларининг концепциялари асосида тушунтириш ва

шу тарзда унга баҳо беришдир. Масалан, марксистик дин фалсафаси:

диннинг табиати ва моҳияти ҳақидаги умумий назарий ечимларни

тавсия қилади;

динни ижтимоий онгнинг ихтисослашган шакли сифатида унинг

гносеологик (ирфоний, дунёни англаш) таҳлилини амалга оширади;

диннинг гносеологик илдизларини, унинг шаклланиши ва

тугалланишининг шартлари ҳамда эҳтимолларини аниқлайди.

Марксистик нуқтаи назар дин муайян ижтимоий тизимларнинг

тарихан емирилиши ва инқирозини ўзида акс эттиради, деб

баҳолайди.

Идеалистик дин фалсафаси илоҳиёт билан яқиндан уйғунлашади,

худонинг мавжудлиги ва руҳнинг ўлмаслигини бош масала, деб эълон

қилади.

Дин феноменологияси диншуносликнинг ХХ аср бошларида Европада

юзага келган бир соҳаси бўлиб, у замонавий Ғарб фалсафасида соф

тафаккур ва инсон мавжудлигининг таркибини таҳлил этиш усули

сифатида намоён бўлади. Бу соҳанинг кўпчилик намояндалари диний

тафаккурни таҳлил этишда Э.Гуссерл (1859-1938) услубини қўллашга

ҳаракат қиладилар. Уларнинг илмий изланишларининг таркиби диний

тафаккурни диннинг аниқ тарихий субъекти бўлмиш диндорлардан

айри ҳолда ўрганиш, диний тафаккурни асл таркиб ва моҳиятлар

уйғунлигидан хулоса қилишдир. Феноменология феноменлар (ташқи

қиёфа, кўриниш) ҳақидаги фандир.

Дин антропологияси. XIX асрнинг 70-йилларида диншуносликдаги

мифологик йўналишнинг инқирози кузатилди. У ўзининг барча диний

эътиқодлар, фольклор, халқ урф-одатларини қадимий астраль мифология

асосида тушунтириб беришга бефойда уринишлари билан боши берк кўчага

кириб қолди. Унинг ўрнини антропологик мактаб эгаллади. 40-йиллардаёқ

Людвиг Фейербах диннинг инсоний (антропологик) асосини топишга

уринган эди (“Сущность религии”, 1845). Фейербахнинг фикрига кўра

диннинг асоси инсон қизиқишлари ва эҳтиёжларининг бир кўринишидир. У:

“Худолар – инсон орзуларининг амалга ошган, умумийлашган шакли”, - деб

ёзган эди. Бу фикр марксистик фалсафанинг динга берган тавсифи билан

ҳамохангдир.

Антропологик мактаб намояндалари диннинг келиб чиқиш манбаи

инсондир, деган фикрни илгари сурадилар. Бу мактабнинг услубий асоси

позитивизм ва эволюционизм бўлиб, у кўпинча “эволюционизм” номи билан

юритилади. Ўша давргача дин ҳақида тўпланган улкан этнографик

материаллар антропологик мактаб тарафдорларининг фактологик базаси

бўлиб хизмат қилди. Мазкур асосда Э. Тайлор, Г. Спенсер, Дж. Лёббок ва

бошқа антрополог-эволюционистлар диннинг қандай пайдо бўлгани ва

тараққий топганини мукаммал тарзда тасвирлаб беришга ҳаракат қилдилар.

Антропологик йўналишдаги тадқиқотчиларнинг концепциялари турлича

бўлиб, бир-бирига ўхшаш эди. Анимистик назария деб аталадиган Эдуард

Тайлорнинг (1832-1917) назарияси анча машҳур бўлиб кетди. Тайлорнинг

фикрича (“Первобытная культура”, 1871), “диннинг бошланғич шакли” бу

руҳ, арвоҳ ва шу кабиларга эътиқод қилиш бўлган. Бундай эътиқод ибтидоий

одамни уйқу, ҳушдан кетиш, кўзга ҳар хил нарсаларнинг кўриниши,

касалликлар ва ниҳоят ўлим каби у ва унинг атрофидаги кишиларда юз

бераётган муайян ҳолатлар қизиқтирганлиги сабабли келиб чиққан. Бундай

ҳодисаларни тўғри талқин қилишга қодир бўлмаган “ёввойи файласуф”

инсон танасида ўтирадиган, уни вақтинчалик ёки бутунлай ташлаб кета

оладиган кичкинагина жуфти – руҳ ҳақидаги тасаввурларга борган. Худди

мана шу эътиқоддан аста-секин бошқа, янада мураккаброқ тасаввурлар:

ҳайвонлар, ўсимликлар, жонсиз нарсалар, ўлганлар руҳи ва уларнинг

тақдири, руҳнинг бошқа таналарга кўчиб ўтиши ёки айнан руҳларнинг

ўлимдан кейинги ҳаёти ҳақидаги қарашлар келиб чиққан.

Руҳлар аста-секин арвоҳларга, кейин эса худоларга ва ниҳоят ягона

қудратли худога айланади, деб тасаввур қилганлар. Шундай қилиб, ибтидоий

анимизмдан (лотинча “anima”, “animus” - руҳ, арвоҳ) тадрижий эволюция

натижасида барча диннинг турли шакллари тараққий топган.

Ибтидоий анимистлар вафот этган қариндош уруғларининг руҳларини

абадий ва ўлмас, деб уларни эъзозлаганлар. “Инсон вафотидан сўнг қаерда

яшайди, деган саволга турли халқлар турлича жавоб беришган. Баъзилари

аждодларнинг руҳлари тириклар яшайдиган жойда яшашади, бироқ уларни

фақат тушда кўриш ва гаплашиш мумкин, деб ўйлаганлар. Бошқалари

ўлганларнинг руҳлари чақалоқнинг танасига ўтади, деб ҳисоблаганлар.

Учинчилари эса ўлганларнинг руҳлари махсус жойлар – “ўликлар

мамлакати”да яшайди, бу мамлакат ер остида жойлашган, деб ҳисоблаганлар.

Жон – конкрет, уни ушлаб сезса бўлади, у кўриш ва ҳатто сезиш мумкин

бўлган муайян нарса, деб ҳисобланган.

Чунончи, қутбни текширган йирик олим Ф. Нансеннинг айтишига

қараганда, эскимослар жонни нафас олиш билан боғлиқ, деб ишонганлар.

Шунинг учун ҳам одам касал бўлганда шомонлар касалга дам солиб, унинг

жонини даволашга ёки унга янги жон солишга уринганлар. Анимистик

эътиқодга кўра жон бир қадар мустақил, бир қанча ҳолларда эса танага

боғлиқ эмас. Уни йўқотиб қўйиш мумкин, баъзан уни шомонлар ўғирлаб

кетишади. Одам узоқ жойга саёҳатга кетганида унинг жони уйда қолади.

Одамзот ўз ватанини қўмсашининг сабаби ҳам ана шунда.  Анимизмга кўра

табиатдаги ҳар бир муҳимроқ ҳодисанинг ўз руҳи бор. Масалан, айрим

дарахтларнинг руҳи ўрнига аввал айрим ўрмонлар ва бутазорларнинг

руҳлари мавжуд, кейинчалик эса умуман ўрмон руҳи бор, деб ҳисоблаганлар.

Бундай ақидалар шундай хулосага олиб келган: агар руҳлар кишиларга

ўхшаб ов қилса, ўйнаса, кулса, уларнинг овқатланиши ҳам тайин. Демак,

вафот этган кишининг тирик арвоҳи хусусида ғамхўрлик қилиш керак.

Уларга озиқ-овқат ва бошқа ҳадялар атаб туриш лозим.

Ўрта Осиёда марҳумнинг жонини арвоҳ деб аташган. Арвоҳнинг бир

хусусияти шундаки, у ўликни ташлаб узоққа кетмайди, лекин у қабрдан

ташқарига чиқади, деб ўйлашган. Шунинг учун ҳам қадимги замонларда

арвоҳ учун гўрни тешиб қўйганлар ёки мозор олдида арвоҳ уйи қурганлар.

Арвоҳ ҳамма жойда - дарахтларда, ариқ ва дарёларда, ҳовуз ва харобаларда

юради. Шунга кўра кишилар ўз бошларига бирон-бир мушкул иш тушса, ўша

ерларга бориб сиғинганлар, пул ташлаганлар, арвоҳлардан мадад сўраганлар.

Шомонизмда шомон ўз диний амалларини руҳлар орқали амалга

оширади. Уларнинг эътиқодига кўра шомонга илоҳий қудратни арвоҳлар

бахш этади. Шомонлар арвоҳлар ёрдамида касалларни даволайди. Улар

беморнинг руҳониятига таъсир кўрсатиш йўли билан турли усуллар

ёрдамида гипноз қиладилар.

Шомонликни қабул қилишни хоҳловчилар ғорга бориб ўтирганлар.

Тунда руҳ келиб, унга ўз найзасини санчади ва уни сеҳргар қилиб қўяди, деб

ишонганлар. Шомонлар орасида руҳлар билан гаплашадиган алоҳида

кишилар ҳам бўлган. Диннинг бундай тури австралияликларда ҳозирги

даврда ҳам мавжуд. Шомонлар ёмғирлар ёғдирганлар, аммо ҳамма жойда ҳам

эмас. Волга бўйи халқларида ҳам шомонизмнинг асоратлари қисман

сақланиб қолган. Мужан ёки мужадиш номи билан маълум кишилар

ғайритабиий қобилиятга эга бўлиб, фол очиш билан шуғулланганлар.

Мужанлар, гўёки, ёмон руҳлар билан алоқа ўрнатганлар, касаллик юборишга

ёки уни даволашга қодир бўлганлар. Одамлар улардан жуда қўрққанлар.

Удмуртларда бу вазифани туно – туш кўриб, фол очувчи кишилар

бажарганлар. Одамлар улардан кўпинча, жумладан жрецларни тайинлашда

маслаҳат олганлар. Туно худолар ва руҳлар билан алоқа ўрнатиб, кўпинча

экстаз ҳолатида, яъни шомонлик йўли билан келажак ҳақидаги хабарларни

етказган.

70-80-йилларда Тайлорнинг анимистик назарияси турли

мамлакатларнинг диншунослари орасида тез орада шуҳрат қозонди. У

диншуносликда илгарига қараб ташланган йирик қадамлардан, деб қаралди.

Анимистик назария натуристик назариядан устун бўлиб чиқди. Кенг

этнографик материал асосига қурилиб, уни системалаштирган, эволюция

ғоялари руҳидаги бу анимистик теория бетартиб диний ақида ва урф-одатлар,

шунингдек христианлик каби мураккаб динларни тушунишга, уларни энг

оддий элементдан чиқаришга имкон бергандек бўлди. Шунингдек анимистик

назария ўша даврдаги фанни илоҳиёт тизимларини танқид қилиши учун

қурол билан таъминлади.

Дин социологияси. Муайян жамиятда диний таълимотнинг

тарқалиши, унинг кишилар онгига таъсир даражаси, ижтимоий ва

маданий-маънавий ҳаётдаги аҳамиятини аниқлаш мақсадида

социологик тадқиқотлар хулосаларига мурожаат қилинади. Кейинги

икки аср давомида динни ижтимоий ҳодиса сифатида ўрганувчи

диншуносликнинг дин социологияси фани ҳам шаклланди. Унда

диннинг ижтимоий шарт-шароитлари, юзага келиш қонуниятлари,

ривожланиши ва вазифалари, элементлари ва таркиби, жамиятдаги

ўрни ва роли, аҳамияти ўрганилади. Социологик назария таркибига

қуйидагилар киради:

дининг моҳиятини очиб берувчи асосий ҳолатлар;

диний тафаккур, маросимлар, муносабатлар, ташкилотлар каби

диннинг турли кўринишлари ҳақидаги билимлар;

дин соҳасидаги аниқ тадқиқотлар услубияти.

Дин социологияси диншуносликнинг алоҳида соҳаси сифатида XIX

асрнинг охири XX асрнинг бошларида вужудга келди. Мазкур мактаб

қонунларини социологлардан Огюст Конт (1798-1857) ва Герберт Спенсер

(1820-1903) ўз асарларида ишлаб чиқдилар. Шунга қарамай, унинг

асосчилари Макс Вебер ва Эмиль Дюркҳейм (1858-1917) ҳисобланадилар.

Динни фақат руҳий ҳодиса деб, диний туйғулар, тушунчалар,

тасаввурлар барчаси инсоннинг ичидангина келиб чиқадиган нарса, деб

қарасак, хато қилган бўламиз. Инсон ўзини ўраб турган муҳит, жамият билан

бевосита боғлиқдир. Дин ижтимоий ҳодиса бўлгани учун ҳам у жамият

ҳаётида жиддий роль ўйнамаслиги мумкин эмас эди. Диний мафкура ҳар

доим ҳам инсон ахлоқи ва жамият тараққиётига тўғридан-тўғри таъсир

кўрсатмайди. Синфлар, ижтимоий гуруҳлар, шу жумладан алоҳида шахслар

ўзларини мавжуд реал вазият, муайян шарт-шароит талаб қилганидек

тутадилар. Агарда реал синфий, жамоавий ва шахсий манфаатлар мавжуд

мавкурага зид бўлса, бунда у мафкура амалда қўлланма бўлишдан

тўхтайди.У фақатгина ақидаларда ҳамда амалиётга татбиқ этилмайдиган

ҳикматли сўзлар ва насиҳатлардагина қолади.

Жуда кўп ҳолларда алоҳида шахслар ва ижтимоий гуруҳлар бир диний-

идеологик кўрсатмани зўр бериб тарғиб қилган ҳолда, ўзлари бу кўрсатмага

бутунлай зид бўлган принципларга суяниб яшайдилар.Хулоса қилиб шуни

айтишимиз мумкинки, дин ижтимоий ҳаётда ҳал қилувчи, асосий аҳамиятга

эга бўлган вазифани бажаради.

Э.Дюркҳеймнинг фикрича, дин ижтимоий ҳаётнинг рамзий акс

этишидир. У инсоният тарихининг илк давридан бошлаб инсон билан бирга

бўлиб келди ва инсоният ер юзида мавжуд экан, дин ҳам доимий

мавжуддир.Дин жамият ҳаётида муҳим роль ўйнагани учун ҳам жамият

тараққиёти динга қарши курашиш билан эмас, балки динни ўрганиш, у билан

“келишиш” йўли билангина амалга ошиши мумкин. Дин бизнинг

ўтмишимиздир. Ўтмишсиз келажак йўқ. Шунинг учун ҳам динни ўрганмай

туриб келажакда намунавий жамият қуриш мумкин бўлмайди. Ижтимоий

фанлар қаторида динни алоҳида соҳа сифатида ўрганиш лозим.

Дин психологияси. Дин психологияси диншуносликнинг бир соҳаси

бўлиб, у фалсафа билан психологиянинг туташган ерида жойлашган.

Ижтимоий фалсафа ва социология диннинг табиатини унда ижтимоий

қонунларнинг акс этиши нуқтаи назаридан ўрганади. Аммо дин фақатгина

ижтимоий ҳодисагина бўлиб қолмай, психик ҳодиса ҳамдир. Дин унга

эътиқод қилувчиларнинг ички ҳиссий-маънавий ҳаётларининг бир қисмидир.

Дин психологиясининг намояндалари диннинг айнан мана шу жиҳатига урғу

берадилар.

Дин психологияси диншунослик фанининг алоҳида соҳаси сифатида

XIX аср охири XX аср бошларида америкалик У. Джемс (1842-1910) ва

австриялик З. Фрейд (1856-1939) асарлари асосида шаклланди. Дин

психологиясининг асосий ўзига хос жиҳати шундаки, унда диннинг манбаи

инсонни ўраб турган дунёда эмас, балки инсоннинг ўзида, унинг ички

дунёсида. Шу билан бирга диннинг манбаи инсоннинг фикрий эмас, ҳиссий-

виждоний дунёсидадир.

У. Джемс диннинг вужудга келишини ўрганиш учун “диний тажриба”ни

тадқиқ қилиш ғоясини илгари сурди. Унинг фикрича, диний тажриба муайян

шахснинг ички руҳий оламида жойлашган. Инсонларнинг миллати, диний

эътиқодларидан қатъи назар, уларнинг барчасида ўз диний тажрибалари бор.

Аммо бу тажриба инсонларда турли даражада мавжуд. Улардан баъзилари ўз

руҳиятларида илоҳиётнинг мавжуд бўлишига жуда мойил бўладилар. Улар

руҳан илоҳиёт билан уйғунлашиб кетишга кўпроқ қобилиятлидирлар

(авлиёлар, ботҳисатвалар). Бошқалари (оддий диндорлар) бундай

қобилиятдан камроқ баҳраманддирлар. Яна баъзилари ўзларида умуман

илоҳий чақириқни ҳис қилмайдилар.

У. Джемс айтишича, диний тажриба барча динлардаги эътиқод

қилувчиларда – буддист, христиан, мусулмон бўлишидан қатъи назар бир

хилдир. У ҳолда диний ақидалар, оқим ва мазҳаблар қандай келиб чиқди,

деган савол пайдо бўлади. Джемс мана шу жойда ижтимоий воқеликнинг

таъсирига мурожаат этади. Унинг фикрича, кишилар муайян ижтимоий яшаш

шароитлари – туғилган жойи, тарбия берувчилари ва бошқаларга боғлиқ

равишда буддист ёки католик ва ё мусулмон бўладилар. Аммо ижтимоий

таъсирлар, Джемснинг фикрича, шахснинг диний ҳаёти учун иккинчи

даражали ва кам эътиборга лойиқдир. Ҳал қилувчи ролни бевосита ҳиссиёт

ва ички кечинмалар ўйнайди. Худди мана шу фикрдан У. Джемс илгари

сурган диннинг даволаш функцияси ҳақидаги коцепция келиб чиқади. Дин

ўзида инсон учун фойдали таъсирлари бўлган муайян психологик

механизмларни мужассам этган. Динда инсонни чидаб бўлмас даражада азоб

бериш ёки ҳеч ким ҳадя этолмайдиган мустаҳкам, ҳақиқий бахтли қилиш

каби мўъжизакор куч бор.

У. Джемс  диний эътиқодларнинг ички-ҳиссий табиатига эътибор бериб,

очиқ бўлмаса-да, бундай туйғуларнинг ғайритабиий манбаи - илоҳий куч

мавжудлигини шарт қилиб қўяди.

Дин табиатини таърифлашда яна бошқача ёндошувни психоанализ

асосчиси З.Фрейд таклиф этади. У дунёвий фалсафа анъаналари руҳида

тарбия кўрганва диннинг ғайритабиий манбаини инкор этган. Унинг

фикрича, дин – табиий феномен, инсон маҳсулоти, одамзотнинг уни ўраб

турган дунёга боғлиқлигининг натижаларидан бири. “Мен, - деб ёзади у

ўзининг “Бир иллюзиянинг келажаги» асарида, - диний кечинмалар

маданиятнинг бошқа эришган ютутқларида бўлгани каби табиатнинг кучли

босимидан ўзини ҳимоя қилиш эҳтиёжидан келиб чиққан эканлигини

кўрсатишга уриндим. Бунга яна бир эҳтиёж келиб қўшилади, бу -

маданиятнинг жуда номукаммаллигини тузатишга бўлган интилиш”. Фрейд

диннинг ташқи таъсирлардан кучли даражада таъсирланганлини тан олган

ҳолда, диннинг шаклланишидаги иррационал механизмларига катта урғу

беради. У ўз асарларида дин билан ғайриақлий субъектив таассуротлар,

шахснинг истаклари орасида боғлиқлик бор, деб кўрсатади.

Археологик изланишлар натижалари фақат инсоният тарихининг

қадимги даврларини ўрганишдаги янги ёндашувга замин

ҳозирлабгина қолмай, балки тарихий обидалар ва санъат асарларининг

диний ҳаётдаги аҳамиятига эътибор қаратишга ҳам ёрдам беради.

Масалан, Библияда қайд этилган Бобил минораси, Қуръонда

эслатилган Нуҳ тўфони каби диний-тарихий қиссаларни археологик

изланишлар маълум маънода тасдиқламоқда.

Назорат саволлари:

1. Ғарб диншунослигининг ўзига хос жиҳатлари нимада деб ўйлайсиз.

2. Ғарб диний тасаввурида динларга муносабати ва уларнинг қиёсий таҳлили

ҳақида фикрингиз..

3. Ғарб диншунослик тизимларига нималар киради.

4. Ғарб диншунослик бўлимларига нималар киради.

5. Ғарб диншунослик фанининг ўзига хос жиҳатлари нимада.

Мавзу: Буддавийлик, Христианлик, Яҳудийлик динлари тарихини

ўрганишда муқаддас манбалардан фойдаланиш масалалари.

Режа:

1. Буддавийлик динининг муқаддас китоблари.

2. Христианликнинг вужудга келиши ва тарқалиши.

3. Яҳудийлик миллий дин сифатида.

Таянч тушунчалар: Будда, Гаутама, Трипитака, Таврот, Тальмуд,

Мусо, Рош Ашона, Пасха, Христиан, Исо Масих, Библия, Инжил, католик,

проваслав, протестантизм.

Яҳудийлик дини яҳудий халқининг яккахудоликка асосланган динидир.

Энг қадимий динлардан бири ҳисобланадиган яҳудийлик Исроил, АҚШ,

Канада, Россия ва дунёнинг бошқа кўплаб мамлакатларида тарқалган. Ер

юзида тахминан 15 миллион киши ушбу динга эътиқод қилади.

Яҳудийлик таълимотига биноан ушбу дин тарихи Иброҳим

пайғамбардан бошланади. Манбаларга кўра, Иброҳим пайғамбарнинг

набираси Исроил (Ёқуб) нинг 12 фарзандидан 12 қабила пайдо бўлган.

Яҳудийлик ана шу ўн икки фарзанднинг тўртинчиси Яҳудо номи билан

боғлиқ.

Яҳудий динининг муқаддас ёзувлари асосан иккита бўлиб улардан

биринчиси Мусо пайғамбарга Тур тоғида берилган «Тора» («Таврот»),

иккинчиси «Талмуд»дир.

Яҳудийлар «Библия»си қадимги яҳудий тилида «Китве Кодеш» ёки

«Танах» деб номланади. Унга кирган китоблар уч гуруҳга бўлинади: 1)

Мусонинг беш китоби ёки «Тора» («Таврот» – «Қонун китоби»,

«Таълимот»); 2) «Пайғамбарлар («Небиим»); 3) «Ёзув («Кетубим»), тарихий

ҳикоялар. «Библия» таркибига кирган беш китоб яҳудийлар энг

эъзозлайдиган қисмидир. Беш китобга қуйидагилар кирган: «Ибтидо»,

дунёнинг яратилиши, Одам Ато ва Момо Ҳавво, дунёнинг сув босиши,

қадимги яҳудий оқсоқоллари ҳақидаги китоб; «Чиқиш» яҳудийларнинг

Мисрдан кетиши, Мусо ва унинг Худодан олган кўрсатмалари, Яхвега

сиғинишнинг бошланиши; «Левит» диний ақидалар, тартиблар ва

маросимлар йиғиндиси; «Чўлда» ва «Амрлар» яҳудийларнинг Миср

асирлигидан кейинги тарихига бағишланган китоб.

Ягона диний марказнинг мавжуд эмаслиги ҳамда яҳудий жамоаларининг

турли ҳудудларга тарқалиб кетгани яҳудийликка мос келмайдиган диний

қарашлар пайдо бўлишига олиб келиши мумкин эди. Шу туфайли, III-V

асрларда Бобил ва Фаластинда обрў ва эътиборга эга бўлган яҳудийлар динга

асосланган ҳаёт қонун-қоидалари тўплами – «Талмуд» (қадимий яҳудий

тилида ламейд - ўрганиш)ни яратдилар.

Яҳудийларнинг йиллик байрамлари қуйидагилар:

1. Песах (Пасха) байрами. Бу байрам христианларнинг пасхасидан

фарқли равишда яҳудийларнинг Мисрдаги қулликдан қутилиб чиққанлари

муносабати билан нишонланади. Пасха байрамидан кейинги етти кун

давомида тузсиз, хамиртурушсиз патир - маца ейилади. Мацани ейиш билан

ҳар бир яҳудий Мусо бошчилигидаги ўз ота-боболарининг чеккан

машаққатларини ҳис этади.

2. Шеббуот (шевуот) байрами. Пасхадан кейинги 50-куни нишонланади.

Бу байрам Синай тоғида Мусога Худо томонидан «Тора»нинг берилишини

нишонлаб ўтказилади.

3. Рош-Ашона. Кузда нишонланадиган янги йил байрами - яҳудийлар

учун покланиш байрами ҳисобланиб, улар қурбонлик қилинган қўчқор

шохидан ясалган сурнайларни чаладилар, гуноҳлари қолмаслиги учун

чўнтакларини тўнтариб, яхшилаб қоқадилар.

4. Йом-Кипур. Гуноҳлардан покланиш байрами. Рош-Ашона ва Йом-

Кипур байрамлари ўртасида рўза тутилади. Рўза кунлари улар

ювинмайдилар, ялангоёқ, эски кийимларга ўраниб юрадилар. Синагогада

надоматлар билан йиғлаб, тавба қиладилар.

5. Пурим(Қуръа) байрами. Яҳудий байрамлари ичида энг қувноғи

ҳисобланади. Бу байрам яҳудийларнинг уларни қириб ташламоқчи бўлган

Форс подшоҳи Ҳомон зулмидан қутилганликлари шарафига баҳорда

нишонланади.

Миллий дин ҳисобланган яҳудийликда бошқа миллатларни ўз динларига

даъват этиш қатъий ман этилгани учун ҳам уларнинг фаолиятида

миссионерлик ҳаракати кузатилмайди.

Христианлик жаҳон динларидан бири ҳисобланади. Худонинг ўғли,

Худо-одам, деб билинувчи Исо Масиҳнинг одамларни гуноҳлардан халос

этиш учун самодан ерга тушиб, қийноқларга ва ўлимга рози бўлганига ишонч

ушбу диннинг асосни ташкил этади.

Диннинг номи юнонча «христос», яъни «силанган» сўзидан олинган

бўлиб, Исус Христос издошлари деган маънони англатади. Исога нисбатан

Масиҳ (арабча - «силанган») номининг қўшиб ишлатилиши эса ушбу динга

эътиқод қилувчиларнинг «масиҳийлар», деб аталишини келтириб чиқарган.

Шунингдек, Исо Масиҳ ўзининг илк даъватларини Насоро (Назарет) шаҳрида

бошлагани сабабли ушбу дин издошларига нисбатан «насронийлар» атамаси

ҳам ишлатилади.

Христанлар ақидасига биноан ушбу дин асосчиси Исо Масиҳ бўлиб, у

милодий биринчи йилда Фаластиннинг Байтлаҳм шаҳрида дунёга келган. 30

ёшидан бошлаб янги динни тарғиб эта бошлайди ва 3 йил давомида

тарғиботчилик ва шифокорлик билан шуғулланади.

33 ёшида Иерусалим (Қуддус) руҳонийлари уни судга беришга қарор

қилганлар. Таъқибдан қочиб юрган Исо сотқинлик туфайли қўлга тушиб

қолади ва ўлимга ҳукм этилади.

Исо Галгофа тоғида ёғоч хочга тириклайин михлаб ташланиб, қийнаб

ўлдирилади. Бироқ, христиан ақидаларига кўра, ўлимининг учинчи куни

тирилиб, бироз вақт шогирдлари билан бўлади, сўнг уларнинг кўз ўнгида

осмонга чиқиб кетади.

«Қадимги Аҳд» ва «Янги Аҳд» деб номланувчи икки бўлимдан таркиб

топган «Библия» (юнонча - «китоблар») христианликнинг муқаддас манбаи

ҳисобланади.

«Таврот», «Забур» ва бошқа бир неча китоб ва гимнларни ўз ичига олган

«Қадимги Аҳд» умумий ҳисобда 39 китоб, яъни бўлимлардан иборат.

«Янги Аҳд»тўрт «Хушхабар» («Евангелие»), ҳаворийлар фаолияти,

ҳаворийларнинг мактублари ва «Ваҳийнома» ни ўз ичига олган 27 китоб,

яъни бўлимлардан ташкил топган. Марк, Матто (Матвей), Луқо (Лука) ва

Юҳанно (Иоан)лар хушхабарларнинг муаллифлари ҳисобланиб, барча

христианлар томонидан тенг кучли ва қонуний (каноник) кучга эга, деб тан

олинади.

Христианликда 7 сирли маросим (таинства) мавжуд. Дин таълимотига

биноан ушбу маросимларда Муқаддас Руҳ иштирок этади, ва айнан шу

сабабли улар «сирли» деб аталади.

Чўқинтириш маросими (крещение)– энг асосий маросимларнинг

биридир. Чунки, чўқинтирилган одамгина христиан саналиб, черков

даргоҳига қабул қилинган ҳисобланади.



84 Дунё динлари тарихини қиёсий ўрганиш

Нон ва вино тотиш маросими (причастие)ўз моҳиятига кўра,нонни

Исонинг танаси, винони эса қони, деб қабул қилишга асосланади. Эрталабки

ёки тушки ибодат вақтида бажариладиган бу маросим уни эслаб туришга

хизмат қилади.

Руҳонийлик унвонини бериш маросими (рукоположение, священство).

Бу маросим пайтида руҳоний бўлаётган одамнинг бошига епископ қўл

теккизади ва шу туфайли бўлажак руҳоний Муқаддас Руҳнинг марҳамати

билан Худо ва одамлар ўртасида воситачилик қилиш хусусиятига эга бўлади,

деб ишонилади.

Тавба-тазарру қилиш маросими (исповедь). Бу маросим христианга ўз

пушаймонлигини рўёбга чиқаришга ёрдам беради. Тавба қиладиган христиан

ибодатхона(черков)га боради. Ўзининг барча қилган гуноҳ ишларини

руҳонийга айтиб, тавба қилади.

Миро суртиш маросими (миропомазание). Бу маросим, муқаддас миро

мойини суришэвазига инсоннинг Худо мурувватига эришишигаишонишга

асосланади.

Муқаддас зайтун мойи суртиш маросими (елеосвещение)беморни

дарддан фориғ қилиш мақсадида ўтказилади. Маросим чоғида беморнинг

пешонаси, ёноғи. лаби, кўкраги ва қўлларига муқаддас ҳисобланадиган

зайтун мойи суртилади.

Никоҳ маросими (брак). Бу маросим черковда амалга оширилади.

Турмуш қураётганлар меҳроб олдида бир-бирларига содиқлик ҳақида ваъда

берадилар.

Ҳозирги кунда христианликда учта асосий йўналиш мавжуд. Булар

католиклар, православлар ва протестантлардир. 1054 йилда содир бўлган

христианликдаги илк бўлиниш оқибатида католиклик ва православ

йўналишлари юзага келди. Муқаддас Руҳнинг фақат Ота Худоданми, ёки ҳам

Ота ҳам Ўғил-Худолардан келиб чиққанлиги ҳақидаги баҳс ушбу

бўлинишнинг асосий сабаби, деб ҳисобланади.

XVI аср бошларига келиб, католик черковини инсон ҳаётининг ҳар бир

соҳасига кириб боришга уриниши, дабдабали маросимларнинг кўпайиб

кетиши, индульгенция савдоларининг кенг авж олиши каби ҳодисалардан

норозиликнинг ифодаси сифатида протестантлик йўналиши ажралиб чиқди.

Христианлик эътиқод қилувчилар сони ва географик тарқалиши бўйича

дунёда биринчи ўринда туради. Ушбу динга 2 миллиарддан ортиқ киши

эътиқод қилади. Бугунги кунда ушбу дин Марказий ва Ғарбий Европа,

Шимолий ва Жанубий Америка, Африканинг бир қатор давлатларида асосий

дин ҳисобланади.

Марказий Осиёда христианликнинг тарқалиш жараёни кўпгина

мутахассисларнинг тадқиқот мавзуи бўлган. Улардан бири йирик рус

шарқшуноси В.В.Бартольд бўлиб, унинг тадқиқотларидан бири Еттисойда

топилган сурёний қабртош ёзувларига бағишланган. В.В.Бартольд бу мавзуга

бир неча марта Мовароуннаҳрнинг мўғулларгача бўлган давр тарихига оид

тадқиқотларида қайтган. Мазкур мавзу Г.И. Богомолов, Ю.Ф. Буряков,

Л.И.Жукова, А.А. Мусакаева, Г.В. Шишкина, 3.И. Усмонова, Л.И. Альбаум,

И.Д. Иваницкий, Т.В. Беляева, Б.А. Абдулғозиева, В.Д. Горячева,

С.Я. Перегудова, К.М. Байпаков, Л.В. Ундерова каби тадқиқотчилар

томонидан ҳам ўрганилган. Уларнинг маълумотлари ушбу Марказий Осиёда

христианлик бўйича тузилган маърузаларимизда ҳам кенг фойдаланилди.

Христианлик таълимотининг тарқалишида христиан жамоаларининг

Шарқ ва Жанубга ҳаракатлари даврида амалга оширган кенг миссионерлик

фаолиятлари катта роль ўйнади. Экваториал Гвинея, Бурунди ва Тонга каби

Африка давлатларининг герб ва байроқларида «библия» ёки «вифлеем

юлдузи»нинг мунтазам равишда акс этиши маҳаллий аҳолига тарғиботчилар

кўрсатган давомли таъсирларидан далолат беради.

Бошқа тарафдан, христианликнинг Марказий Осиёга кириб келишига

Рим империясида христианларнинг беаёв тазйиқ остига олинишлари ҳам

сабаб бўлди. III асрга тегишли бир Сурия манбаи Ўрта Осиё икки дарё

оралиғини ўз ичига олган Кушон давлатидаги христианлар ҳақида маълумот

беради. Улар Эрон, Ўрта Осиё аҳолисини христианлик билан

таништирдилар, Монголия чўллари ва ҳатто Хитойгача етиб бордилар.

Христианликнинг олдин Эронда, кейин Ўрта Осиёда тарқалишини

анъанага кўра, христианларнинг аввал Византия, кейин эса Сосоний

ҳукмдорлари томонидан тазйиқ остига олинишлари билан боғлайдилар.

Аммо афтидан бу тазйиқлар фақат аввалги сепилган уруғларнинг униб

чиқишига шароит яратган. Христианларнинг Шарққа ҳаракатланиши Буюк

ипак йўли савдо йўлларининг шаклланиши, унга хизмат кўрсатишга

мўлжалланган муайян ҳунарманд ҳамда савдогар қатлам ва гуруҳларнинг

шаклланиши билан ҳам боғлиқ. Биринчи босқичда бу Шарқдаги йирик

шаҳарларда яҳудий жамоаларнинг жойлашиши билан боғлиқ бўлган. У ерга

янги таълимот тарғиботчилари ҳам интилганлар. Илк христиан гуруҳларини

ўрганиш улар ичида ҳунарманд, савдо доирасига хос бўлганлар аксариятни

ташкил қилганини кўрсатади. Павел ҳамда Коронфадаги Акина апостоллар

ишларига кўра, чодирлар тайёрлашган. Мато билан савдо қилувчи аёл ҳақида

ҳам гапирилади. Исо Масиҳнинг онаси Биби Марямни христианликни танқид

қилувчилар «ип йигирувчи» деб аташар эди.

Эрамизнинг II асри охирида христианликнинг рақиблари унинг

миссионерларини кўнчи, тўқимачи, жун савовчи, кигиз босувчилар, яъни

антик шаҳарлардаги энг камбағал ҳунарманд-косиблар орасида диний

тарғибот юритишда айблашган.

Шарқ давлатларида биринчи юз йилликдаёқ тарқалиб улгурган

христианлик биринчи навбатда сиёсий воқеалар сабабли бир неча бор

гуллаб-яшнаш ва таназзул даврларини бошидан кечирди. Эрондаги биринчи

христиан жамоалари тўғрисидаги маълумотларни, анъанага кўра, эрамизнинг

II асри билан боғлашади. Бунда кўпинча  Сосонийлар давлатида

ғайридинларни, жумладан, христианларни қувғин қилишни ташкил этган

коҳин Картирнинг ислоҳотлари далил қилиб кўрсатилади. Аммо бу воқеа III

асрнинг иккинчи ярмига таллуқлидир. Маълум бўлишича, III аср ўртасида

ғарбий ҳарбий  колонияларда асир олинган римлик аскарларнинг  аксарияти

христианлар эди. Уларни Шопур I ўзи асос солган Яқин Шарқдаги

шаҳарларда жойлаштирди. Эроннинг Шод-Шопур, Вех-Шопур, Антиох-

Шопур шаҳарларидаги илк христиан жамолари ҳақида хабар берган христиан

анъанаси айнан шу воқеаларни назарда тутади. Харк оролидаги христиан

катакомбалари ҳам шу асрга оиддир. Шунинг учун II асрдаги Эрон христиан

жамолари ҳақидаги маълумотлар гипотезалигича қоляпти.

Тадқиқотчиларнинг фикрича, Ўрта Осиёнинг жанубий чегараларига

яқин ерларда жойлашган жамоалар бу ерда христианликнинг пайдо

бўлишида асосий рол ўйнаган. Улар Византия, Сурия, Фаластин ва Эрондан

Ўрта Осиёга кўчиб келиб, бу ерда ўзлари билан олиб келган ўз маданияти,

санъати ва диний таълимотини тарқатишган. Марв христианлари

тўғрисидаги маълумотлар энг қадимги ҳисобланади. Илмий адабиётда

шундай фикр мавжудки, христианлар, Беруний гувоҳлиги бўйича, Марвда

Исо Масиҳ туғилганидан 200 йил ўтгач пайдо бўлган. Беруний Марвга

христианликнинг диндор Барахий томонидан 200 йилдан кейин олиб

кирилгани ҳақида маълумот беради. Археологик маълумотлар эса, Марв

шаҳри атрофида христиан эҳромининг III-IV асрларда фаолият кўрсатгани

ҳақида далолат беради. III асрнинг иккинчи ярмида  кучайиб бораётган

зардуштийлик коҳинлари, айниқса, Варахрон II (276-293) устози олий коҳин

Картир даврида сосонийлар Эрони чегарасида ҳамма ўзга динларни йўқ

қилишга ҳаракат қилади. Аммо Марвдаги буддизм мисоли кўрсатадики,

сосонийларнинг Шарқдаги диний сиёсати  христианларга нисбатан ушбу

талабларга ҳар доим ҳам жавоб беравермаган.

III аср охиридан эса, Варахрон меросхўри Нарс (293-302) даврида

зардуштийлик фанатизми пасайди ва христианликка нисбатан ўзгарди. Буни

шундан ҳам билса бўладики, 334 йилдаги манбаларда IV аср бошларида

Марвда епископлик ташкил этилганлиги ҳақида айтилади, V аср бошида эса

метрополия ташкил қилинади. Турли ибодатхона ва монастирлар

метрополиянинг яқин ва узоқ ҳудудларида  монеликсиз ўз фаолиятини  давом

эттиради.

Буддавийлик жаҳон динлари ичида энг қадимийси ҳисобланади. Ушбу

диннинг асосчиси ҳиндистонлик Сиддхартха Гаутама (милоддан аввалги 490

йилда вафот этган) ҳисобланади. У «Будда» («нурланган»), «Шакьямуни»

(шакья уруғи вакили), «Татагата» (улуғланган), «Джина» (ғолиб) каби номлар

билан улуғланган.

Ҳиндистон шимолида жойлашган Капилавасту шаҳри ҳокимининг ўғли

бўлган Сиддхартха (Будда) 29 ёшигача шоҳона ҳаёт кечирган. Бир куни сайр

қилгани кўчага чиқиб, ҳаётнинг бошқача эканини ўз кўзи билан кўргач,

унинг дунёқараши бутунлай ўзгаради. Бу ҳаёт беҳуда, деган хулосага келган

Сиддхартха (Будда) ҳеч кимга билдирмай саройдан чиқиб кетади ва

таркидунёчиликда ҳаёт кечира бошлайди.

Кишиларни ҳаёт азоб-уқубатларидан қутқариш йўлларини излаган

Сиддхартха 36 ёшидан бошлаб шаҳарма-шаҳар, қишлоқма-қишлоқ кезиб, ўзи

яратган нажот йўлининг мазмунини одамларга тушунтириб бера бошлайди.

Ушбу дин таълимоти

- ҳаёт азоб-уқубатлардан иборат;

- азоб-уқубатларнинг сабаблари мавжуд;

- азоб-уқубатлардан халос бўлиш мумкин;

- азоб-уқубатлардан халос бўлишнинг йўллари мавжуд, деган «тўрт олий

ҳақиқат»га асосланади.

Бундан ташқари Будда издошларигабиронта ҳам тирик мавжудотни

ўлдирмаслик, бировнинг мулкини ўғирламаслик, бевафолик қилмаслик,

ёлғон гапирмаслик ҳамда маст қилувчи ичимликларни ичмасликдек 5 асосий

ахлоқий талабга риоя қилишни ҳам буюрган.

Буддавийликнинг муқаддас китоби «Трипитака» («Уч сават донолик»)

деб аталади. Сиддхартха ўз таълимотини мазмунига қараб «Винаяпитака»

(«Ахлоқий маъёрлар»), «Суттапитака» («Дуолар») ҳамда

«Абхидхаммапитака» («Диний-фалсафий масалалар баёни») каби учта

«питака», яъни саватларга ажратган. Буддавийлик «Хинаяна» ва «Махаяна»

деб номланувчи асосий йўналишлардан иборат.

Ҳозирги кунда ер юзида 750 миллионга яқин одам буддавийликка

эътиқод қилади. Осиёнинг Шри Ланка, Бирма, Таиланд, Лаос, Мўғулистон,

Комбоджа, Вьетнам, Бутан, Непал, Корея каби давлатларда асосий дин

ҳисобланади. «Необуддизм» шаклида бошқа қитъаларда ҳам тарқалмоқда.

Будда ҳақидаги афсона. Бир афсонада таъкидланишича, буддизмнинг

пайдо бўлиши дунёга «Нурланган Будда» номи билан машҳур Сиддхартха

Гаутама Шакьямуни ҳаёти билан боғлиқ. Шакья қабиласидан бўлган княз

ўғли Гаутама мил. ав. VI асрда дунёга келди. Донолар томонидан унинг

келажаги ғайриоддий бўлиши ҳақида башорат қилинган эди. У тўкин-

сочинликда ўсиб, фақат ҳаёт қувончларинигина билар эди. Гаутама

қийинчиликсиз катта бўлди, балоғат ёшига етиб, уйланди, ўғиллик бўлди.

Унинг бахтига ҳеч нарса хавф солмасди. Бир кун саройдан ташқарига чиққан

ёш шахзода ҳамма бадани яра чақалар билан беланган касал инсонни, ундан

кейин қарилик ғам ташвишини елкасига ортган чолни учратди, сўнг дафн

маросимини ва ниҳоят чуқур ўй-хаёлга ботган дарвешни кўрди. Бу тўрт

учрашув камчилик кўрмай ўсган шахзоданинг дунёқарашини бутунлай

ўзгартириб юборди. Шахзода ҳаётда бахтсизлик, касаллик, ўлим борлигини

ва дунёда машаққатлар ҳукмрон эканини билди. Гаутама ўз ота уйидан ғам-

ғуссага тўла ҳолда чиқиб кетди. Сочини олдириб, дағал кийимларни устига

кийди, ёшлигида ўтган беғам, беташвиш ҳаётидаги гуноҳларини ювиш ва

буюк ҳақиқатни англаш мақсадида ўзини машаққат ва риёзатга солиб, дунёни

кеза бошлади. Шундай қилиб 7 йил ўтиб кетди. Кунлардан бирида Гаутама

одатига кўра  Бодхи (онг) дарахти тагида ўтириб чуқур фикр юритар экан,

бирдан “онги очилди” – ҳаёт ғилдирагининг сири ва ички сабабларини

тушуниб етди, тўрт муқаддас ҳақиқатни англади: дунёни ғам-қайғу

бошқаради; унинг сабабчиси хоҳиш ва истакларга тўла ҳаётнинг ўзидир; ғам-

қайғулардан нирванага чуқур берилиш билангина қутулиш мумкин;

ҳақиқатни тушуниб етган кишини кулфатлардан қутулиб, нирванага

эришишга олиб борадиган йўл, услуб мавжуд. Гаутама ушбу тўрт муқаддас

ҳақиқатни англаб, Нурланган Буддага айланди.

Буддизм таълимоти. Буддизм - бу ҳаёт чархпалаги, узлуксиз қайта



90 Дунё динлари тарихини қиёсий ўрганиш

туғилишлар цикли хақидаги таълимотдир. Инсоннинг яхши ва ёмон хатти-

ҳаракатларининг йиғиндиси унинг қандай шаклда қайта туғилишини

белгилаб беради. Инсон қанчалик саҳоватли ҳаёт кечириб, савоб ишларни

кўп қилиб ўтган бўлса, унинг кейинги тақдири шунчалик бахтлироқ бўлади,

Будданинг ҳолати нирванага50 қисқароқ йўл билан эришади. Буюк Будда

(Шакьямуни) билан бир қаторда қайта туғилишлар занжирининг бошида

турувчи буддалар буддаси бўлган Адибуддамистик шахсидан бошлаб кўплаб

бошқа буддалар ҳам пайдо бўлди. Бу буддалар кўп сонли бодхисатвалар

қатори шахслаштирилган, ўз номи, қиёфаси, таржимаи ҳоли, хизмат ва

вазифасига эга бўлиб, улуғлаш ва сиғиниш объектига айланиб қолган.

Бодхисатвалар ўзларида кўпгина яхшиликларни — севги, меҳр-

мурувват, доноликни ифода этганлар. Будда динига кўра, ҳар қандай инсон

Бодхисатва бўлиши мумкин. Муайян талабларга риоя этган киши натижада

Будда бўлиши мумкин.

Буддизм шарқдаги энг йирик дин ҳисобланади. Будда динининг

муваффақиятга эришишига сабаб ундаги инсонларнинг тенглиги ғояси,

монархнинг адолат билан бошқариши, сабрлилик, ахлоқнинг

муқаддаслаштирилиши бўлди.

Диний ташкилот ва диний культ. Буддизмда монастирлар унинг

марказлари, тарқалиш ўчоқлари, ўзига хос университетлари ва

кутубхоналари бўлиб хизмат қилди. Монастирларда устахоналар бўлиб,

уларда турли маҳсулотлар тайёрланарди.Монастирлар яхши ҳимояланган,

керакли яроғлар ва сув билан таъминланган бўлиб, узоқ муддатли қамалга

дош бера оларди. Илк буддизмнинг афсонавий вакиллари шарафига улар

дафн этилган жойларда буддизмга эътиқод қилувчилар томонидан

мақбаралар, ступа ҳайкаллари (усти мустаҳкам беркитилган гумбазсимон

қурилмалар) қурилган.

Илк буддизм Будданинг тасвирлари ва унинг атроф-муҳитини билмаган.

50Нирвана – буддизм таълимотига кўра, ҳаёт роҳат-фароғатларидан бутунлай воз
кечиш йўли билан эришиладиган мутлақ осудалик ҳолати.



Дунё динлари тарихини қиёсий ўрганиш 91

Буддизм ҳайкалтарошлиги янги эра бўсағасида, тош ҳайкаллар ва суратларга

сиғиниш тажрибаси билан бирга пайдо бўлди. Буддизм иконографияси

бадиий мукаммаллиги билан ажралиб турган ва ўзида юнон таъсирини

мужассам қилган. Бу юнон-буддизм ёки Қандахор санъати деб ном олди51.

Дастлабки буддист миссионерларнинг Марказий Осиёга кириб

келиши. Буддизм Ўзбекистоннинг жанубий ҳудудларида янги эранинг

бошларида ўрнашди. Буддизмнинг Ҳиндистондан Марказий Осиёга кириб

келишини одатда кушонларнинг ҳукмронлиги билан боғлайдилар.

Император Канишканинг ҳукмронлиги даврида Кушон подшоҳлиги ушбу

диннинг марказларидан бирига айланган. Милоднинг биринчи асрларида

Амударё ҳавзасида ётган ерларда буддизм ҳукмрон дин саналган ва бу ерда

араблар келишига қадар бошқа жойлардагига нисбатан узоқроқ вақт

сақланиб турган.

Кушон подшоҳи Канишка буддизмга эътиқод қилган. У зарб қилдирган

тангаларда бошқа илоҳиятлар билан бир қаторда Будда тасвири ҳам учрайди.

Хитойлик Сюань-Цзянь берган хабарига кўра, VII асрнинг бошларида

Термизда 10 та буддизм монастирлари (сангарама) ва мингта роҳиб бўлган.

V-VIII асрларда Эфталитлардан кейин буддизм Марказий Осиёда

таназзулга юз тута бошлади.

Марказий Осиё халқлари, хусусан, бактрияликлар санъатга ўз маданий

анъаналарини олиб кирдилар.

Буддизмда Будда таълимоти ва ҳаётининг ботиний моҳиятини

ифодаловчи рамз-тимсолларнинг бутун бошли бир тизими шакллантирилган.

Кўпроқ тарқалгани Будда ва унинг таълимотини англатувчи ғилдирак ёки

ярқираб турувчи айлана тасвиридир.

Будданинг ҳаётий айланишлари босқичларини ифодаловчи ҳўкиз, шер,

фил, от рамзлари кенг тарқалган (масалан, фил – ер узра кўтарилган Будда

рамзи).

51 Қандахор – Ҳиндистондаги  ушбу санъатнинг пешқадам ёдгорликлари жойлшган
вилоят.



92 Дунё динлари тарихини қиёсий ўрганиш

Шунингдек, Будда тагида ўзининг илк ваъзларини  айтган муқаддас

Бодхи дарахти тасвири ҳам буддизмнинг бадиий-диний рамзи ҳисобланади.

Архитектура мажмуаси ташкилоти буддизмда қатъий қонунлар асосида

амалга оширилган ва бўрттириб ишланган расмлар, ҳайкаллар ва тасвирлар

жойи ва характерини белгилаган.

XX асрнинг бошларидаёқ Амударёнинг ўнг қирғоғида буддизмга оид

кўпсонли тангалар, ҳайкалтарошликка оид майда тасвирлар ва бошқа

ёдгорликларни топганлар; кўпинча улар қимматбаҳо металлар – олтин ёки

кумушдан ясалган бўлган (одамлар ва ҳайвонларнинг ҳайкалчалари).

1927 йилда Шарқ маданиятлари музейи ваСредазкомстарис

экспедицияси қадимий Термизни ўрганиш бўйича илмий-тадқиқот ўтказиб,

у ерда қатор грек-буддизм ёдгорликлари мавжудлигини аниқлади. Термиз

археологик комплекс экспедициясининг (ТАКЭ) ишлари натижасида

Қоратепа ва Чингизтепа баландликларида иккита йирик буддизм монастири

бўлганлиги аниқланди ва грек-буддизм меъморчилиги ва ҳайкалларининг

парчалари топилган ўнлаб жойлар қайд этилди.

Айритом. Улар орасида Айритом шаҳарчаси алоҳида ўрин эгаллайди. У

Термиздан 17 км масофада, Термиздан помиролди ўлкаларига кетаверишда,

Амударёнинг қадимий кечуви яқинида, тик қирғоқнинг ўнг томонида

жойлашган. Мазкур жойнинг ўрта асрга қадар бўлган даври ҳақидаги

батафсил маълумотлар VII асрда яшаб ўтган Хитой зиёратчиси Сюань-Цзянь

томонидан қолдирилган.  Кўҳна шаҳар уч томони девор билан ўралган

тепаликдан  ва тепалик теварагидаги қишлоқ қолдиқларидан иборат. Кўҳна

шаҳарнинг шарқ тарафида афтидан буддизм ступасига ўхшаш минора

шаклидаги хом ғиштдан қурилган бино вайроналари жойлашган. 1933 йил

археолог Михаил Евгеньевич Массон52 томондан хом ғиштдан қурилган бино

қолдиқлари, унинг ичида эса ҳайкал, тош карнизлар, меъморий буюмлар,

тошдан ясалган муқаддас ёдгорликлар борлиги аниқланди. Мусиқачилар ва

мутафаккирлар, эҳсон келтирувчиларнинг шакллари туширилган

52 Таниқли олим, Туркманистон ФА академиги, профессор, Ўрта Осиё археология мактаби асосчиси.

ҳайкалларнинг ҳошияли тош плиталари топилган. Археологлар бу бинони

буддизм монастири деб ҳисоблайдилар. Бу монастир ўз ичига

ибодатхоналардан ташқари ( бундай хоналардан бир нечта бўлиши мумкин)

роҳиблар учун ётоқхона ва қатор хизмат хоналари, яъни ошхона,

омборхоналарни олади.

Айритом монастирлар қишлоғига ҳиндистонлик қандайдир буддизм

жамоаси аъзолари томонидан асос солинган бўлса ажаб эмас. Айритом

монастир қишлоғи ҳудудида мавжуд бўлган ишлаб чиқариш

ҳунармандчилигидан кулолчилик, метал буюмлар ишлаш,  идиш-товоқлар

ишлаб чиқариш, мергель охактошдан  меъморий деталлар ишлаш касблари

аниқланди. Айритомдаги ибодатхона буюмларидан қуйидагилар топилди:

остида Будда нурланган дарахт рамзидаги беш қаватли лойдан ясалган

чайтья, у одатда диний маросимнинг идиши – реликварий устида бўлган ёки

ступанинг сиртқи қисми бўлиб хизмат қилган; яна устида пальметта тасвирли

гардиш ушлаган ўсмир ифодаланган тош топилган бўлиб, афтидан, у йигит

донатор-ибодатхона хизматчиси бўлган; бодхисатванинг болаликдаги

ўйинлари ҳақидаги хотиралар билан боғлиқ бўлган, буддистларнинг севимли

тасвири – лойдан ясалган қўй калласи; лойдан ясалган столчалар – диний

маросим буюмлари учун поя ҳисобланиб, уларга Будданинг ўтирган ҳолдаги

ҳайкал-намуналари қўйилган. Шунингдек, ибодат учун белгиланган қуйидаги

идишлар топилган: ён жўмраги бўлган шар шаклидаги кўза, энсхой туридаги

кўзача – бу афтидан қадим замонларда худога атаб ичимлик ичиш ва диний

маросимларда ювиниш учун хизмат қилган, исириқдонлар ҳам бўлган.

Нақшинкор мавзулардан баъзилари табиат кучларини илоҳийлаштириш

билан боғлиқ анъанавий рамзларни тасвирлаш ҳисобланган: муқаддас дарахт,

осмон ёритқичлари (қуёш ва юлдузлар), буддизм билан боғлиқ рамзий

ифодалар – сопол парчасидан бирига ясалган Будда товонининг тасвиридир.

Ибодатхона интерьерида унинг силлиқ деворларини безашда ҳошия

шаклида ишланган горельеф композициясидан фойдаланилган. Ҳошия

сюжети джатакалар таркибини очиб беради. Бу «Париниван-джатака» - яъни

«Буюк ўлим» ҳақидаги ривоят билан боғлиқ. Ривоятларга кўра, Будда

Гаутаманинг вафот этиш чоғида, дафн маросими вақтида самовий руҳлар

таъзия изҳор этгандай ерга гул сочадилар. Будда ҳайкали ва гўё унинг хоки

турган ибодатхона олдидаги хона тепасида хошияларнинг осмон каби қад

кўтариб жойланиши маросим ўтказаётган самовий илоҳлар ҳақидаги ғояни

беради.

Афтидан араб истилоси олдидан монастир ер силкиниши ёки сув

танқислиги натижасида бутунлай бўшаб қолганга ўхшайди.

Ҳозирда Тошкентдаги Ўзбекистон тарихи музейи залларида машҳур

Айритом хошияларидан моҳирона олинган нусхалар53 ва алоҳида бўлакларни

томоша қилиш мумкин, булар бир пайтлар буддизм ибодатхонасини безаб

турган меъморий-тасвирий безак қисмларидир.

Оқ охактош тахталари устига одамларнинг, асосан аёлларнинг шакли

ўйиб ишланган. Улар  уд, флейта, арфа ва бошқа турли хил мусиқа

асбобларини чалаётган ёки гулчамбарлар, мевалар ва идишлар кўтариб

келаётган ҳолда тасвирланганлар. Олимлар фикрича, тасвирларда байрам

кунлардаги диний маросим иштирокчилари ифодаланган.

Қоратепа. Қоратепа номи билан машҳур бўлган тепалик буддизмнинг

энг катта руҳонийлар маркази ҳисобланган ва у кушан давридаги Термизнинг

ташқи девори ҳимояси остида шаҳар ташқарисида жойлашган.

Доимий тадқиқот экспедицияси 1961 йилда москвалик археолог

Б.Я.Ставиский раҳбарлиги остида бошланган. Қоратепа биноларининг уч

қавати қумликлардан топилган. Асосий мажмуанинг уч қисми ғарбдан

шарққа қараб деярли тўғри тортилган. Ступа махсус ҳовлига ўрнатилган.

Қора-тепанинг ғорлик бинолари каре54 шаклида  бўлиб, жуда оқилона тарзда,

иссиқ иқлимни ҳисобга олган ҳолда жойлаштирилган. Бундай бинолар ёзда

салқин, қишда эса ёпиқ эшиклар ортида илиқ бўлган. Ғордан чиқиш йўллари

53Айритом ҳошиясининг асл нусхаси Санкт-Петербургдаги Давлат Эрмитажида
сақланади. Нусхалар шу ернинг ўзида тайёрланган.
54 Пиёда аскарларнинг ҳамма томондан қилинган душман ҳужумини қайтариш учун
тўртбурчак шаклида тузилган сафи.

жануб томонга йўналган бўлиб, уларни жануби-шарқдан эсадиган афғон

шамолидан сақлаган. Ғор деворлари оқланиб, гул-нақшлар солиб безатилган.

Буддизм тарқалган даврда қадимий эътиқодлар таъсирининг

барқарорлиги ҳақида қўш аланга қуршовида ўтирган Будда тасвири гувоҳлик

беради. Унинг ёнида IV-V асрларга тегишли бўлган ва тирнаб ёзилган

бактрия ёзувида «буддамазда» сўзи ифодаланган.

Фаёзтепа. Тошкентлик археолог Л.И.Альбаум Қоратепа шарқидан

саксон метр нарида Фаёзтепа ибодатхона-монастири мажмуини очди. Қазиш

ишлари унинг томонидан 1963 йилда бошланган эди. Фаёзтепа бино режаси

тўғри туртбурчакдан иборат алоҳида турган ступа шаклига эга. Бино учта

тенг қисмларга бўлинган бўлиб, уларнинг ҳар бири ички ҳовлига эга бўлган.

Бир қисми, аслида яшаш хонасини ўз ичига олган монастир бўлган. Унда

буддист роҳиблар яшаганлар. Ундан ташқари ёрдамчи хоналар бўлган.

Бошқаси – овқатланадиган хона, ошхона, нон ёпадиган хона. Учинчиси,

ибодатхонага ўхшаган марказий хона. Деворлари хом ғишт ва пахсадан

қурилган бўлиб, сомонли лой билан сувалган ва оқланган.

Ибодатхона тўртбурчакли ховлига эга бўлиб, унинг атрофига шу

ховлига чиқувчи 19 та бино жойлашган. Ҳовлини барча тўрт девори бўйлаб

супа қилинган бўлиб, улар муқаддас оҳак тошлари асосида қурилган

устунларга суяниб турган айвон билан ёпилган. Ҳовли деворлари нақшлар

билан қопланган. Хусусан, марказида ибодатхона тасвирланган жанубий-

ғарбий деворда нимба кийимидаги Будда чизилган бўлиб, унинг атрофини

кичик Будда ҳайкалчалари ўраб турибди. Меҳроб деворлари ҳам ёзувлар

билан қопланган. Деворлардан бирида иккита тик турган Будда суратлари

тасвирланган бўлиб, уларнинг ҳар икки тарафига иккита аёл кўринишлари

тасвирланган. Қарама-қарши деворда совға улашувчи эркаклар тасвирланган,

бундан ташқари бошқа мазмундаги суратлар ҳам мавжуд. Чизмаларнинг ўта

қимматбаҳолигидан ташқари, Буддаларнинг бу жонли тасвирлари дунёдаги

энг қадимгилари ҳисобланади. Улар мелодий I-II асрларга тегишли.

Ибодатхонада, шунингдек, қарийб ҳамма томони бўялган ва олтин суви

юритилган лой, алебастр, тошдан ясалган ҳайкал мавжуд бўлган. Муқаддас

бодхи дарахти остида ўтирган Будда ва унинг икки ёнида турган иккита

монах ҳайкалидан иборат учлик ҳайкаллар алоҳида қизиқишни уйғотади.

Буларнинг ҳаммаси коринф устунлари кўтариб турган аркларга қўшилиб

кетган. Ҳаммаси яхлит оҳак тошдан ясалган саҳна устидан олтин суви

юритилган. Хўжалик хоналаридан бирида кулол ўтириб, ўз зиёратчиларига

ибодатхонага совға қилиш учун идишлар ясар эди. Бу ерда идишларга ҳадя

матнини сиёхда ёзувчи одамлар ҳам мавжуд эди. Идишлар кулоллик

ўчоғларида пиширилар эди (ўчок ибодатхонадан 100 метр нарида топилган).

Идишларга асосан буддизмга хос рамзли қолиплар ёрдамида нақшлар

солинган. Бу рамзлар: Будданинг товони, «арча» – Бодхи дарахти, «Қонун

ғилдираги»нинг турли хил кўринишлари ва ҳоказолар. Ёзувлар бактрия, суғд,

кхороштий, брахма, санскрит (қадимий ҳинд ёзувлари) ва бошқа нотаниш

хатларда битилган. Чамаси, ибодатхонага турли юртлардан зиёратчилар,

савдогарлар келишган ва улар ибодатхонага идишларни ҳадя сифатида

ўзлари билан олиб келишган ёки шу ернинг ўзида буюртма берганлар.

Идишлар синдирилиб, парчалари ерга сочилган.

Қазиш ишлари натижасида иккита ступа топилган. Биринчиси 3x3 м.

ўлчамли бўлиб, милоддан аввалги I асрда қурилган. Сўнгра милоднинг I

асрининг охирида Вихарани қуришда (Канишка даврида) уни ўз ичига олган

янги, иккинчи ступа қурилган, у анча бақувват бўлиб, баландлиги 10 метр,

узунлиги 25 метр келади. III асрда Кушон подшоҳлигига бостириб кирган

Эрон сосонийчи қўшинлари буддизм ибодатхоналарини, шу жумладан

Фаёзтепани ҳам вайрон қиладилар. Босқинчилар ҳамма олтин буюмларни

олиб чиқиб кетадилар, ҳайкалларни эса синдириб ташлайдилар.

Фаёзтепани Қоратепа билан солиштирганда қуйидагиларни қайд этиш

мумкин. Фаёзтепа очиқ текисликда аниқ режа асосида қурилган бўлса, Қора

тепа баландликда жойлашган, Термиз шаҳридан анча юқорида бўлиб,

узоқдан кўриниб турган алоҳида мажмуалардан иборат.

Фаёзтепа шаҳардан ташқаридаги кам сонли буддист руҳонийлар

жамоасининг яшаш, овқатланиш, ўзаро мулоқот қилиш ва зарур диний

маросимларни бажариш учун қурилган алоҳида монастир бўлган. Қоратепада

йирик ибодат маркази жойлашган. Катта майдонда  буддизмга оид алоҳида

мажмуалар бор. Улар ғорлар ва ер юзасидаги биноларни ўз ичига олади.

Бинолар турли баландликда қурилган, баъзида икки қаватдан иборат.

Биноларнинг ҳар бири атрофи айвонли  ибодатхонадан иборат бўлиб,

пастроқда марказий майдончаси ҳам бўлган. Тадқиқотчилар фикрича,

Қоратепа фақат роҳиблар жамоаси учун эмас, балки Термиз ва унинг

атрофида яшаётган ва бошқа шаҳарлардан келган  буддист қавмлар учун ҳам

Будда ибодатхонаси сифатида хизмат қилган.

Қадимий Термиз шаҳарчасида Зурмала минораси номи билан машҳур

буддизм ступасининг қолдиқлари бор. Бу ступа хом ғиштдан қилинган уч

қаватли бинодан иборат бўлиб, тепаси қубба билан ёпилган. Деворлари

оҳактошлар билан қопланган бўлиб, улар кейинчалик бузилиб кетган.

Далварзинтепа (Сурхондарё вилояти, Шўрчи тумани). Фан олами

Далварзинтепа ҳақида 1962 йили Ҳамза номидаги санъатшунослик институти

экспедицияси қазиш ишларига киришган пайтда билди. Шаҳардан

ташқаридаги буддизм ибодатхонаси, вино тайёрлаш қурилмалари, дафн

қилиш жойи – наус топилган. Шаҳар ҳудудида кулол, ҳунарманд ва бой

задагон ўйларининг қолдиқлари, шунингдек, машҳур олтин дафина ва фил

суягидан ясалган шахмат доналари топилган.

Ўрта Осиё ҳудудларида биринчи марта лойдан ясалган яхши сақланган

Будда тасвири, кўплаб ҳайкалчалар, безаклар, диний маросим буюмлари ва

тангалар топилган, улар II аср охири III аср бошидаги буддизм

ибодатхонасининг марказий бинолари ичида сақланган.

Ибодатхонани тадқиқ қилиш 1983 йилдан бошланган. Будданинг тик

турган ҳайкали жуда яхши сақланган: унинг оёқлари  мустаҳкам ғиштин

асосда турибди, кийимларининг бурмалари аниқ кўринишда, буларнинг

барчаси ёрқин қизил рангга бўялган. Будда сочларининг туби асосан қора,

лекин тепаси қизил рангда. Худди шу ранг билан қош ва кўзининг

қорачиқлари чизилган.

Қазиш ишлари янада кенгайтирилганда чуқурроқда буддизм динининг

персонажи – бодхисатванинг ўраб қўйилган ҳайкалчаси топилган бўлиб, у

лойдан ясалган ва пушти рангга бўялган. Унинг қора сочлари медальон

кўринишидаги икки қават қора боғгич билан ўралган. Чап қўли буклаб

қорини устига қуйилган.

Эътиборга лойиқ ва ҳозиргача жумбоқ бўлгани: бодхисатва пешонасига

алебастр сурилган чуқурча хол қўйилган. Хол очилганда, унинг ичидан

ҳалқага ёпиштирилган кичкина олтин тақинчоқ чиққан. Бошқа биноларда

катта миқдорда ҳайкалчалар бўлаклари, тақинчоқлар топилиб, уларнинг

кўпчилигига олтин суви юритилган. Будда тасвирланган расм парчалари,

кўплаб сопол идишлар, жумладан:  деворларида қадимги юнон, ҳинд

ёзувидаги брахма битиклари сақланган кўза қолдиқлари,чироқлари топилган.

Ибодатхона III асрда қурилган.

Қува. 1957 йилда Фарғона водийсидаги Қува шаҳри вайроналарида

архитектура ва ҳайкалтарошликнинг ажойиб намунаси бўлган буддизм

ибодатхонаси қолдиқлари топилган. Ушбу материаллар Фарғона вилоятида

VII асрда буддизм дини кенг тарқалганини тасдиқлайди. Ҳолбуки, бу даврда

Ўрта Осиёнинг бошқа ҳудудларида зардуштийлик дини ( унинг маҳаллий

диний анъаналарни ўзига сингдирган бир тури) ҳукмрон бўлган. Бу ерда

топилган худоларнинг ҳайкал сифатидаги тасвирлари, дин ҳимоячилари –

Будда антиподлари алоҳида эътиборга лойиқ. Улар ўзининг қўрқинчли

кўринишлари билан одамларни дунёвий ҳавас ва гуноҳлардан қўрқитган,

художўйда уларга нисбатан ғазаб уйғотган.

1974 йилда Зартепада Ўзбекистон Фанлар Академияси Археология

институтининг қазиш ишлари олиб борилиши натижасида буддизм

ибодатхонаси топилган. Бу ерда Будданинг олтин суви юритилган ҳайкали ва

иккита бронза шамдон топилган.

Сурхондарёдаги Қоровултепада топилган VIII асрга тааллуқли Будда



Дунё динлари тарихини қиёсий ўрганиш 99

тасвирини акс эттирган терракот55 ҳайкалча майда пластик ҳайкалтарошлик

намунасидир. Тақасимон тагликка Будданинг оёқларини чалиштириб

ўтирган авлиё  нирвана ҳолатидаги бўрттириб ишланган тасвири

туширилган. Ёдгорлик Ўзбекистон тарихи музейида сақланмоқда.

Назорат саволлари:

1. Буддавийлик динининг ўзига хос жиҳатлари нимада деб ўйлайсиз.

2. Буддавийлик динининг асосий манбаси ва унинг ўрганишнинг аҳамияти.

3. Христианлик динининг ўзига хос хусусиятлари нимада деб ўйлайсиз.

4. Христианлик динининг урф одатларига нималар киради.

5. Яҳудийлик динининг ўзига хос жиҳатлари нимада деб ўйлайсиз.

55 Терракот – куйдирилган қизғиш-жигар ранг гил, лой.

IV. АМАЛИЙ МАШҒУЛОТЛАРИНИНГ МАЗМУНИ

Мавзу: Дунё динлар тарихини қиёсий ўқитилишининг мазмун моҳияти,

зарурати.

Режа:

4. Дунё динлари. Уларнинг жаҳон маданий ҳаётида тутган ўрни.

5. Жаҳондаги диний ранг-барангликнинг ўзига хос жиҳатлари.

6. Дунё динларини қиёсий ўрганишнинг аҳамияти..

Ишдан мақсад: Дунё динлар тарихи фанини ўрганишда хорижий

усуллардан фойдаланиш

Масаланинг қўйилиши:Дунё динлар тарихи фанини сифат

кўрсаткичларини юқори даражага кўтариш.

“Дунё динлар тарихини қиёсий ўқитилишининг мазмун моҳияти,

зарурати” мавзусига “Пинборд” методининг қўлланилиши.

Дарс мавзуси: (семинар) Дунё динлар тарихини қиёсий ўқитилишининг

мазмун моҳияти, зарурати.

Дарснинг таълимий мақсади:диннинг моҳияти, тараққиёти ҳамда оила ва

жамиятдаги ўрни, диннинг таснифи: диний онг ва унда урф одат ва

анъаналарнинг ўрни; диний ҳис ва уларнинг ахлоқий фаолиятга

таъсири,қиёсий диншунослик – динларнинг умумий шакллари, турлари,

ҳодисаларнинг тузилиши, ўзаро алоқадорлар жиҳатлари, қонун-қоидаларини

аниқлаш ҳақида маълумотлар бериш.

Дарснинг тарбиявий мақсади: Талабаларнинг диний тушунчаларини инсон

ҳаётидаги ўрнини хис қилиш ҳамда қўллай билиш кўникмаларини пайдо

қилувчи маданиятни ривожлантиришдан иборат.

Дарснинг ривожлантирувчи мақсади: Талабаларнинг диний тафаккурини

юксалтириш, диннинг таснифи: диний онг ва унда урф одат ва

анъаналарнинг ўрни; диний ҳис ва уларнинг ахлоқий фаолиятга

таъсири,қиёсий диншунослик – динларнинг умумий шакллари, турлари,

ҳодисаларнинг тузилиши, ўзаро алоқадорлар жиҳатлари, қонун-қоидаларини

аниқлаш ҳақида маълумотларни тушунтиришдан иборат.

Дарсда фойдаланиладиган метод “Пинборд”

Дарснинг бориши:

1. Ташкилий қисм.

2. Талабаларни маъруза машғулотининг мавзуси, мақсади ва бориши билан

таништириш.

3.Маъруза якунида мавзуга оид тушунчалар билан ишлаш

Дарсни ўқитувчи кириш сўзи билан очилади. Маъруза машғулотнинг

мавзуси, мақсади ва бориши билан талабаларни таништириб, бугунги кунда

диннинг келиб чиқиши, моҳияти, тараққиёти ҳамда диний тафаккурини

юксалтириш, диннинг таснифи: диний онг ва унда урф одат ва

анъаналарнинг ўрни; диний ҳис ва уларнинг ахлоқий фаолиятга

таъсири,қиёсий диншунослик – динларнинг умумий шакллари, турлари,

ҳодисаларнинг тузилиши, ўзаро алоқадорлар жиҳатлари, қонун-қоидаларини

аниқлаш ҳақида маълумотлар беради.

“Пинборд” методи мазмуни.

Пинборд методи (инглиз тилидаги pin– ёпиштирмоқ,board – доска) – яъни

олинган билимларни доскага мустаҳкамлаш, ёпиштирмоқ деган маънони

англатади. Пинборд методи-вазифаларни ҳал этиш бўйича

ғояларнитизимлаштириш ва гуруҳлаштириш ва ягона нуқтаиназарни ишлаб

чиқиш имконини беради. Методни қуйидагича қўллаш тавсия этилади:

талабларни ранги карточкалар ёрдамида кичик гуруҳларга ажратиш ва

вазифалар бериш, иложи борича ҳар бир гуруҳга алоҳида вазифалар

берилади. Гуруҳлар вазифаларни бажаришлари учун қоғоз тўплами ва

ёзишлари учун маркерлар тарқатилади. Берилган вазифани кичик гуруҳ

аъзолари келишилган ҳолда қоғозларга ёзиб боради. Гуруҳдан битта

иштирокчи ёзади қолган иштирокчилар вазифа жавобларини айтиб туради.

Вазифа бажариб бўлгандан кейини магнитлар ёрдамида доскага

маҳкамланади ва тақдимот қилинади. Барча кичик гуруҳлар тақдимотидан

кейин гуруҳлар билан биргаликда бажарилган вазифалар муҳокама қилинади

ҳамда нотўғри жавоблар бўлса олиб ташланади. Ҳар бир гуруҳ тақдимотидан

сўнг, олдиндан ишлаб чиқилган баҳолаш мезонлари асосида баҳоланилади.

“Пинборд” методининг ишланмаси

Кичик гуруҳларга бериладиган вазифалар :

1-гуруҳ: Диннинг асосий хусусияти (қизил рангли карточкалар)

2-гуруҳ: Диннинг таснифи ( яшил рангли карточкалар)

3-гуруҳ: Диннинг жамиятдаги вазифалари (сариқ рангли карточкалар)

Диннинг асосий хусусияти:

• Худо

• Культ

• Диний ташкилотлар

Диннинг таснифи:

• Уруғ-қабилавий динлар

• Миллий динлар

• Жаҳон динлари

Диннинг жамиятдаги вазифалари:

• Дунёқарашни шакллантириш

• Компенсатор

• Коммуникатив

• Регулиятив

• Интеграцион

• Маданиятни тарғиб қилиш

• Легитимловчилик

Хулоса:“Пинборд” методини ўтказиш талабаларга семинар машғулотда

диннингасосий хусусияти, таснифи ва жамиятдаги вазифаларига оид

тушунчаларни ўз ўрнида қўллашда фойда беради.

Назорат саволлари:

1. Ўзбекистонда таълим соҳасидаги ислоҳотларнинг диний моҳияти.

2. Таълим тизимида Дунё динлар тарихи фанини ўқитишнинг долзарблиги

(умумий ўрта, ўрта махсус ва олий таълим тизими мисолида).

3. Дунё динлар тарихи фани машғулотларининг дидактик тамойиллари.

4. Дунё динлар тарихи фани мавзуларига қўлланиладиган илғор педагогик

технологиялар. Дунё динлар тарихи фанини ўқитишнинг интерфаол

усуллари.

5. Замонавий дарснинг анъанавий дарсдан фарқли жиҳатлари.

6. Дунё динлар тарихининг назарий мавзуларни ўқитиш самарадорлигини

ошириш омиллари.

Мавзу: Жаҳоннинг илғор олий таълим масканларида динлар тарихини

ўрганиш ва ўқитиш тажрибалари.

Режа:

1.Жаҳоннинг илғор олий таълим муассасаларида диний фанларнинг

ўқитилиши.

2.Жаҳоннинг илғор олий таълим муассасаларининг диний  фанларни

ўқитишда қиёсий таҳлилнинг устувор жиҳатлари.

3.Динларни таққослаш ва солиштиришнинг замонавий методлари.

Ишдан мақсад: Дунё динлар тарихи фанини ўрганишда хорижий

усуллардан фойдаланиш

Масаланинг қўйилиши: Дунё динлар тарихи фанини сифат

кўрсаткичларини юқори даражага кўтариш.

“КЕЙС-СТАДИ” МЕТОДИ

Кейс-стади инглизча сase – аниқ вазият, study – таълим cўзларининг

бирикувидан ҳосил қилинган бўлиб, аниқ вазиятларни ўрганиш, таҳлил этиш

ва ижтимоий аҳамиятга эга натижаларга эришишга асосланган таълим

методидир.

“КЕЙС-СТАДИ” методини амалга ошириш босқичлари

Кейс билан танишув (индивидуал)

Асосий муаммони (ўқув муаммосини) ажратиб олиш ва ўрганиш

(индивидуал ва кичик гуруҳларда)

Ғоялар йиғиш ва муаммонинг мақбул ечимини танлаш,

моделлаштириш (кичик гуруҳларда)

Кейс ечими учун таклиф этилган ғояларни тақдимоти, таҳлил ва

баҳолаш (ўқитувчи ва кичик гуруҳлар)

Кейс ечими ва тавсиялар. (ўқитувчи, кичик гуруҳлар ва индивидуал)

“Жаҳоннинг илғор олий таълим масканларида динлар тарихини

ўрганиш ва ўқитиш тажрибалари” мавзусига «Кейс стади» методининг

қўлланилиши.

Дарс мавзуси: (амалий машғулот) Жаҳоннинг илғор олий таълим

масканларида динлар тарихини ўрганиш ва ўқитиш тажрибалари. Жахон

динларидаги умумийлик ва хусусийлик: Шарк ва Ғарбдаги олий таълим

муассасаларида динлар тарихини ўрганишдаги тажрибалар.

4. Дарснинг таълимий мақсади: Жаҳоннинг илғор олий таълим

муассасаларида диний фанларнинг ўқитилишининг моҳияти, жаҳоннинг

илғор олий таълим муассасаларининг диний  фанларни ўқитишда қиёсий

таҳлилнинг устувор жиҳатларини ўрганиш, динларни таққослаш ва

солиштиришнинг замонавий методларни аҳамияти ҳақида маълумотлар

бериш.

Дарснинг тарбиявий мақсади: Талабаларнинг диний тафаккурини

юксалтириш, жаҳон олий таълимдаги тажрибаларни ўзимиздаги ОТМга

қўллай билиш ва ривожлантириш, диннинг муқаддаслиги аҳамиятини

тушунтиришдан иборат.

Дарснинг ривожлантирувчи мақсади: Талабаларнинг диний

тафаккурини юксалтириш, диннинг жамиятдаги ўрни, жаҳоннинг илғор олий

таълим муассасаларида диний фанларнинг ўқитилишининг моҳияти,

жаҳоннинг илғор олий таълим муассасаларининг диний  фанларни ўқитишда

қиёсий таҳлилнинг устувор жиҳатларини ўрганиш, динларни таққослаш ва

солиштиришнинг замонавий методларни аҳамияти ҳақида маълумотлар

бериш.

Дарсда фойдаланиладиган метод: “Кейс стади”

Дарснинг бориши:

1. Ташкилий қисм.

2. Талабаларни амалий машғулотнинг мавзуси, мақсади ва бориши

билан таништириш.

Дарсни ўқитувчи кириш сўзи билан очилади. У кириш сўзида амалий

машғулотнинг мавзуси, мақсади ва бориши билан талабаларни таништириб,

бугунги кунда диннинг моҳияти, Жаҳоннинг илғор олий таълим

муассасаларида диний фанларнинг ўқитилишининг моҳияти, жаҳоннинг

илғор олий таълим муассасаларининг диний  фанларни ўқитишда қиёсий

таҳлилнинг устувор жиҳатларини ўрганиш, динларни таққослаш ва

солиштиришнинг замонавий методларни аҳамияти ҳақида маълумотлар

бериш.

3. “Кейс стади ” методни ўтказиш.

Бу методдан мақсад: ушбу кейснинг асосий манбаи кабинетли, лавҳали

бўлиб, ҳаётий вазиятлар асосида баён этилган. Кейснинг асосий объекти

шахсга йўналтирилгандир. Бу ташкилий институционал кейс бўлиб,

маълумотлар, вазиятлар ва саволлар асосида тузилган. Ҳажми ўртача,

тизимлаштирилган бўлиб, амалий машғулотларга мўлжалланган ўқув мавзу

бўйича билим ва кўникмалар ҳосил қилишга қаратилган. Дидактик

мақсадларга кўра кейс муаммоларни тақдим қилишга, уларни ҳал этишга,

таҳлил қилиш ва баҳолашга қаратилган.

Аудиториядаги талабаларнинг сонидан келиб чиқиб, журналдаги тартиб

рақамлари ёки, ўтирган жойдаги инсонларни қизиқишлари, ёки рангли

қоғозларини тарқатиб бир хиллиларни ажратиб олиш йўллари билан

гуруҳларга ажратиб олинади. Ҳар бир гуруҳга “муаммо” тарқатилади.

1 – вазият:

Барча диний урф – одатлар якуний қадриятларни ва уларнинг бизнинг

дунёвий ҳаётимиз билан алоқаларини ўргатади. Диний мутафаккирлар – ва

уларни ўрганаётган олимлар инсон ҳуқуқлари, ҳуқуқ ва гендер

муносабатлари ҳақидаги ғояларини бирламчи манбалардан қандай

ривожлантирадилар ва бу вақт ўтиши билан қандай ўзгариб бориши динни

академик ўрганишнинг муҳим қисмидир. Баьзи аньаналар энг қадимги

фикрлаш органлари. Дунё динлари қадриятлар учун қадимий ва тирик

манбадир. Диншунослик курслари манбаларни, тарихни, табиатни ва

диннинг долзарблигини ўрганишга қаратилган. Диний тадқиқотлардаги

фарқлар нимада?

2 – вазият:

Агар сизнинг қизиқишларингиз нафақат бита нарсада қисқартиришда

муаммоларга дуч келсангиз, унда диний тадқиқотлар сиз учун энг яхши,

эҳтимол энг ажабланарли бўлиши мумкин. Френсис Гилберт, маҳаллий

мактаблар тармоғи учун, диний тадқиқотлар "матнни ўрганиш, фалсафий

фикрлаш, ахлоқ, ижтимоий тушунчалар ва саводхонликнинг асосий

кўникмаларини ривожлантиришни таҳлил қилиш ва фикрлаш

қобилиятларини ўз ичига олган кўп қиррали" эканлигини тушунтиради.

Динлар – уларнинг шаклланиши, эволюцияси ва ҳозирги амалиёти – динамик

ва тарихий ва маданий тадқиқотлар, шунингдек, фалсафа ва ахлоқ билан

чамбарчас боғлиқдир. Диншунослик фанлараро йўналишига нималар

киради?

3 – вазият:

Юнон донишмандларидан келиб чиққан ва кўпинча Суқротга тааллуқли

бўлган "Ўзингни бил" деган машҳур сўз бугунги кунгача ўзини эслатиш учун

муҳим афоризмдир. Эьтиқод тизимини ўрганиш орқали "ўзингизни билиш"

учун қандай яхши усул бор? Диний тадқиқотлар коинотнинг яратилиши,

келиб чиқиши ва сирлари ҳақидаги чуқур саволларни кўриб чиқиш учун вақт

ва маконни тақдим этади. Агар сиз нимага ишонганингизни билмасангиз,

унда энг кичик танловни қандай қилиб давом эттирасиз. Қандай қилиб

ўзингизни кучли ҳис қилмасдан ҳаётингизни янада каттароқ танлаш ва қарор

қабул қилишингиз мумкин?

4 – вазият:

Шубҳасиз ҳақиқат шундаки, дин - эьтиқодлар, одатлар ва қоидалар –

инсоният ҳаётининг муҳим қисмидир. Инсоният диннинг мураккабликлари

ва кўпчилик учун ҳаётнинг энг ката саволлари ва сирларига жавоб излаш

учун берадиган тасалли бўлмасдан ишламайди. Дин – инсон мавжудлигининг

ҳаётий жиҳати деганда нимани тушунасиз?

Шундан сўнг гуруҳдагиларга 10 дақиқа вақт берилади. Улар ўзларининг

ораларидан битта тақдимотчини танлаб оладилар ва барча фикрларни

жамлашни ўқитувчи сўрайди. Бунда ватман қоғоз ва маркерлардан

фойдаланган холда алоҳида ишланади. Вақт тугагач биттадан тақдимот учун

5 дақиқа берилади шу вақт ичида муаммони ечини топишга ҳаракатлар

бўлади.

Хулоса: “Кейс стади” ни ўтказиш орқали талабалар ўртадаги

муносабатлар илиқлашади, фаоллашади, жаҳоннинг илғор олий таълим

муассасаларида диний фанларнинг ўқитилишининг моҳиятини илмий

жиҳатдан асослаб беришга эришади.

Назорат саволлари:

1. Жаҳоннинг илғор олий таълим муассасаларида диний фанларнинг

ўқитилишининг ўзига хос хусусиятлари ҳақида фикрингиз.

2. Жаҳоннинг илғор олий таълим тизимида Дунё динлар тарихи фанини

ўқитишнинг долзарблиги.

3. Жаҳоннинг илғор олий таълим тизимидадинларни таққослаш ва

солиштиришнинг замонавий методлари.

Мавзу: Динлар тарихи Шарқ илмларининг узвий бўлаги сифатида.

Режа:

1. Шарқ халқларининг этноконфессионал таркиби.

2. Шарқ динлари ва уларнинг жаҳон маънавий ҳаётига таъсири.

3. Шарқ алломалари ижодида дин омилининг таъсири.



108 Дунё динлари тарихини қиёсий ўрганиш

Ишдан мақсад:  Шарқ халқлари динларининг муаммоларини ўрганиш

Масаланинг қўйилиши: Шарқ динлари ва уларнинг жаҳон маънавий

ҳаётига аҳамиятини кўрсатишва усулларини тавсия қилиш.

«ПИНБОРД» - ДОСКА БИЛАН ИШЛАШ.

Мавзу: «Динлар тарихи Шарқ илмларининг узвий бўлаги

сифатида»

Ўқитувчи гуруҳни иккига бўлади. Доска ҳам иккига бўлинади.

Гуруҳларга тушунтирилади. 1-гуруҳ Шарқ мутасаввуфларини доскага ёзади.

2-гуруҳ Шарқ мутафаккирларини доскага ёзади. Ҳар бир ўқувчининг

чаққонлиги, доска билан тўғри ишлай олиши эътиборга олинади. Чунки

сўзларни ёзишда илмийликка, хатосиз ёзишга ҳам ўргатилади.

1- гуруҳнинг ёзган Шарқ мутасаввуфлари:

1. Юсуф Ҳамадоний.

2. Ахмад Яссавий

3. Абдулхолиқ Ғиждувоний.

4.  Ориф Ревгарий

2 - гуруҳнинг ёзган Шарқ мутафаккирлари:

1.  Фаробий.

2.  Беруний.

3.  Ибн Сино

4.  Хоразмий.

ва ҳоказо.

Ўқитувчи гуруҳ аъзоларни ёнига оқ варақ бериб чиқади. Ўқувчилар ўз

гуруҳига тегишли доскадаги ғояларни вараққа ёзиб шарҳлайди. Ўқитувчи

қайси ғояларни шарҳлашни белгилаб беради. Ўқувчи ўзи шарҳлаган ғояни

ҳам қоғозга ёзади ҳам ўз фикрини эркин баён этади. Бу ўқувчининг

дунёқараши ва нутқини ривожлантиради. Охирида ўқитувчи мавзуни

якунлаб иштирокчиларнинг  баҳоларини  изоҳлайди.

Худди шу мавзуни “Танқидий фикрлаш” усули орқали ҳам ўтиш

мумкин. Бу усул ўқувчиларни дарсларда кўпроқ баҳсга, тортишувларга сабаб

бўладиган муаммолар ечимини топишга жалб этади. Бу усул жараёнида

ўқувчиларда тинглаш, мулоқот олиб бориш, турлича фикрларни таққослаш,

инсонлар тақдирига бефарқ бўлмаслик каби хислатлар шакллантирилади.

Назорат саволлари:

1. Шарқ алломаларидан кимлар ижодида дунё динлари тарихи бўйича

фикрлар берилган.

2. Шарқ динларининг жаҳон маънавий ҳаётига таъсири қандай.

3. Дунё динларини қиёсий ўрганишда Қуръони каримнинг аҳамияти ҳақида

фикрингиз.

4. Дунё динлари тарихи фани ривожида ҳадис илмининг ўзига хос жиҳатлари

нимада.

Мавзу: Ғарб диншунослигининг  ўзига хос жиҳатлари.

Режа:

1. Ғарб диншунослигининг илмий-назарий асослари.

2. Ғарб олимларининг диний-фалсафий қарашларида динларни таснифлаш.

3. Ғарб диний тасаввурида динларга муносабат ва уларнинг қиёсий таҳлили.

Ишдан мақсад: Ғарб диншунослигини ўрганишда хорижий усуллардан

фойдаланиш

Масаланинг қўйилиши: Ғарб диний дунёқарашининг тарбиявий

воситалари ва йўлларини ўрганиш ҳамда усулларини тавсия қилиш.

“ ТАРМОҚЛАР” - КЛАСТЕР

«Кластер» сўзи-немис тилидан таржима қилинганда «шингил»

маъносини англатади. Дарсни кластер асосида ўтиш «Ғарб

диншунослигининг  ўзига хос жиҳатлари» мавзуси тўғрисида эркин ва очиқ

тарзда фикр юритишга ёрдам берадиган ноанъанавий усулдир. Бунда талаба

мустақил фикрлай олади, мулоҳаза юрита олади.

Кластерга бўлиш амалий машғулотда жуда ҳам қўл келади. «Ғарб

диншунослигининг  ўзига хос жиҳатлари» мавзусини мукаммалроқ

ўрганишга имкон беради. Мавзуни мустаҳкамлашда ҳам кластер усули

талабада ғоя тушунчаси тўғрисида тасаввур бўлишига олиб келади. Кластер

тақдим этиш учун беш нарсани бажариш лозимлиги уқтирилади:

1. Кластер жараёнини тавсифлаш ва бу иш учун муҳим бўлган

қадамлар қўйиш, яъни гуруҳларга ажратиш.

2. Қизиқарли мавзуни танлаш ва гуруҳларга мослаш.

3. Вақтни белгилаш.

4. Кластерларни бошқалар билан баҳам кўриш учун вақт бериш.

5. Гуруҳда  муҳокама ўтказиш.

Мавзу доскага ёзилган бўлади. Талабаларга кластерга бўлиш талаби

тушунтирилади. Талабалар 3 гуруҳга бўлинади. Ҳар бир гуруҳда тарқатилган

қоғоз ўртасида таянч сўз «Дин» ёзилади. Талабалар динга оид хаёлига келган

сўз ёки гап ёзишади.

Кластерда фикрларнинг тўғри чизиқда бўлиши шарт эмас. Ҳуснихатга

эътибор берилмайди, фақат фикрни тез баён эта олиш керак. 5 дақиқадан

сўнг учала гуруҳнинг ҳам ғоя турлари ёзилган варақлари олиниб

текширилади.

Биринчи гуруҳда динга оид 10 та ёзилиб, шундан 4 таси тўғри ёзилган.

Иккинчи гуруҳда динга оид 9 та ёзилиб, шундан 6 таси тўғри ёзилган.

Учинчи гуруҳда 5 та ёзилиб, шундан 4 таси тўғри ёзилган. Гуруҳларга балл

қўйилгандан сўнг, доскага ғоя турлари ёзилади.

«Ғарб диншунослигининг  ўзига хос жиҳатлари» мавзусини ўтишда

кластер усулидан фойдаланиш, талабани мутақил фикрлашга, мушоҳадага

ундайди. Бу албатта келажак авлодни ҳар томонлама етук, интелектуал шахс

даражасида фикрлай оладиган инсон бўлиб етишишига хизмат қилади.

Ҳозирги кунда таълимни ташкил этишда Кадрлар тайёрлаш миллий

дастурининг сифат босқичи талабларига биноан замонавий педагогик

технологиялар ёрдамидан фойдаланиш юқори самаралар бермоқда. Биз

анъанавий дарс ўтиш усулларидан воз кечиб, талаба ёки ўқувчини мустақил

фикрлаш, мулоҳаза қилиш, мушоҳадага ундайдиган янги услубларга

ёндашишимиз лозим.

Кластерларга бўлиш  талаби:

1. Катта варақ қоғоз ўртасида, ёки доскада, ёки очиқ сатҳда таянч сўз

ёзилади.

2. Мавзуга оид хаёлига келган сўз ёки гап ёзилади. Имло ва ёзувга

эътибор берилмайди.

3. Фикрлар ёзилганда улар ўртасидаги мумкин бўлган боғланишларни

ўрнатиш лозим.

4. Вақт тугагунча хаёлингизга келган нарсани ёзиш мумкин.

Кластерларга бўлиш гуруҳ ва якка тарзда бўлиши мумкин. Лекин  мавзу

мураккаб бўлганида гуруҳ билан кластер тузиш афзалроқ. Кластер тузиш

тажрибаси бўлган гуруҳлардагина мураккаб мавзуларда бу услубни қўллаш

мумкин.

Гуруҳ кластерларга бўлингандан кейин мустақил равишда фикрларини

ёзадилар.

Кластерларга бўлинган гуруҳлар иши билан бошқа гуруҳлар танишади.

Гуруҳда ёки якка тарзда қилинганига қарамай, кластерлар услуби учун

қуйидаги учта қоидани ёдда сақлаш муҳим:

а) ажратилган вақт давомида ёзиш тўхтатилади;

б) ўйлаган ёки ёзилган нарсалар танқид қилинмайди;

в) имлога эътибор берилмайди.

Ушбу услуб ёрдамида ижтимоий фанларнинг бошқа мавзуларидан ҳам

кластерлар тузиш мумкин. Бу услуб талабаларни ўзлари ўз фикрларини

ёзганликлари натижасида билимларни мустаҳкам бўлишига ёрдам беради.

Назорат саволлари:

1. Ғарб диншунослигининг ўзига хос жиҳатлари нимада деб ўйлайсиз.

2. Ғарб диний тасаввурида динларга муносабати ва уларнинг қиёсий таҳлили

ҳақида фикрингиз..

3. Ғарб диншунослик тизимларига нималар киради.

4. Ғарб диншунослик бўлимларига нималар киради.

5. Ғарб диншунослик фанининг ўзига хос жиҳатлари нимада.

Мавзу: Буддавийлик, Христианлик, Яҳудийлик динлари тарихини

ўрганишда муқаддас манбалардан фойдаланиш масалалари.

Режа:

яжурведа

Дин

Яҳудийлик

Доа
Ҳиндуизм

ислом

Христиан

Буддавийлик

монизм

синтоизм

веда

тотемизм шоманизм ригведа с
а
м
а
в
е
д
в

ани
миз
м

фетишиз
м

атхарве
да

1. Буддавийлик динининг муқаддас китоблари.

2. Христианликнинг вужудга келиши ва тарқалиши.

3. Яҳудийлик миллий дин сифатида.

Ишдан мақсад: Жахон динларитарихини ўрганишда муқаддас манбалардан

фойдаланиш

Масаланинг қўйилиши:Жахон динлари муқаддас манбаларининг сифат

кўрсаткичларини юқори даражага кўтариш.

ВЕЕН ДИАГРАММАСИ.

«Буддавийлик, Христианлик, Яҳудийлик динлари тарихини

ўрганишда муқаддас манбалардан фойдаланиш масалалари» мавзусини

"Веен диаграммаси" усули билан ўтиш бирмунча диққатга сазовордир. Бунда

иккита ғоя ёки мавзуга оид керакли таянч тушунча ва иборалар иккита

айлана (айланалар кесишган булиши керак) ичига ёзилади. Мавзуни тўлиқ

ёритиш учун зарур булган тушунчалар берилгандан сунг, уларнинг ҳар

иккаласига оид ўхшаш ёки бир хил тушунчалар кесишган айлана бўғини

ичига ёзилади. Бундай усул ўта самарадор бўлиб, айрим бир-бирига яқин

мавзуларни қиёсий ўрганишда қўл келади. Қуйида ушбу усул ёрдамида

Христианлик, Яҳудийлик динларининг ўхшашлик ва фарқли томонлари

қиёсланади.

Қуйида ушбу услубда Христианлик, Яҳудийлик динларининг Веен

диаграммаси усулида қиёслаш тартибини берамиз.

1.дин.

2.вужудга келган.

3.манбаси.

4.асосий ғоялари нечита.

5.байрамлари.

6. асосчилари

Демак, ушбу схема орқали биз ихчам ва керакли маълумотларни

хотирада сақланиш жиҳатидан мукаммал кўринишда ишлаб чиққанимиздан

сўнг, буни талаба ўзлаштиришининг сифати бирмунча яхшиланади ва

хотирада сақлаш маълумотнинг кўриниши жиҳатидан ҳам мукаммал

саналади.

Назорат саволлари:

1. Буддавийлик динининг ўзига хос жиҳатлари нимада деб ўйлайсиз.

2. Буддавийлик динининг асосий манбаси ва унинг ўрганишнинг аҳамияти.

3. Христианлик динининг ўзига хос хусусиятлари нимада деб ўйлайсиз.

4. Христианлик динининг урф одатларига нималар киради.

5. Яҳудийлик динининг ўзига хос жиҳатлари нимада деб ўйлайсиз.

1.Христианлик дини

2.Миллодий 1 асрда

3.Инжил.

4. 6 та.

5. пасха

6. Исо Масих

1.Яҳудийлик

дини

2. Мил.ав.2000

йилда

3. Таврот.

4. 4 та

5. пасха

6. Мусо
.

1. фаластинда

пайдо бўлган

2. Библия

3. Пасха

V. ГЛОССАРИЙ

Термин Ўзбек тилидаги шарҳи Инглиз
тилидаги шарҳи

Дин Ишонч, ишонмоқ, эътиқод, мулк,
ҳукм, ҳисоб, жазо, тадбир,
бўйсуниш, итоат қилиш, ибодат,
парҳез, йўл тутиш, одат қилиш,
эътиқод қилиш маъноларини
англатади.

Дунёвий давлат Дин давлатдан ажратилган
давлат. Бинобарин дин дунёвий
давлат ишига, сиёсатига
аралашмайди. Айни пайтда,
давлат диний ташкилотлар
зиммасига ўзининг ҳеч қандай
вазифасини бажаришни
юкламайди. Уларнинг давлат
қонунларига зид бўлмаган
фаолиятига аралашмайди.
Дунёвий давлат - бу, бирор динга
имтиёз берилмаслигини, барча
диний ташкилотларнинг қонун
олдида тенглигини эълон қилган
ва уни амалда ҳам
таъминлайдиган давлатдир.

Эътиқод Ўз фикр ва қарашларига маҳкам,
собитқадамлик билан ишониш ва
ўзгаларни ҳам ўзидек ҳисоблаб,
уларнинг лавзига самимият
билан ишонишдир. Диний
нуқтаи назардан қараганда бирор
динга эътиқод қилиш - уни ҳақ
деб билиб, ўша таълимотни тан
олишдир. Эътиқод  тушунчаси
инсон ҳаётининг маъносини,
унинг моҳиятини англаш билан
боғлиқдир.

Позитивизм XIX асрнинг 30-йилларида

вужудга келган, позитив (аник)
фанларни бирдан-бир ҳақиқий
билимлардир деб эътироф
этилган оқим.

Политеизм (юнон. поли - кўп, тео - худо) кўп
худолилик. Ҳиндуийлик,
конфуцийчилик динлари кўп
худолилик динлари бўлган.

Монотеизм (юнон. моно - ягона, тео - худо)
якка худолик. Яккахудолик
динига яҳудийлик ва ислом
динлари мисол бўлади.

Компенсаторлик .(тасалли берувчилик) Масалан,
инсонда доимий эҳтиёж ҳосил
бўлиб туради. Инсон ўз ҳаётий,
турмуш тарзи, табиат ва жамият
билан бўлган муносабатлари
жараёнида мақсадларига
эришиши қийин бўлиб туюлган
пайтларда, унда қандайдир
маънавий-руҳий эҳтиёжга
зарурат сезган. Ана шу эҳтиёж
диний эҳтиёж эди. Дин бу
ўринда компенсаторлик
вазифасини бажарган.

Интеграторлик .(бирлаштирувчилик).Дин
ҳамиша муайян ижтимоий-этник
ва маънавий ҳаётининг ўз
таъсирида бўлишга интилади. Бу
таъсирнинг мунтазамлигини
таъминлаш мақсадида дин
халқларнинг ижтимоий ҳаётига,
ахлоҳий муносабатларига таъсир
ўтказади. Масалан: Яҳудийликда
мазкур дин вакилларини бир
мафкура атрофида сақлаб туриш
учун уларни бир миллат ва ягона
маслак эгалари эканликлари,
ягона худо-Яҳвенинг энг
севимли бандалари эканликлари
уқтирилади.

Регуляторлик Динлар ўз урф-
одатларининг, маросим ва
байрамларининг қавмлари
томонидан ўз вақтида, қатъий
тартибга амал қилган ҳолда
бажарилишини шарт қилиб
қўяди.
Масалан: исломда кунига 5
маҳал намоз ўқилиши, ҳар ҳафта
жума намозини масжидларда адо
этилиши, Рамазон ойида бир ой
рўза тутилиши мусулмонларнинг
ҳаёти тарзини тартибга солиб
туради.

Уруғ қабила
динлари

Тотемистик, анисмистик
тасавурларга асосланган, ўз
уруғидан чиққан сеҳргар, шомон
ёки қабила бошлиқларига
сиғинувчи динлар. Улар миллат
динлари ва жаҳон динлари ичига
сингиб кетган бўлиб, Ҳозирда
Австралия, Жанубий Америка ва
Африкадаги баъзи қабилаларда
сақланиб қолган;

Миллат динлари Маълум миллатга хос бўлиб,
бошқа миллат вакиллари ўзига
қабул қилмайдиган динлар.
Уларга Яҳудийлик (Яҳудий
миллатига хос), Ҳиндуийлик
(Ҳиндларга хос),
Конфуцийчилик (хитой
миллатига хос), синтоизм
(японларга хос) киради;

Жаҳон динлари Дунёда энг кўп тарқалган,
кишиларнинг миллати ва
ирқидан қатъий назар  унга
эътиқот қилишлари мумкин
бўлган динлар. Унга
буддавийлик, христианлик ва
ислом динлари киради.

Шаман (тунгусча - сеҳргар) шаманлик
амалларини бажарувчи шахс.
Сеҳргарлик реал натижалар
олиш учун илоҳий кучларга
таъсир этиш мақсадида амалга
ошириладиган ритуал урф-
одатлар мажмуасидир. У қадим
ўтмишда пайдо бўлиб, минг
йиллар давомида ривожланишда
давом этиб, сақланиб келган.
Одатда афсунгарлик урф-
одатлари билан махсус одамлар -
шаманлар шуғулланганлар. Улар
асабий ва жазавали кишилар
бўлганлар. Улар ҳар хил овозлар
чиқариш, ашула айтиш, рақсга
тушиш йўли билан афсунгарлик
қилганлар. Шаманлик ҳозир ҳам
турли халқларда сақланиб
қолган.

Магия (юнон - магус) сеҳргарлик.
Сеҳргарлик маросимлари якка
ҳолда ёки жамоа бўлиб амалга
оширилиши мумкин. Сеҳргарлик
мақсадга кўра қуйидагиларга
бўлинади: ёвуз сеҳргарлик,
Ҳарбий сеҳргарлик, севги
афсунгарлиги, тиббий
сеҳргарлик, об-Ҳаво
сеҳргарлиги. Магия ҳозирда ҳам
замонавий динларда ва турли
Халқлар урф-одатларида
сақланиб қолган.

Тотем (маъноси қунинг уруҳиқ)
Тотемнинг моҳияти
қодамларнинг ҳайвонот ёки
ўсимликнинг муайян турларига
қариндошлик алоқалари борқ.
Эҳтимол, маълум бир жамоанинг

аввалда асосий озуқа манбаини
ташкил қилган ҳайвон ёки
ўсимликка нисбатан эътибор
кейинчалик вужудга келган
қабиланинг диний
тасаввурларининг асосий
шаклларидан бирига айланган
бўлиши мумкин.

Фетиш (француз - бут, санам, тумор
маъносини англатади). Унинг
моҳияти табиатдаги жонсиз
предметларга сиғинишдир

Миф (юнон - ҳикоят, ривоят) бирор
халқ орасида машҳур бўлган
ҳикоят, ривоятлар. Ибтидоий
одамнинг тасаввури ва
эътиқодлари мажмуаси,
уларнинг ҳаётидаги
қийинчиликлари ва ютуқлари
оғзаки ижодда акс этган. Бу
нарса одамлар онгида қолиб,
турли афсоналар яратилишига
сабаб бўлган. Шу тариқа
ибтидоий мифология вужудга
келган.

Анимизм (лотин тилида руҳ, жон
маъноларини англатади).
Анимизм руҳлар мавжудлигига
ишонч, табиат кучларини
руҳлантириш ҳайвонот, ўсимлик
ва жонсиз жисмларда руҳ, онг ва
табиий қудрат борлигиҳақидаги
таълимотни илгари сурувчи илк
диний шакллардан бири. Илк
анимистик тасаввурлар қадим
ўтмишда оилавий жамоаларнинг
шакллангунича вужудга келган.
Анимизм замонавий динларнинг
барчасининг асосий ақидавий

қисмини ташкил этади.
Талмуд (яхуд. - ўрганиш) Тавротда

ёзилган шарҳлар тўплами.
Милоддан аввалги IV асрларда
вужудга келган ва авлоддан-
авлодга оғзаки равишда ўтиб
борган. Шунинг учун Талмуд
оғзаки қонун деб юритилган.
Талмуднинг Фаластин ва
Вавилон нусхалари мавжуд.
Талмудда Яҳудийликнинг
маросимлари, урф-одатлари аник
баён этилган бўлиб, улар 248 та
васият ва 365 та тақиҳни ўз ичига
олади.

Синагога Яҳудийлар ибодатхонаси.
Яҳудийлар гуноҳлардан
покланиш байрамларида
синагогада надоматлар билан
йиғлаб тавба қиладиган   жой.

Сионизм Яҳудийликдаги ирқчилик
ғоясини илгари сурувчи диний-
сиёсий оқим. Сионизм номи
Қуддусдаги Сион тоғи билан
боғлиқ. Бу оқим австралиялик
Яҳудий журналист Герлцнинг
Яҳудийлар давлатиқ рисоласи
асосида тузилган. Бу оқимнинг
ўз олдига қўйган мақсади -
Яҳудийлар ўзлари яшаб турган
турли ўлкалардан чиқиб,
Фаластинда миллий
бирлашишқга эришиш. Ўз
ғоясига кўра сионизм сиёсий
оқим бўлиб, мақсадида эришиш
йўлида Яҳудийлар динидан
фойдаланади.

Массонизм Дунёда Яҳудий
хукмронлигини ўрнатиш
мақсадида милоднинг бошларида
ташкил этилган махфий диний-
сиёсий оқим. Массонизмнинг

маъноси қозод кўрувчилар
бўлиб, Яҳудийликдаги яширин
ташкилотдир. У милодий 44
йили Рим императорларидан
Ирод Акриба томонидан ташкил
қилинган. Мақсади - дунёда
Яҳудийлар хукмронлигини
ўрнатишга эришиш. У ташкил
топган даврда махфий қудрат деб
аталарди. Кейинчалик массонизм
деб аталди.

Фарзийлар Қадимий Яҳудийликдаги
оқим. Фарзий номи қадимги
Яҳудийлик тилидаги
“тушунтириш” сўзидан олинган
бўлиб, улар Мусонинг қонунини
шарҳлаганлар ва оддий
одамларга ўргатганлар.
Фарзийлар Мусонинг замонидан
бери оғзаки анъана давом этиб
келяпти деб ҳисоблайдилар.
Улар ҳар бир авлод ўз
эхтиёжларини қондириш учун
қонунни шархлай олади деб
билганлар. Улар тозаликка катта
эътибор берганлар, қиёмат куни
ўлганларнинг қайта тирилишига
ишонганлар.

Садуқийлар Яҳудийликдаги оқим бўлиб,
Довуд Пайғамбар даврида
яшаган руҳоний Садуқ номи
билан боғлиқ кўплаб мансабдор
руҳонийлар садуқий бўлганлар.
Улар диний ишларда Фақат
қонун (Мусонинг китоби) ни тан
олганлар. қонунда руҳонийлар
қурбонликлар билан боғлиқ сўз
боради, лекин охират ва қиёматга
боғлиқ ҳеч  нарса дейилмаган.
Садуқийлар қиёматда
ўлганларнинг қайта тирилишига
ишонмаганлар.

Ессейлар Яҳудийликдаги учинчи
оқим бўлиб, ўша пайтда
Қуддусдаги кўпгина руҳонийлар

Худо улардан талаб қилгандек
яшамас эдилар. Буни билган бир
гуруҳ руҳонийлар Қуддусда
ибодат қилиш ва курбонлик
қилиш қуръонга тўғри  келмай
қолди, деб ҳисоблаганлар. Улар
Қуддусни ташлаб Яҳудий
саҳроларига чиқиб кетдилар ва
ўша ерда ўз жамоаларини
ташкил килдилар. Уларни
Ессейлар деб аташади. Ессейлар
Худо томонидан юбориладиган
халоскор - Мессияни кутиб,
ибодат қилиб яшар эдилар.

Веда (санскрит - башорат)
қадимий Ҳиндистоннинг
шимолида яшаган халқларнинг
муқаддас  китоби. Эрамиздан
аввалги 2-минг йилликлар
ўрталарида Ҳиндистонга
шимолдан ерлик аҳолидан
тиллари ва ранглари фарқ қилган
халқлар кириб кела бошладилар.
Улар ўзларини орийлар деб атар
эдилар. Улар ўзлари билан
муқаддас  ёзувларини ҳам олиб
келдилар. Улар ведалар эди.
Ведаларда 33 та, баъзи
манбаларга кўра 333 ёки 3339 та
афсонавий худолар билан боғлиқ
мадҳиялар битилган. Бу
худоларнинг энг машҳурлари -
Индра, Варуна, Митра, Адита,
Агню, Вишну, Кришна.

Каста Брахманлик ва Ҳиндуийлик
динларидаги ижтимоий
табақаланиш Брахманлик
таълимоти Касталарга
асосланган, яъни жамиятдаги
инсонлар ўзларининг келиб
чиқишлари, мансаблари ва
Ҳунарларига кўра турли
табақаларга бўлинадилар. Энг
юқори каста Брахманлардир.
Иккинчи каста - кшатрийлар.

Касталарнинг яна бири вайшлар,
уларга савдогарлар ва
ҳунармандлар киради.
Касталарнинг энг қуйи  табақаси
- шудралардир. Уларга оддий
халқ киради.

Дао Даоцизм динининг асосий
рамзи Дао бўлиб, у осмон худоси
рамзига яқин эди. Унга кўра ҳар
бир бахтиёр бўлишни истаган
одам Даони тан олиши ва у
билан бирлашиб кетиши зарур.
Инсоннинг вафоти билан руҳ
танадан ажралиб чиқиб, макросм
билан бирлашиб кетади.
Инсоннинг вазифаси у ўлмай
туриб, руҳи Даога қўшилиб
кетишига интилишдир. Бу
нарсага қандай эришиш мумкин
деган саволга Дао таълимоти
жавоб беради.

Конфуцийлик Хитойда милоддан аввал VI
асрда вужудга келди. Ви Хань
сулоласи ҳукмронлигида давлат
динига айланди. Конфуций -
қадимги Хитой файласуфи ва
педагоги, конфуцийликнинг
асосчиси. Унинг фалсафий ва
ахлоқий ғоялари  марказида
инсон, унинг ақлий ва маънавий
қиёфаси, оламдаги ҳамда
жамиятдаги ўрни, вазифаси
туради. Конфуций фикрича,
оламдаги барча мавжудот
сингари  инсоннинг тақдири ҳам
самовий қудратга боғлиқ.
Шунинг учун инсон табиатини
ўзгартириб бўлмайди

Синтоийлик дини Милоддан аввал VI-VII
асрларда Японияда вужудга
келган ва 1867-1868 йиллардан
1945 йилгача бу динни
Японларнинг энг расмий дини
сифатида тан оламиз.

Ведалар Эрамиздан аввалги 2 –минг
йилликлар ўрталарида
Ҳиндистонга Шимолдан ерлик
аҳолидан тиллари ва ранглари
фарқ қилган халқлар кириб кела
бошлади. Улар Европа тилларига
ўхшаш бўлган санскрит тилида
гаплашар эдилар, ўзларини эса
орийлар  (аслзодалар) деб атар
эдилар. Улар Ведалар  (санскр.
тилида - Башорат) эди.

Зардуштийлик
дини

Зороастризм, парсизм,
оташпарастлик - қадимги Эрон
ва Ўрта Осиёда милав. 7-6
асрларда  пайдо бўлган.
Зардуштийлик қулдорлик ва илк
феодализм даврида Ўрта Осиё,
Эрон ва Озарбайжонда кенг
тарқалган дин бўлган.
Зардуштийликнинг асосий
ғоялари - дунёдаги ҳамма
тартиблар яхшилик ва ёмонлик,
ёруғлик ва қоронғилик, ҳаёти ва
ўлим ўртасидаги курашга
боғлиқ, деб тушунтиради.
Оламдаги ҳамма яхшиликларни
Ахурамазда, ёмонликларни -
Ахриман ифодалайди. Одам бу
курашда олий куч, ўз фаоллиги
билан дунёда адолат тантанасига
таъсир эта оладиган шахсдир.

Авесто (қад. Эрон. - ўрнатилган,
қатъий қилиб белгиланган
қонун-қоидалар).
Зардуштийликнинг муқаддас
китоби. Авесто Ўрта Осиё, Эрон,
Озарбайжон халқларининг
исломгача даврдаги ижтимоий-
иқтисодий ҳаёти, диний
қарашлари, маънавий
маданиятини ўрганишда муҳим
ва ягона манбадир. Унинг
таркибидаги материаллар қарийб
2 йил давомида вужудга келиб,
авлоддан-авлодга оғзаки

равишда кўчиб борган.
Ахурамазданинг расмий тус
олишига қадар унинг Зардушт
орқали васий қилинган илоҳий
хабарлари Турон ва Эрон замини
халқлари орасида асрлар
давомида турли диний
маросимлар, дуолар, мадҳлар,
сура ва оятлар сифатида йиғила
бошлаган. Булар Зардуштнинг
ўлимидан кейин китоб Ҳолида
жамланган ва “Авесто” деб
номланган ва унинг тўртта
китоби сақланиб қолган.

Трипитака Буддавийликнинг муқаддас
китоби, куч сават маъносини
англатади. Бу уч қисмдан иборат
бўлганлиги учун шундай деб
номланган. Буддавийликнинг бу
ёзма манбаси Шри - Ланкада
сақланиб қолган. У эрамизнинг
бошларида шаклланган.

Будда (нурланган, олий ҳақиқатга
эришган). Буддавийлик асосчиси
Сиддҳартага берилган ном. У
Шак қабиласи ҳукмдорининг
ўғли. Шахзода Будда ҳеч
камчилик кўрмай ўсади, лекин 30
ёшида иттифоқо бир беморни,
қариган чолни ва оғир меҳнатли
бир роҳибни учратади ва қаттиқ
таъсирланади. У инсонни бу
азоблардан қутқараман деб
чиқиб кетади ва бир дарахт
тагига ўтиради. Будда ҳақиқатга
етмагунча у ердан қимирламайди
ва 49-куни ҳақиқатни топади.

Карма (санскрит - ҳаракат,
фаолият, бурч) Ҳиндларнинг
диний таълимотларида алоҳида
мистик куч, инсоннинг Қуръон
дунёга келишига ҳал қилувчи
таъсир кўрсатадиган амаллар
тўплами. Яхши ва ёмон
ниятлардан тузилган ҳаёти

дарёси, орзулар ва интилишлар
сабабли келажак ҳаёти учун
кармадир.

Нирвана (санс - сулиш) Буддавийлик
ва жайнизм диний
фалсафаларига кўра, руҳнинг
сансора кишанларидан тўла озод
бўлиш ва олий мақомга эришиш.
Буддистлар фикрича, Буддадан
кейин ҳеч ким нирвана ҳолатига
эриша олмаган.

Медитация (лот - фикрлаяпман,
ўйлаяпман) шахснинг руҳий
фаолликка чуқур берилиш
ҳолати.

Христанлик дини Рим империясида 324 йили
давлат дини деб эълон қилинди.
Христианлик  дини буддавийлик
ва ислом динлари қаторида
жаҳон дини ҳисобланади. Бу дин
ўзига эътиқод қилувчиларнинг
сони жиҳатидан жаҳон динлари
орасида энг йириги ҳисобланади.
Унга эътиқод қилувчиларнинг 1
млрд. 600 млн. бўлиб, бу сон
дунё аҳолисининг деярли учдан
бирига тўғри  келади.

Библия (юнон. - китоблар)
Христианликнинг муқаддас
китоби. Таврот ва Инжилни ҳам
ўз ичига олади. Библия икки
қисмга: “қадимий Аҳд” ва “янги
Аҳд” қисмларига бўлинади.
“қадимий Аҳд” христианликда
ҳам, Яҳудийликда ҳам муқаддас
ҳисобланади. “Янги Аҳд” эса
Фақат христианликда муқаддас
ҳисобланади.

Православ Православ оқими
христианликнинг уч асосий
йўналишларидан бири ўлароқ,
тарихан унинг шарқий
шахобчаси сифатида рўёбга
чиқди ва шаклланди. Бу оқим
асосан Шарқий Европа, Яқин

Шарқ ва Болқон мамлакатларида
тарқалган. Православ атамаси
юнонча ортодоксия сўзидан
олинган бўлиб, илк давр
христиан ёзувчилари асарларида
учрайди. Православиенинг
китобий асарлари Византияда
шаклланди, чунки бу йўналиш у
ердаги Ҳукмрон дин эди.

Католик Христианликнинг йирик
йўналишларидан бири
католиклардир. У Европа,  Осиё,
Африка ва Лотин Америкаси
мамлакатларида тарқалган
бўлиб, мухлислари тахминан 800
млн.кишини ташкил этади.

Католицизим умумий,
дунёвий деган маъноларни
ифодалайди. Унинг манбаи унча
катта бўлмаган Рим Христиан
жамоси бўлиб, ривоятларга кўра
унинг биринчи Епископи
апостолПетр бўлган.

Протестантизм Протестанизм тарихи
Мартин Лютердан (1483-1546)
бошланади. У биринчи бўлиб
католик черкови билан алоқани
узди ва пртестант черковининг
асосийқоидаларини ишлаб чиқди
ва уни ҳимоя қилди. Бу низомга
кўра, инсоннинг Худо билан
бевосита Мулоқоти мумкин.
Лютернинг диний ва дунёвий
ҳокимиятга қарши чиқишлари,
католик диндорларнинг имони ва
виждони инсон билан Худо
ўртасидаги воситачи сифатида
назорат қилишҳақидаги
Мулоҳазаларга қарши чиқиши
жамоатчилик томонидан
фавқулодда диққат билан
тингланди.

Протестантизмнинг
моҳиятига кўра, илоҳий лутфу
марҳамат инсонларга черковнинг

воситасисиз, бевосита инъом
этилади. Инсон нажот топиши
унинг шахсий эътиқод и ва
Исонинг воситаси орқали рўй
беради.

Таврот Мусога тегишли бўлган,
беш китоб  “Таврот»  деб аталади
ва қуйидаги китобларга
бўлинади:   1) “Борлиқ» ёки
“Ибтидо”;  2) “Чиқиш”;  3)
“Левит”;  4) “Сонлар” ; 5)
“Иккинчи қонун”.

Инжил Инжил – хушхабар
маъносини англатади. Янги Аҳд
таркибига кирган Инжил  4 га
бўлинади. 1) Матвей инжил;  2)
Марко инжил; 3) Лука инжил; 4)
Иоанн инжил.

Ислом Жахон динларидан бири.
Ислом сўзи арабча Оллоҳга
ўзини топшириш, Итоат этиш,
Таслим  бўлиш, Бўйсуниш
маъноларини беради. Исломнинг
асосий манбаси бўлмиш Қуръони
Карим VII асрда нозил бўлган
бўлса-да, ислом таълимотига
кўра бу дин ер юзида инсоният
пайдо бўлибдики, барчага нозил.

Мусулмон Ислом динига эътиқод
қилувчилардир. Арабчада бўйин
эгувчи деган маънони
билдиради. Бу сўзнинг кўплик
шакли муслимун бўлиб, бузиб
талаффуз қилиниши жараёнида
Эронда мусулмон, Россиядан
басурман терминлари келиб
чиққан.

Каъба Макка шаҳрида Байтул
ҳарам ичида кўрилган ислом
динининг қибласи ҳисобланмиш
бино. Уни Нух тўфонидан сўнг
Иброҳим Пайғамбар ўғли
Исмоил билан Қуръон тиклаган.
10 – 12 - 15 м ўлчамда кул ранг
тошдан қурилган. Исломда

Байтуллох (Оллохнинг уйи),
Байтул ҳарам (Муқаддас  уй),
қуръонда эса ал-Масжид ал-
ҳарам деб номланган. Араблар
унинг шаклига қараб Каъба (куб,
кубик) деб аташган. Ибодатхона
атрофи Ҳашаматли девор билан
ўралган. Шу туфайли
ибодатхонанинг кенг ҳовлиси
ҳам каъба деб аталади. Каъба
исломдан илгари ҳам араб
қабилаларининг муқаддас
ибодатхонаси ҳисобланган, унда
қабила худоларининг 360 санами
сақланган, ҳар йили араб
қабилалари Каъбага ҳаж қилишга
келиб турганлар.

Закот (арабчада - тозаланиш,
покланиш. Исломнинг беш
асосий фарзларидан бири.
Гуноҳлардан тозаланиш учун
мол-мулк ва даромаддан
бериладиган садақа, хайр-эҳсон.
Шариатга мувофиқ, муайян
бойликка эга бўлган катта
ёшдаги мусулмон закот беради.
Закот миқдори пул
даромадларининг 1/40 улушига
тенг. Закот камбағаллар, етим-
есирлар ва ҳеч кими йўқ аёллар
ўртасида тақсимланиши керак.
Закот берилиши шарт бўлган
мажбурий  садақа қаторига
киради. Закот, айни пайтда,
ибодат ҳамдир. Закот ўзга
диндаги кишиларга, бадавлат
одамларга, қариндош уруғларга,
ўз хотинига берилмайди.

Ҳажар-ал-асвад Каъба деворига ташқари
томонидан жойланган муқаддас
қора тош. У ерда Қуръоннинг
қадимий кўл ёзмаси сақланади.
Муҳаммад  алайҳиссалом 35
ёшга тўлганларида катта сел
келиб  Каъба деворлари ёрилиб

кетди. Пайғамбар бошлиқ
қурайш аҳли Каъбани
таъмирламоқчи бўлдилар.
Хажар-ал-асвадни жойига қўйиш
вақтида, бу шарафли ишни ким
бажаради дея мунозара қилишди.
Шунда Абу Умайя ибн Мунзира
Эшикдан ким биринчи бўлиб
кирса, тошни ўша қўядиқ деди.
Шу пайт биринчи бўлиб
Муҳаммад  кутилмаганда
келдилар. ҳамма хурсанд бўлиб
бу ишни Пайғамбарга топширди.

Қуръон (араб - ўқиш) ислом
динининг муқаддас  манбаи.

Сура (араб - девор, тўсиқ)
қуръонни ташкил этувчи
матнлар. қуръондаги суралар 114
та. Бўлак маъносини беради.
Суралар узун ва қисқалиги билан
фарқ қилади. Энг узун сура 286
оятдан, энг қисқаси 3 оятдан
иборат. Ҳар бир суранинг махсус
номи бор. Масалан: 2-сура
«бакара” (сигир), 4-сўра “Нисо”
(хотинлар) ва Ҳоказо.

Оят (араб - белги, мўъжиза)
қуръон сураларини ташкил
этувчи жумлалар. Исломда оят
Оллоҳнинг ўз элчиси
Муҳаммадга ваҳий қилиб
бандаларга қўлланма сифатида
юборган фармойиш, мўъжизаси
деб талқин қилинади.
Қуръоннинг VII асрга оид илк
нусхаларидаёқ суралар оятларга
бўлинган. Оятлар қадимги араб
тилида, бир қисми сажъ билан
ёзилган. Айримлари қисқа
иборадан, баъзилари бир неча
жумладан ташкил топган. Оятлар
мазмунан бир-бирини кўп
такрорлайди. Сураларда
оятларнинг сони турлича
(масалан, энг қисқа 10, ўзуни

286 дан иборат).
Пора (форс - пора, бўлак).

Қуръоннинг 30 дан бир қисми.
Қуръон 30 порадан иборат.

Тафсир (араб. - баён қилиш) Қуръон
оятларига ўзига хос равишда
маъно бериш. Қуръонга
Шарқнинг жуда кўп олимлари
томонидан тафсирлар ёзилган.
Хусайн Воиз Кошифий ва
Замахшарийларнинг Қуръонга
ёзган 6 та тафсири машҳурдир.

Ҳофиз Қуръонни ёд олган қори,
ашулачиларни ҳам ҳофизлар
дейдилар.

Қироат (араб. - ўқиш) Қуръонни
ўзига хос қоидаларига мувофиқ
ўқиш. Қуръоннинг барча
сураларини ёд олган ва қироат
билан ўқийдиган кишиларга
қорилар дейилади. Қориларни
тайёрлайдиган мактаблар
мусулмон мамлакатларида кенг
тарқалган.

Ҳадис (арабчада - хикоя, хабар) -
Муҳаммад пайғамбарнинг айтган
сўзлари, қилган ишлари,
кўрсатмалари тўпламидир.
Ҳадиснинг Муҳаммад  айтган
сўзлари, қилган ишлари қисмига
суннат дейилади. Суннат ислом
шариатининг иккинчи асосидир.
Ҳадислар исломда Қуръондан
кейинги муқаддас  манба
ҳисобланади. ҳадисларнинг 6 та
тўплами вужудга келган.

Суннат Пайғамбаримизнинг ўзлари
қилган ва мусулмонларга
қилишни буюрган амаллар.
Намозда ҳам суннат ва фарз
бордир. Фарз намозни худо
буюрган, биз уни албатта
ўқишимиз шарт. Пайғамбаримиз
эса ана шу намозларга қўшимча
равишда яна ўқиганлар, уларни

суннат деймиз.
Ровий (араб - ривоятчи) ҳадис

ривоя қилувчи киши.
Сахих (араб.- соғлом, тўғри )

Ишончли, тўғри деб топилган
ҳадис . Шуни таъкидлаш жоизки,
ҳадислар араб халифалигидаги
синфий зиддиятлар, ислом
илоҳиёти ифодаланиб, унда бир-
бирига зид фикрлар юзага келиб
қолган. Даврлар ўтиши билан
ҳадислар танланиб, тартибга
солина бошланган. Натижада
исломда Сахих, яъни ишонарли
тўплам ва ҳайрисахих, яъни
ишонарсиз тўплам ҳадислари
вужудга келган. Юртдошимиз
Имом ал-Бухорийнинг Сахих ал-
Бухорийлари билан
фахрланамиз.

Заиф (араб - кучсиз, касал)
ишончли эканлигига шубҳа
бўлган ҳадис.

Мистика (юнонча - яширин, сирли),
Илоҳиёт олами билан бевосита
мулоқот қилиш    мумкинлиги
Ҳақидаги таълимот. Бу таълимот
инсоннинг Худо билан ақл ва
ҳиссиётдан юқори бўлган сирли
алоқаси бўлиб, унинг
натижасида инсонда худони
билиш ҳосил бўлади. Қадимий
Шарқ ва Юнон динларида ҳам
инсонни ғайритабиий кучлар
билан боғлайдиган урф-одатлар -
мистицизм элементлари бор эди.
Яккахудолик динларининг
барчасида бу элементлар
мавжуд.

Сўфийлик Исломдаги мистик оқим.
VIII асрда араб мамлакатларида
вужудга келган. Дастлаб
сўфийлар шахсий истакдан тўла
воз кечиш ғоясини тарғиб
қилганлар. Сўфийлар асосан



Дунё динлари тарихини қиёсий ўрганиш 133

пантеизм, аскетизм,
мистицизмни тарғиб қилади. У
хилма-хил шакл ва оқимларга
эга. Сўфийлик таълимотининг
асосий объекти - инсон ва унинг
худога муносабатидир.
Сўфийликда руҳий камолотга
эришишнинг асосий йўллари 4
босқичдан иборат. Шариат,
тариқат, маърифат ва хақиқат.

Мурид (араб - эргашувчи) пир ёки
эшонга қўл бериб, сўфийлик
йўлига кирган шахс. Мурид -
муршидлик муносабатларини
муриднинг ўз пирига сўзсиз
итоат этиши, хизмат қилиши ва
унинг изидан боришини тақозо
қилган.

Муршид (араб - тўғри  йўлга
бошловчи) тасаввуф йўлига
кирганларни ҳидоятга бошловчи
устоз, шайх. Сўфийликда
муридларнинг раҳнамоси бўлиб
ҳисобланади.

Хонақох Сўфийлар жамланиб зикру
сано билан машғул бўладиган
махсус бино. Форс-тожик
тилидан олинган бўлиб,
мусулмон мамлакатларида зивия,
такья, работ номлари билан ҳам
юритилади. Дарвешлар,
қаландарлар, ғариб ва мискинлар
тўхтайдиган, истиқомат
қиладиган уй - қаландархона,
дарвишхона.

Фиқҳ (араб. - тушуниш) Шариат
қонун-қоидаларини ўрганувчи
фан. Мусулмон ҳуқуқшунослиги,
шариат қонун-қоидаларини
ишлаб чиқиш билан
шуғулланувчи ислом
илоҳиётининг бир соҳаси. Фиқҳ
диний ҳуқуқшунослик сифатида
икки соҳада: шариат
манбаларини ишлаб чиқиш (усул

ал-Фиқҳ) ва шариатни конкрет
соҳаларга тадбиқ қилиш (фуруъ
ал- Фиқҳ) дан иборат бўлган.

Фиқҳ билан шуғулланувчи,
уни ўрганувчи киши Фақиҳ
(қонуншунос) деб аталган. Ўрта
асрларда Фақиҳлар ўртасида 3
даража вужудга келган: юқори
даража - Мужтаҳиди мутлақ (энг
обрўли, шариат манбалари
соҳасида ижтиход қилувчи
Фақиҳлар), ўрта даража -
(Мужтаҳиди муносиб ва қуйи
даража - Мужтаҳиди амалиёт
(шариатга амал қилувчи
Фақиҳлар). Ўрта Осиёда
Бурхониддин Марғиноний, Абу
Лайс Самарқандий машҳур
Фақиҳлар ҳисобланган.

Ижтиҳод Исломда янги пайдо бўлган
муаммоларни ҳал қилишнинг
ўзига хос усули, диний
масалалар бўйича мустақил фикр
юритиш. Ўрта асрларда фақат
йирик мусулмон Фақиҳлари ва
илоҳиётчилари - Мужтаҳидлар
Ижтиҳод ҳуқуқига эга эди.

Тавба Қайтиш демак, яъни
камолотга, олий ахлоқий
сифатларга қайтиш. Тавбани
бобул  абвоб – эшикларнинг
эшиги ҳам дейдилар, чунки
тариқатга қадам қўйган одамнинг
нияти ва моҳияти авввло шу
тавбасида аёнлашади. Тавбанинг
ҳақиқати шуки, солик Худога
етишиш йўлига ғов бўладиган
жамики нарсалардан қайтишга
қасамёд этади, бутун интилиш
таважжуҳини Аллоҳга қаратади,
аввалги ҳаёт тарзидан бутунлай
воз кечади. Тавба: куфрдан
қайтиш, шариат манъ этган
наҳъйи ва ёмон ишлардан
қайтиш, замима ахлоқдан ҳамида

ахлоққа қайтиш, ҳақнинг ғайри
бўлган нарсалардан қайтиш
кабиларни ўз ичига олади.
Тавбанинг моҳияти ўз
нуқсонларини кўра билиш,
ўзининг  аҳволини англаш, қабиҳ
ишлар, қабиҳ феъл  ва қабиҳ
фикрдан қайтиш,  дунёнинг
маънисизлиги, арзимаслигини
англаб,  зулму адолатсизликдан
қайтишни ҳам билдиради.
Қўрқув тавбаси, гуноҳга иқрор
бўлиш – оддий одамларга хос.
Сўфийлар тавбаси эса қалб
истижоби, яъни истижобат –
узилиш, ўзгариш тавбасидир.

Зуҳд Вараънинг давоми
ҳисобланади, бу ҳам парҳез,
ҳазар қилиш демакдир. Аммо
бунда таом ва ичимликдан
сақланиш, ҳалол ва ҳаромни
ажратишга алоҳида аҳамият
берилади. Зуҳд сўфий учун дунё
ва охират тарки , дунё молига эга
бўламан деб интилмасликдир.
(Ҳадис: Кимки дунёдан парҳез
этса, унинг қалби тажаллиёт
нури кирадиган жойга айланади).
Жунайд  Боғдодий сўзи: Зуҳд –
қўлни мулкдан холи тутиш,
дилни эса ҳақдан ўзга ҳар
нарсадан пок сақлаш демак.
Ғаззолий дейди: Зуҳд – дунёдан
ихтиёрий равишда воз кечиш ва
бунинг учун қайғурмаслик.

